
Dewan disambung semula pada jam 9.35 pagi. 

Doa. 

Dato' Speaker: 

Ahli-ahli Yang Berhormat Dewan bersidang semula. Sebelum 
diteruskan dengan perbahasan, saya tujukan pengumuman ini 
kepada semua yang berada dalam Dewan, meminta kerjasama 
supaya mematikan telefon bimbit masing-masing. Yang keduanya, 
suka saya ingatkan kepada Ahli-ahli Yang Berhormat iaitu semasa 
berbahas atau bercakap, sila tujukan percakapan itu kepada 
Speaker. Sekian terima kasih. 

Saya hendak benarkan Y.B. Ahli Sungai Dua yang belum 
habis lagi perbahasannya. 

Ahli Kawasan Sungai Dua (Y.B. Encik Jasmin bin Mohamed): 

Assalamualaikum Warahmatullahi Wabarakatuh Terima kasih 
Dato' Speaker. Sepertimana yang saya sarankan semalam bahawa 
kita patut menggalakkan para petani kita melakukan kerja-kerja 
sampingan selain daripada mereka mengusahakan tanah-tanah 
sawah mereka. Kita lihat pada masa mereka mengendalikan sawah, 
sekarang ini masa rehat. Setelah mereka selesai menabur racun dan 
baja, sekarang ini mereka tidak ada kerja, duduk sahaja, bermakna 
mereka duduk bersembang di kedai kopi, tidak ada kerja sampingan. 
Sebab itu kita mesti memikirkan bagaimana untuk mengadakan 
usaha-usaha supaya dapat kita wujudkan ... (gangguan). 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Dato' Speaker, boleh saya minta laluan. 

Ahli Kawasan Sungai Dua (Y.B. Encik Jasmin bin Mohamed): 

Belum panas lagi. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

lni sambung dari semalam. 

Dato' Speaker: 

Bagi laluan ya, Sungai Dua. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Terima kasih, Dato' Speaker. Semalam Y.B. Sungai Dua 
menyatakan bahawa pendapatan sampingan ini boleh dirancangkan, 
salah satunya ialah ikan keli di bendang boleh ditaburkan benih ikan 
keli. Saya biasa dijelaskan oleh Y.B. Penaga selaku Exco Pertanian 
yang menyatakan bahawa disebabkan racun padi, maka ikan tidak 
boleh hidup di situ. Saya telah cadangkan pada masa sesi Dewan 
yang lalu supaya Jabatan Pertanian mengeluarkan sejenis racun 
yang boleh digunakan dan hidupan air boleh hidup. Exco Pertanian 
menyatakan bahawa harga racun ini agak mahal, sebab itu petani 
kita beli racun tengkorak di Siam kerana murah. Boleh atau tidak 
Jabatan Pertanian memberi subsidi membeli racun yang tidak 
memberi kesan kepada ikan-ikan di bendang. 

Ahli Kawasan Sungai Dua (Y.B. Encik Jasmin bin Mohamed): 

Terima kasih, cadangan itu memang satu cadangan yang 
-saya suka. Oleh sebab itu kita perlu mewujudkan banyak jenis 

tanaman kontan pada waktu mereka berehat ini supaya mereka 
dapat mengusahakan tanaman kontan bagi sumber kewangan 
sampingan mereka. 

Dato' Speaker, kita lihat pada tahun-tahun yang lalu, dalam 
soal perparitan tali air, paip-paip kilik dan parit terima dan buang air, 
kita dapati sistem pembersihan ini dahulu setahun enam kali 
dibersihkan dan bagi parit-parit tanah ini serta parit-parit konkrit 
empat kali setahun. Sekarang ini bajet kerajaan telah memotong 
tentang penyelenggaraan dan pembersihan parit-parit ini. Sekarang 
ini tinggal 3 kali setahun bagi parit tanah dan dua kali setahun bagi 
parit-parit konkrit. Kalau kita masuk ke kawasan pertanian sekarang, 
kita dapati bahawa parit-parit ini amat semak terutamanya parit-parit 
kilik dan parit-parit buang dimana kita lihat rumput penuh didalamnya. 
Kita mesti kaji balik pemotongan tidak dibuat dalam soal 
penyelenggaraan parit kerana ini amat penting bagi memudahkan 
saliran berjalan dengan baik. Kalau kita lihat JKR, mereka 
mempunyai satu peruntukan khas bagi penyelenggaraan­ 
penyelenggaraan jalan-jalan ini, kalau boleh JPS juga boleh diberikan 
satu peruntukan khas yang mencukupi bagi penyelenggaraan parit­ 
parit dan tali air ini supaya parit-parit sentiasa berada dalam keadaan 
bersih dan tidak menimbulkan masalah tentang pembersihan dan 

sebagainya. Sepertimana yang selalu disarankan, kalau boleh 
pembersihan ini diserah kepada petani-petani tempatan bagi tujuan 
memudahkan. Pada waktu ini ianya diserahkan kepada PPK, 
kadang-kadang PPK serah kepada kelompok-kelompok tani dan 
kadang-kadang diserah kepada kontraktor-kontraktor. Ini sudah tentu 
menimbulkan beberapa masalah dalam pembersihan parit-parit ini. 

Dato' Speaker, kita dapati akhir-akhir ini juga terdapat banyak 
ajaran-ajaran menyeleweng dan ajaran-ajaran yang lari daripada 
akidah Islam yang sebenarnya. Kita dapati pada tahun sudah ada 
satu kes di kawasan Seberang Perai Utara di mana setelah siasatan 
dibuat, didapati memang ajaran itu salah dan kerajaan telah pun 
mewartakan. Masih ada lagi beberapa ajaran sesat yang perlu 
diberikan perhatian. Masalah yang kita hadapi sekarang ialah dari 
segi penguatkuasaan. Bagaimana masalah ini dapat diselesaikan 
sedangkan penyelewangan itu masih berjalan, kelas-kelas 
pengajaran ini masih berjalan dan tidak dapat dibuat penguatkuasaan 
yang sempurna. Sebab itu saya hendak cadangkan di sini, kadang­ 
kadang kita hendak mengesan sesuatu kes itu ambil masa yang 
lama, siasatan demi siasatan kerana pegawai-pegawai penguatkuasa 
dari Jabatan Agama itu sendiri yang terpaksa turun memeriksa dan 
sebagainya. Kita letak pihak penguatkuasaan satu bab supaya 
apabila setelah siasatan diwartakan baru penguatkuasaan ini masuk 
untuk diambil tindakan. Di peringkat awal ini perlu ada satu pasukan 
khas yang membuat penelitian tentang ajaran-ajaran ini, mereka 
perlu pergi memantau dan melihat dahulu kemudian membuat 
rumusan dan serahkan kepada Jawatankuasa Syariah untuk 
diwartakan dan sebagainya, baru penguatkuasaan masuk. Sekarang 
ini apabila diwartakan, penguatkuasaan hendak masuk sampai 
sekarang ada yang tidak boleh kerana ada beberapa kelonggaran 
tertentu yang menyebabkan terpaksa dikaji semula dan sebagainya. 
Sebab itu saya rasa pasukan khas perlu supaya bagi mempercepat 
dan memudahkan peninjauan dibuat terhadap kes-kes 
penyelewengari akidah. 

Kita berharap pegawai penguatkuasaan dapat ditambah lagi 
di Jabatan Agama. Pada waktu ini kita lihat dari laporan semasa sesi 
soal-jawab oleh Y.B. Timbalan Ketua Menteri bahawa ierlalu banyak 
kes-kes tangkapan, mungkin ada banyak lagi kes-kes yang tidak 
dapat dilaksanakan kerana kekurangan pegawai penguatkuasaan. 
Oleh itu pegawai-pegawai penguatkuasaan perlu ditambah lagi bagi 
melicinkan urusan-urusan yang berkaitan dengan penyelewengan 
akidah, masalah jenayah dalam mal dan sebagainya. Begitu juga 
tentang Hakim Mahkamah Rayuan sampai sekarang juga belum diisi, 
sebab itu kita harap ini dapat diambil tindakan segera bagi 
mempercepatkan semua proses rayuan yang dikemukakan dan juga 

kes-kes yang dibicarakan di Mahkamah Syariah, Mahkamah Rendah 
dan Mahkamah Tinggi dapat dipercepatkan. Kita kasihan terutama 
kes-kes yang berkaitan dengan rumah tangga, seorang isteri yang 
ditinggalkan suami dan meminta cerai terpaksa menunggu masa 
yang lama untuk diceraikan. lni kadang-kadang akan menimbulkan 
masalah kepada dirinya, kadang-kadang kita kasihan terutama kes­ 
kes yang berkaitan dengan rumah tangga, seorang isteri yang 
ditinggalkan suami dan meminta cerai terpaksa menunggu masa 
yang lama untuk diceraikan. Ini kadang-kadang akan menimbulkan 
masalah kepada dirinya. 

Yang Berhormat Dato' Speaker, dalam Rancangan Malaysia 
Kelapan, kita dapati bahawa Kerajaan Persekutuan Pusat telah 
memperuntukkan khas yang diletakkan di bawah JKP bagi 
pengimarahan bagi seluruh masjid tetapi sampai sekarang ini, wang 
berkenaan masih belum dikeluarkan sebab itu saya harap kalau 
boleh kita tengok bagaimana JKP dapat mempercepatkan proses 
pengeluaran wang supaya kalau boleh kita mahu semua masjid­ 
masjid di seluruh Negeri Pulau Pinang ini mengadakan kegiatan 
berjadual sepanjang tahun supaya dapat mengimarahkan masjid dan 
dengan secara tidak langsung dapat menjalankan kegiatan-kegiatan 
bagi mengimarahkan perpaduan dan tali siratulrahim di kalangan 

- anak-anak kariah di seluruh Negeri Pulau Pinang. 

Yang Berhormat Dato' Speaker, dulu kita telah diberi 
gambaran bahawa kajian-kajian telah dibuat ataupun kita telah 
meminta Pusat Urus Zakat buat kajian anak-anak kariah dan kita 
sudah adakah Sistem Mosque-Net seluruh masjid di Negeri Pulau 
Pinang tetapi sampai sekarang ini Mosque-Net masih gagal berfungsi 
dengan sepenuhnya. Cuma kadang-kadang diletakkan di kariah­ 
kariah ini, di masjid-masjid Cuma duduk di situ sahaja tanpa 
penggunaan sepenuhnya. Sebab itu kita rasa perlunya diberikan 
latihan menyeluruh kepada semua kakitangan masjid ini dalam 
pengendalian komputer ini supaya dengan pengendalian komputer 
yang mereka jalankan nanti akan memberikan manfaat kepada kariah 
berkenaan, kita boleh juga menggunakan sistem ini untuk buat 
bancian kepada anak-anak kariah kita setiap tahun ada mengutip 
zakat fitrah, kita boleh key-in masuk semua angka-angka bagi anak 
kariah ini dengan secara tidak langsung kita sudah dapat satu data 
yang lengkap tentang anak-anak kariah bagi seluruh Negeri Pulau 
Pinang dan dengan secara itu juga kita dapat membuat perancangan 
yang lebih teliti tentang soal kebajikan dan soal lain juga tentang 
pembangunan bagi setiap kariah itu. 

Yang Berhormat Dato' Speaker, saya juga diminta supaya 
Yang Berhormat Telok Bahang juga dapat membuat satu penjelasan 
tentang saham wakaf yang telah dibuat sejak lama dahulu, 
bagaimana kedudukan saham wakaf ini sekarang, adakah usaha­ 
usaha hendak dibuat lagi supaya saham wakaf ini dapat kita kempen 
supaya lebih ramai lagi orang yang tampil untuk sama-sama 
mewakafkan dan apakah usaha-usaha lanjutan yang akan dibuat. 
Jadi dalam soal ini juga, saya hendak mengambil kesempatan untuk 
mengucapkan tahniah kepada Pusat Zakat yang nampak secara 
bersungguh-sungguh mengusahakan program mereka dan akhirnya 
setiap tahun dapat meningkatkan kutipan zakat pada orang-orang 
Islam di Negeri Pulau Pinang ini dan juga beberapa projek-projek 
tertentu yang sedang dijalankan oleh pihak urus zakat ini dan saya 
hendak mengucapkan terima kasih kepada pihak PERDA yang telah 
memberikan kerjasama supaya satu program khusus diadakan 
bersama-sama dengan PUZ ini bersama-sama Majlis Agama Islam 
dalam usaha mengadakan projek tanaman buah-buahan di kawasan 
Tasek Gelugor bagi usaha membantu orang-orang miskin di kawasan 
berkenaan turut melibatkan diri dalam program ini. Jadi ini adalah 
satu usaha dan langkah yang baik dan kita harap langkah ini, 
program-program seumpama ini dapat dilihat lagi selain daripada 
menggunakan tanah yang tidak digunakan, kita juga dapat 
memberikan faedah dan manfaat kepada orang-orang Islam kita yang 
kurang berkemampuan ini. 

Yang Berhormat Dato' Speaker, saya juga rasa agak kesal 
kerana kita semua bercakap tentang bagaimana kita hendak 
berusaha bersama-sama meninggikan syiar Islam kita, hendak 
mengukuhkan perpaduan di kalangan umat-umat Islam tetapi kita 
dapati di akhir-akhir ini ada juga pihak-pihak tertentu telah 
menyalahgunakan surau dan masjid untuk tujuan politik. Mereka 
terang-terang menggunakan surau, masjid untuk kempen parti politik 
mereka dan ada sebuah masjid di kawasan Seberang Perai Tengah 
yang terang-terang dia terus mengecatkan masjid tersebut dengan 
warna hijau, putih dan dia bubuh lambang parti-parti berkenaan dan 
di dalam kawasan masjid itu juga ada satu setor yang dia proses 
dalam masjid itu juga makna dia proses membuat bendera dia dan 
buat segala apa plywood dan sebagainya untuk kegiatan parti, dia 
gunakan masjid itu sepenuhnya. Jadi kita harap kalau boleh benda­ 
benda ini kita dapat sama-sama menghindar perkara seumpama ini 
supaya melambangkan masjid tidak digunakan, masjid tempat yang 
suci untuk semua orang Islam. Jadi tidak sepatutnya digunakan oleh 
pihak-pihak tertentu untuk kepentingan politik mereka. 

Yang Berhormat Dato' Speaker, sekarang ini juga kita dapati 
bahawa sikap rakyat tentang penjagaan harta-harta awam ini. Kita 
dapati bahawa banyak harta-harta awam tidak dijaga dengan baik, 
baik oleh agensi-agensi berkenaan ataupun sikap masyarakat itu 
sendiri. Kita dapati ada tanah-tanah kerajaan yang dibiarkan 
diceroboh begitu sahaja, banyak tanah-tanah kerajaan dibiarkan 
diceroboh orang-orang yang tidak bertanggungjawab. Ada juga harta­ 
harta awam lain yang diceroboh dan jabatan-jabatan dan agensi tidak 
mengambil tindakan penguatkuasaan terhadap masalah-masalah ini. 
Jadi kita rasa ini perlulah dipantu, dilihat supaya harta kerajaan dijaga 
dengan baik. Kita tengok pondok-pondok telefon sekarang ini ada 
tinggal pondok sahaja, telefon tidak adapun. Kita tengok juga di tiang­ 
tiang elektrik dulu, nombor tiang itu kita boleh baca, sekarang ini, 
tiang itu kita tidak boleh baca, pasal dia ada tampal poster tertentu 
lindung ada juga tiang elektrik, tiang telekom ini mereka bubuh 
bendera, tumpang bubuh bendera. Jadi ini semua harta awam. 
Pokok-pokok ditanam oleh MPSP di sepanjang jalan juga dibubuh 
bendera-bendera, kalau bubuh bendera MPSP tidak apa juga, ini 
bendera-bendera lain tumpang di pokok-pokok ini, ini semua harta 
kerajaan. Kita harap harta kerajaan tidak diceroboh. Kadang-kadang 
ini mencacatkan pemandangan. Jadi saya harap, oleh sebab sikap­ 

sikap yang begini, saya harap Jabatan Penerangan terutamanya 
yang satu ketika telah menjalankan kempen-kempen kursus-kursus 

sibik, program-program harian sibik dan sebagainya, program­ 
program ini saya ingat perlu dijalankan semula, diberikan didikan 
sibik ini dengan menyeluruh kepada pelajar-pelajar sekolah kepad 
belia-belia, kepada pertubuhan-pertubuhan kepada NGO-NGO, 
badan-badan politik dan sebagainya supaya kesedaran sibik ini dapat 
boleh dengan secara tidak langsung. Dengan adanya kesedaran sibik 
ini boleh menjaga kepentingan awam ini dengan baik dan juga dapat 
membina kekuatan anak bangsa kita untuk masa yang akan datang. 

Yang Berhormat Dato' Speaker, kita harap satu perkara lagi, 
saya harap selama ini ada dua badan yang begitu besar keaggotaan 
begitu ramai iaitu Persatuan Bekas-bekas Anggota Polis dan juga 
Persatuan Bekas-bekas Anggota Tentera. Persatuan ini kalau boleh 
kita minta kerajaan negeri memberi perhatian kepada mereka, bantu 
mereka bagaimana kerana saya dapati kadang-kadang bekas-bekas 
anggota tentera dan anggota polis ini, kehidupan mereka kadang­ 
kadang ini tidak akan mereka menjadi tentera lama pangkat sekian­ 
sekian dan balik pergi jadi guard dia akhirnya kerja sebagai jaga. 
Begitu juga dengan bekas-bekas polis. Masa dalam polis bukan main 
smart lagi, kasut berkilat, macam-macam, pakaian pun style tapi 
lepas-lepas pencen polis akhirnya dia terpaksa pergi kerja jaga dan 
sebagainya. Gaji jaga ini kadang-kadang syarikat-syarikat bayar tidak 

setimpal, jadi kita harap kalau boleh kerajaan negeri memberikan 
perhatian lebih kepada bekas-bekas polis dan bekas-bekas tentera 
kerana ada setengah negeri dia meletakkan seorang EXCO untuk 
menjaga kedua-dua persatuan-persatuan ini. 

Yang Berhormat Dato' Speaker, pihak kerajan negeri telah 
menubuhkan satu jawatankuasa, Jawatankuasa Menangani Gejala 
Sosial. Lama sudah jawatankuasa ini tapi saya tidak tahu sejauh 
mana jawatankuasa ini berfungsi dan berapa kali sudah mesyuarat 
dan bagaimana perancangan dan aktiviti yang dijalankan, apakah 
tindakan-tindakan yang telah diambil bagi menangani gejala-gejala 
sosial di negeri ini, saya harap jawatankuasa ini kalau boleh berfungsi 
semula ke arah hendak melihat balik supaya masalah-masalah gejala 
sosial yang dihadapi oleh masyarakat masa kini dapat kita basmikan. 
Saya hendak ucapkan tahniah pada Sahagian Penguatkuasa 
Kementerian Perdagangan Dalam Negeri dan Hal Ehwal Pengguna 
sekarang ini begitu giat aktif dalam usaha mereka menangani 
beberapa masalah untuk video-video lucah dan sebagainya. Kita juga 
berharap semua badan-badan NGO, semua persatuan-persatuan 
dapat sama-sama memainkan peranan dan tidak menyerahkan tugas 
dan tanggungjawab ini kepada jabatan dan agensi kerajaan sahaja 
tetapi mereka juga sama-sama memainkan peranan ke arah 
menangani masalah gejala sosial di Negeri Pulau Pinang. 

Yang Berhormat Dato' Speaker, kita semua sedia maklum 
bahawa dalam tahun 2003 ini, kerajaan telah membuat pemotongan 
bajet yang begitu besar dan yang terlibat juga adalah seal 
pengambilan tanah sebab itu beberapa perancangan untuk 
pengambilan tanah tentang kemudahan-kemudahan kepada belia 
tentang padang-padang bola ini tidak dapat diambil oleh kerajaan 
negeri dan kerajaan negeri meminta supaya Majlis Perbandaran 
kalau tidak silap saya membantu dalam usaha ini dan kita harap 
Majlis Perbandaran sama-sama memainkan peranan untuk 
menyediakan kemudahan-kemudahan padang-padang bola, padang­ 
padang awam ini kepada penduduk-penduduk terutamanya di 
kawasan luar bandar ini. Selain daripada kemudahan itu dapat 
disediakan dengan secara tidak langsung, belia-belia ini apabila dia 
ada tempat untu merea beriadah dengan secara itu dapat 
menghindarkan dari melakukan perkara-perkara lain yang tidak 
memberikan faedah dan manfaat kepada mereka. Saya juga hendak 
mengambil kesempatan ini untuk mengucapkan tahniah kepada 
kerajaan terutamanya di bawah potfolio ADUN Telok Ayer Tawar 
yang telah berjaya menyusun semula Majlis Sukan termasuk Majlis 
Sukan Negeri dan semua Majlis-majlis Sukan Daerah-daerah. 

Dengan penyusunan Majlis Sukan-sukan Daerah ini, kita 
tengok, akhir pada tahun ini kita dapat mengadakan SUKPEN, Sukan 
Pulau Pinang Yang Pertama. Dengan usaha SUKPEN ini, kita 
mungkin masa depan ini akan melahirkan lebih ramai kita punya atlit­ 
atlit, ahli-ahli sukan dipilih akhirnya mewakili Negeri Pulau Pinang 
dalam SUKMA dan dengan usaha SUKPEN ini juga kita boleh 
meningkatkan prestasi sukan di Negeri Pulau Pinang. Saya juga 
hendak meminta supaya sekarang ini di majlis membuat pemilihan 
untuk menyertai SUKPEN ini daripada persatuan-persatuan yang ada 
di dalam daerah itu, di bawah Majlis Sukan Daerah, mewakili 
persatuan-persatuan ini tetapi kalau boleh meminta supaya 
persatuan-persatuan ini pula menganjurkan aktiviti-aktiviti yang 
menyeluruh bagi daerah itu untuk mencungkil bakat-bakat daripada 
luar bandar. Dengan ini, kita dapat ketengahkan dalam program­ 
program aktiviti-aktiviti sukan, kadang-kadang mereka mempunyai 
kemahiran, mereka mempunyai tahap yang baik boleh diketengahkan 
tetapi oleh sebab mereka tidak menyertai mana-mana pertubuhan­ 
pertubuhan sukan ini, mereka tidak dipilih, sebab itu kita harap kita 
dapat tinjau hingga ke bawah supaya kita dapat melahirkan ahli-ahli 
sukan yang lebih berkualti untuk negeri kita untuk masa yang akan 
datang. 

Yang Berhormat Dato' Speaker, saya amat hairan pasal apa 
Pasukan Bola Sepak Pulau Pinang ini, mula-mula main cukup elok 

tetapi main sekerat jalan selalu jadi lemah. Kita pun duduk pergi 
tengok mereka, main sekerat jalan akhir tidak dapat, jadi masalahnya 
kita tidak tahu, pasal apa, sedangkan kita tengok mereka main 
dengan baik, boleh main dan main dengan baik tetapi selalunya 
terbantut di tengah jalan. Saya tidak tahu pasal apa, bila kita duduk 
tinjau mereka kata ada masalah, tidak bayar itulah, janji tahun sudah 
tidak bayar, macam-macamlah isu-isu yang dikemukakan. Kalau 
boleh kerajaan negeri sama-sama melihat bagaimana kita hendak 
membantu Pasukan Bola Sepak Negeri Pulau Pinang supaya 
pasukan kita, kita mahu pasukan kita menjadi satu pasukan yang 
kuat antara pasukan-pasukan yang ada di negara kita. 

Yang Berhormat Dato' Speaker, sekarang ini apabila ada isu 
SAAS, isu Iraq, perang Iraq dan sebagainya kita memang menjadi 
tekanan kepada masalah pelancong di Negeri Pulau Pinang, tetapi 
kita jangan harap sangat pelancong luar sahaja semata-mata. 
Tumpuan yang lebih agresif kepada pelancong-pelancong di dalam 
negeri, seluruh negeri, tiap-tiap negeri dia ada membuat promosi 
macam-macam. Kita pun ada buat promosi, saya tengok ada macam­ 
macam festival yang kita buat dan sebagainya. Kita kena usaha 
bersungguh-sungguh menarik pelancong-pelancong daripada dalam 
negeri ke Pulau Pinang kerana kalau kita dapati hari ini, kita tengok 

memang kalau ikut laporan diberi kadar-kadar penginapan di hotel 
makin berkurangan sebab itu kita harap hotel-hotel di Pulau Pinang 
ini jangan demand sangat maknanya dia dalam masa ini biar dia 
turun harga, turun dengan banyak selalu RM120.00 sekarang ini 
tinggal RM40.00 pun tidak apa. 

Saya harap orang ramai akan datang menginap, kita pun 
boleh membuat promosi orang kampung datang menginap di hotel 
pada masa murah ini. Selain daripada itu kita juga jangan abaikan 
tentang tempat-tempat eco-tourism yang ada di luar-luar bandar ini, 
kita kena membangunkan, kita jangan tinggalkan begitu sahaja. Saya 
lihat di Mengkuang Titi sudah pun ditinggal begitu sahaja, di Air ltam 
Dalam pun tidak beberapa dipedulikan sangat begitu juga dengan 
beberapa perancangan peringkat awal tidak mendengar apa-apa 
berita. Jadi kita harap perkara ini dapat dilihat dan dibantu supaya 
orang yang datang di Pulau Pinang dapat melihat sama ada 
pelancongan pantai dan juga pelancongan yang ada di luar-luar 
bandar bagi membantu pelancongan domestic ini. Saya meminta 
supaya pusat rekreasi Air ltam Dalam yang ada itu memang ada 
ramai orang yang datang, tetapi masalahnya saya lidak tahu di mana 
kesilapannya di mana dalam itu pasal berkenaan dengan laluannya ia 
menggunakan kayu sebab itu tidak tahan lama .la telah reput dan 
apabila reput kita terpaksa tutup dan sekarang ini apabila orang 
datang untuk mengunjungi di dapati rekreasi ini tutup dan tidak boleh 
masuk. Jadi inilah menjadi masalah dan kita harap pihak-pihak 
berkenaan mengambil langkah-langkah segera untuk memperbaiki 
tempat berkenaan supaya boleh di buka semula untuk orang awam, 
kerana orang ramai yang datang dari pelbagai negeri, orang Selangor 
pun datang, sudah menjadi satu tempat tarikan kepada seluruh 
negara. Jadi sebab itu kita harap dapat memperbaiki segera bagi 
memberikan keyakinan balik kepada pelancong-pelancong di dalam 
negara kita. 

Yang Berhormat Dato' Speaker, saya dapati ada satu 
kawasan yang agak ganjil di kawasan Yang Berhormat Dato' 
Speaker, ini dekat Hospital Kepala Batas itu adalah kawasan Yang 
Berhormat Dato' Speakerkah? 

Dato' Speaker: 

Dekat mana Yang Berhormat? 

Ahli Kawasan Sungai Dua (Y.B. Encik Jasmin bin Mohamed): 

Dekat Hospital Kepala Batas. 

Dato' Speaker: 

Hospital Kepala Batas, Dewan Undangan Negeri Bertam. 

Ahli Kawasan Sungai Dua (Y.B. Encik Jasmin bin Mohamed): 

Bertam, maknanya sempadanlah, saya dapati ada benda 
ganjil di situ, ada pondok bas tetapi tidak ada bas. Jadi kita harap 
supaya, kalau boleh bas-bas di luar bandar ini kita usahakanlah 
macam mana pun supaya syarikat-syarikat pengangkutan ini tidak 
hanya memikirkan keuntungan, kawasan yang tidak memberi 
keuntungan mereka tidak lalu. Kita di Seberang Perai Utara saya 
dapati ada beberapa kawasan yang bas tidak masuk langsung pun 
ada, kawasan daripada Macalum ke Pekan Darat terus ke Permatang 
Binjai tidak ada perkhidmatan bas. Dahulu ada tetapi diberhentikan 
kerana tidak mendapat untung, begitu juga untuk orang Kepala Batas 
yang hendak ke Hospital Kepala Batas, hendak pergi Pejabat 
Daerah, pasal kawasan Bertam itu menjadi pusat bandar 
pentadbiran, kalau tidak ada perkhidmatan bas macam mana orang 
hendak pergi ke Pejabat Tanah dan sebagainya. Sebab itu kita 
meminta supaya bas dapat diusahakan di kawasan-kawasan ini bagi 
memberikan kemudahan kepada penduduk luar bandar bagi 
memudahkan perhubungan mereka. 

Jadi Y.B. Dato' Speaker, kita juga dapati di kawasan 
Seberang Perai Utara ini terlalu banyak persimpangan-persimpangan 
yang begitu sempit sekarang ini kenderaan sudah semakin banyak, 
sebab itu kita meminta supaya Jabatan Kerja Raya dapat membuat 
kajian menyeluruh dan kemudian dapat melaksanakan pelebaran­ 
pelebaran pada simpang-simpang ini dan juga pelebaran bagi jalan­ 
jalan bagi menampung keadaan semasa. Kalau boleh kita 
rancangkan jalan-jalan baru, jalan-jalan alternatif bagi menyelesaikan 
masalah kesesakkan laluan di kawasan-kawasan di Seberang Perai 
Utara ini dan saya juga hairan bagaimana satu kes ini iaitu satu 
projek pembinaan jalan alternatif ini di Nyior Sebatang, Lebuh 
Banting sud ah tender, tetapi akhirnya tender itu terpaksa ditender 
semula. Kita pun tidak tahu pasal apa , sebab apa di tender semula 
kalau boleh kita ni dan sekarang ini kita lihat apabila projek ini di 
tender semula sudah tentulah, dahulu tahun sudah kos dia sekian­ 
sekian kos tetapi sekarang ini kalau hendak buat dia pula mengambil 
kos yang bertambah kerana keadaan semasa kos sudah bertambah 
sebab itu saya harap jabatan kalau boleh membuat perancangan. 

Yang saya hairan apabila membuat tender semula terpaksa 
mengambil masa yang lama kerana kononnya tidak mendapat 
peruntukan lebih kurang RM2,000.00 - RM3,000.00 sahaja daripada 
Kementerian Pembangunan Luar Bandar kerana untuk membuat 
tender semula jalan ini. Kalau boleh kita carilah bagaimana jalan 
supaya jangan membiar begitu lama kalau lama kos makin meningkat 
akhirnya projek ini tidak dapat dijalankan lagi. 

Yang Berhormat Dato' Speaker, sekarang ini di kawasan­ 
kawasan luar bandar kita dapati bahawa paip-paip Pihak Berkuasa 
Air terlalu begitu lama dan kadang-kadang kita membuka air, kita 
dapati air tidak menjadi putih, dia menjadi warna coklat pun ada, 
warna orange sikit pun ada. Jadi kita harap paip-paip yang lama 
kalau boleh di kawasan luar bandar ini dapat ditukar dan digantikan. 
Kadang-kadang ini kasihan, masa waktu-waktu tertentu hendak 
mengambil air sembahyang dapati air tidak ada hanya sedikit-sedikit, 
makna tekanannya begitu rendah. Sebab itu paip-paip dulu, paip­ 
paip 2 inci sudah tidak sesuai patut ditukarkan supaya memberi 
keselesaan kepada penduduk luar bandar pun perlu kepada keadaan 
yang lebih selesa. Jadi kita harap PBA memberikan perhatian yang 
serius dalam usaha supaya paip-paip lama ini dapat ditukar kepada 
paip-paip baru dengan paip yang lebih besar dan tekanan yang lebih 
baik dalam perkara ini dan juga masalah yang sering berlaku 
masalah kekotoran air daripada PBA ini juga perlu dilihat semula oleh 
PBA. PBA sekarang ini sudah di korporatkan, jadi saya harap 
tentulah tidak menghadapi masalah dalam soal membuat 
perancangan yang lebih baik kerana PBA memikirkan bagaimana 
kalau air mengalir dengan baik, sumber PBA akan masuk lebih baik. 
Jadi Yang Berhormat Data' Speaker, saya juga ada beberapa orang 
pegawai pengurusan PBA memaklumkan kepada saya, pihak-pihak 
golongan profesional terdiri daripada engineer dan sebagainya. 
Mereka berkata sekarang ini menjadi satu tanda tanya bagaimana 
sekejap sahaja pegawai-pegawai Melayu yang masuk berkerja 
dengan PBA dalam masa enam bulan, enam pegawai ini sudah 
berhenti, mengapa benda ini boleh berlaku? Dalam masa enam 
bulan masuk kerja berhenti, tidak tahan mengapa, kita harap Dato' 
Speaker dapat membuat siasatan kenapa pegawai-pegawai ini 
masuk berhenti, masuk berhenti. 

Satu lagi masalahnya ialah orang kampung bila membuat 
permohonan untuk memasang meter ke rumah-rumah terlalu lambat. 
PBA hendak memasang meter ke rumah kalau kita orang berniaga 
PBA ini, orang korporat sudah tentu bila buat kita mesti hendak 
pasang cepat, kalau kita memasang cepat, kita boleh mendapat 
bayaran dengan cepat, tetapi PBA ini tidak, dia lewat tetapi Tenaga 
Nasional Berhad ini cepat, tetapi PBA ini saya tidak tahulah mengapa 

lewat, kerana alasan yang diberi kerana hendak mendapat kelulusan 
daripada Majlis Perbandaran, hendak tengok plan rumah itu dan 
sebagainya. lni adakah rumah kampung mengambil masa yang 
lambat dan begitu lama untuk memasang satu paip meter sahaja 
sedangkan semua kontraktor sudah siap memasang paip di dalam 
rumah hanya menunggu untuk memasang meter sahaja, begitu juga 
hendak memasang meter ke tempat-tempat kemudahan awam yang 
disediakan oleh kerajaan seperti Dewan Orang Ramai, Dewan TBK 
dan sebagainya pun juga lewat. Kita dahulu pada bulan Disember 
membuat projek-projek ini sampai sekarang banyak tempat-tempat 
lagi yang PBA tidak dapat menyelesaikan masalah pemasangan 
meter ini. Saya tidak tahu mengapa menjadi begitu lewat, apakah 
halangan-halangan yang membantut, saya difahamkan dewan kena 
ada plan itu ini, sudah tentulah tidak ada, Pejabat Daerah membuat 
dewan tidak ada plan yang standard dan sebagainya. Oleh itu saya 
harap PBA perlu melihat balik masalah ini kerana PBA harus 
memikirkan jikalau ia mempercepatkan memasang meter dia akan 
mendapat sumber. 

Dato' Speaker: 

Yang Berhormat panjang lagikah? 

Ahli Kawasan Sungai Dua (Y.B. Encik Jasmin bin Mohamed): 

Tidak panjanglah, ada sedikit lagi, saya hendak mengucapkan 
tahniah kepada Dato' Speaker kerana sepanjang penglibatan saya 
dalam Dewan Undangan Negeri ini sudah dua penggal termasuk 
yang kesebelas ini. lnilah kali yang pertama Dato' Speaker 
mengendalikan persidangan baik semasa soal jawab, jawapan lisan 
pada hari itu Dato' Speaker berjaya memberi kebenaran untuk 
bertanya 22 soalan, selalunya tidak sampai hanya sampai 13 belas, 
kerana Dato' Speaker hadkan kepada tiga soalan tambahan sahaja, 
ini adalah satu usaha yang baik dan saya ucapkan tahniah, saya 
sambung lagi Dato' Speaker ..... (gangguan)....(ketawa). 

Dato' Speaker: 

Tidak tambah masakah? 

Ahli Kawasan Sungai Dua (Y.B. Encik Jasmin bin Mohamed): 

Ya tidak tambah masa dah, cukup had dah. Jadi Y.B. Dato' 
Speaker kita lihat bahawa dalam soal sekolah-sekolah, penyediaan 
tempat-tempat kita hendak sediakan sekolah. Sekolah-sekolah kalau 
boleh perancangan yang dibuat oleh Jabatan Pendidikan sediakanlah 
sekolah tempat-tempat yang agak sesuai. Saya dapati bahawa ada 
sekolah yang disediakan di tempat yang tidak sesuai lokasinya. 

Yang terbaru di Seberang Jaya dibina sekolah berhampiran dengan 
Carefore. Saya bimbang nanti budak-budak sekolah apabila pulang 
dari sekolah mereka akan berkeliaran di Carefore, tak tahulah nanti 
ibubapa mereka kenalah siap duit. Jadi tempat-tempat itu akan 
menjadi tempat-tempat pelajar, begitu juga tempat-tempat seperti itu 
saya dapati memang tidak sesuai kita membina sekolah di kawasan­ 
kawasan yang begini, di tempat-tempat membeli belah dan 
sebagainya. Sebab itu kalau boleh perancangan mesti dibuat supaya 
membina sekolah di kawasan-kawasan dan tempat yang sesuai dan 
kita juga berharap bahawa kalau boleh, kita juga mengucapkan 
tahniah kepada Jabatan Pendidikan Negeri Pulau Pinang kerana 
usaha-usaha yang dibuat dua tahun yang lalu bahawa prestasi 
pelajar-pelajar kita sudah makin meningkat sebab itu kita berharap 
selain kemudahan-kemudahan yang telah diberi ini, sekarang kita 
harap Jabatan Pendidikan dapat juga memainkan peranan 
memberikan tumpuan ke arah kesedaran kepada ibubapa betapa 
pentingnya anak-anak mereka diberikan pendidikan kerana masih 
ramai lagi dan kita dapati guru juga harus memainkan peranan yang 
seimbang kerana guru kadang-kadang dia hendak memberi prestasi 
sekolah dia baik, dia sentiasa jaga pelajar yang baik, seperti kita 
cakap dia jaga kelas A, B sahaja dan C, D dan E dia tidak jaga. Bila 
mendapat keputusan peperiksaan dia target 60 orang sekolah itu dia 
hendak mendapatkan SA 20 orang, contohnya 30 orang, dia hendak 
target mereka ini. Akhirnya guru ini mengabaikan pelajar-pelajar lain. 
Sebab itu kita janganlah meninggalkan pelajar-pelajar yang lemah. 
pelajar yang lemah harus dilihat pada awal. Kalau dari darjah tiga kita 
dapat melihat pelajar yang lemah ini dibuat program tertentu saya 
yakin dan berjaya kalau datang darjah enam semua tidak akan 
lemah. 

Jadi Yang Berhormat Dato' Speaker saya mengambil 
kesempatan ini untuk mengucapkan terima kasih banyak kepada 
semua pegawai-pegawai dan juga kakitangan Kerajaan Negeri Pulau 
Pinang yang bekerja begitu kuat ke arah meletakkan negeri kita 
menjadi negeri yang baik dan juga saya juga meminta mana-mana 
kelewatan dalam pembayaran elaun-elaun kelas-kelas KAFA ini 
dapat dipercepatkan. Kita dapati ramai rungutan daripada guru-guru 
KAFA beberapa bulan tidak dapat begitu juga dengan pegawai­ 
pegawai masjid yang merungut lambat mendapat elaun. Kalau kita 
melihat di dalam laporan audit tahun 2000 dengan 2001 kerajaan 
peruntukan 10.12 juta untuk pembayaran elaun guru-guru KAFA, 
tetapi bila akhir tahun 2001 ada lagi 2.12 juta yang tidak dibayar 
kerana kelewatan untuk dibayar. Kalau boleh, soal-soal kelewatan 
ini kita harus mempercepatkan pembayaran supaya tidak timbul 
masalah, kalau boleh kita selesaikan masalah kelewatan-kelewatan 
ini bayar elaun kepada pegawai-pegawai masjid dan sebagainya. 

Satu lagi Y.B. Dato' Speaker tentang belia ini kita memang dapati 
bahawa pertubuhan-pertubuhan belia ini walaupun banyak 
pertubuhan belia tetapi yang aktifnya agak kurang, cukup kurang 
kalau dalam kawasan Parlimen Tasek Gelugor saya dapati ada 18 
terutama saya bercakap tentang Belia 4B pasal di situ ada 4B 18 
persatuan tetapi yang aktif hanya 3 persatuan belia sahaja tetapi 
yang lain tidak aktif, mengapa ia tidak aktif? Saya masih ingat kita 
sudah bercakap supaya membuat kajian mengapa tidak aktif 
bagaimana semuanya. Dan ini kita harap dapat melihat. Kita juga 
harap Majlis-majlis Belia Daerah juga memainkan peranan mereka 
untuk membantu persatuan-persatuan belia ini lebih berkesan. Jadi 
akhir sekali saya hendak mengucapkan terima kasih terutama Dato' 
Speaker dan semua pegawai-pegawai kerajaan, Dato' Setiausaha 
Kerajaan dan kakitangannya dan jabatan-jabatan dan semua yang 
memberikan kerjasama dalam soal menyelesaikan masalah-masalah 
dan saya juga berharap bahawa isu tebatan banjir di Sungai Prai ini 
dapat sama-sama membantu bagi kita membantu rakyat di kawasan 
itu kerana kita sudah pergi sukat, sudah memberitahu kepada rakyat 
kawasan itu dikehendaki berpindah, bahagian ini hendak membuat 
pengambilan tetapi sekarang terbantut, tidak selesai masalah itu, jadi 
macam mana, mereka sedang tertunggu-tunggu ada setengah yang 
sudah reban dapur mereka yang kena dan sebagainya kalau kita 
boleh dapat memberi penjelasan bagaimana perkembangan­ 

- perkembangan semasa isu penembatan banjir di Sungai Perai ini 
terutamanya di Maklum di kawasan Seberang Perai Utara. Sekali 
lagi Y.B. Dato' Speaker saya berharap bahawa kerjasama semua 
pihak bagi membantu menyelesaikan masalah-masalah yang 
dibangkitkan dan juga saya harap dan satu lagi selalunya saya sudah 
bercakap perkara ini, tetapi saya tengok lidak selesai juga. 
terutamanya di Maklum di kawasan Seberang Perai Utara. Sekali 
lagi Y.B. Dato' Speaker saya berharap bahawa kerjasama semua 
pihak bagi membantu menyelesaikan masalah-masalah yang 
dibangkitkan dan juga saya harap dan satu lagi selalunya saya sudah 
bercakap perkara ini, tetapi saya tengok tidak selesai juga. 

Selalunya bila berlaku bencana alam rumah kena ribut, dia 
angkat bumbung rumah semua pergi ke lain, terpelahang tidak ada 
bumbung, menunggu bantuan sampai dua bulan tidak sampai. Saya 
pun hairan fasal apa, sepatutnya bila rumah sudah kena ribut 
bumbung dia hilang, esok kita pergi buat lain. Jadi Wakil Rakyat dia 
terpaksa berhutang panggil kedai pergi tolong buat dan sebagainya, 
kita masih berhutang lagi, jadi tunggu bantuan tidak sampai. Jadi 
kalau boleh kita tengok satu kaedah yang lebih cepat, lidak ada 
masalah, Penghulu pergi sahkan, ambil gambar kata bumbung tidak 
ada, datang sini, selesai masaalah, hendak tunggu apa lama-lama. 

16 



I 

I 
I 
� 

I 

Takkan hendak tunggu macam itu, jadi tidak apa, bagi eek 
pergi kedai kayu suruh dia hantar barang kita boleh buat gotong 
royong, kita memang selalu buat gotong royong, kita selesai masalah 
itu dengan cepat tidak timbul masalah. Jadi kita harap jangan bagi 
timbul masalah kita selesaikan dengan masalah. Dengan itu saya 
mohon menyokong, terima kasih. 

Dato' Speaker: 

Y.B. dari Kampong Kolam. 

Ahlf Kawasan Kampong Kolam (Y.B. Encik Lim Gim Soon): 

Saya ucap terima kasih kepada Dato' Speaker kerana 
memberi peluang kepada saya untuk mengambil bahagian dalam 
perbahasan. Terima kasih kepada TYT Yang di-Pertua Negeri Pulau 
Pinang. Dato' Speaker, ucapan TYT Yang di-Pertua Negeri Pulau 
Pinang sempena perasmian mesyuarat Dewan yang mulia ini pada 
19 Mei ini jelas menunjukkan beliau sangat memerhati 
perkembangan ekonomi dan kehidupan rakyat dalam negeri ini dan 
semua lapisan masyarakat sudah faham bahawa kehidupan rakyat 
dalam aman dan damai telah diberi keutamaan. 

Dato' Speaker, sejak bencana penyakit SARS bermula 
beberapa bulan dahulu ekonomi negeri ini terjejas dan kehidupan 
rakyat dalam keadaan yang rumit dan susah. Maka satu strategi 
terbaru perlu dirancangkan untuk kebaikan ekonomi demi mutu hidup 
rakyat dapat ditingkatkan secara menyeluruh. Saya berharap pihak 
kerajaan dan rakyat Pulau Pinang perlu mencontohi pandangan TYT 
Yang di-Pertua Negeri iaitu membuahkan idea-idea yang bernas 
meningkatkan lagi komitmen dan mengemblengkan semangat dan 
tenaga semua lapisan masyarakat khususnya suara dan pandangan 
konstruktif daripada rakyat jelata perlu diambil berat oleh kerajaan 
negeri. 

Dato' Speaker, industri pelancongan memainkan peranan 
utama bagi rakyat Pulau Pinang. Kami sentiasa mendengar kritikan 
daripada beberapa sektor pelancongan khususnya ketika 
menghadapi kemelesetan ekonomi dalam negeri ini. Ramai 
penduduk-penduduk dan pelancong-pelancong sama ada dalam atau 
luar negeri sentiasa menegur produk-produk pelancongan di negeri 
ini tidak berubah dalam tempoh yang panjang. Maka beberapa 
cadangan telah di sampaikan dan diharap pihak kerajaan akan 
mengambil kira dan mengkaji dan dilaksanakan jika benar-benar 
memanfaatkan rakyat Negeri Pulau Pinang khususnya strategi China 
plus one dilaksanakan memang ramai pelancong-pelancong dari 
China dan Taiwan akan datang ke Pulau Pinang. 

Saya tahu pihak kerajaan negeri sedang mempromosikan 
warisan khususnya banyak rumah warisan dalam kawasan saya. 
Saya hendak tegaskan di sini, bangunan warisan tidak akan menarik 
pelancong-pelancong dari zon Asia jika sebahagian rumah-rumah 
usang di masukkan dalam zon warisan. Saya pernah dapat peluang 
bersama Presiden China untuk melawat Khoo Kongsi tahun lepas. 
Pada ketika dia ialah Naib Presiden China, ketika selepas Presiden 
Woo Chin Thau masuk ke Khoo Kongsi saya bersama dengan 
beberapa orang Setiausaha dan bodyguarcinya mereka tanya saya, 
mereka masuk ke Khoo Kongsi buat apa? Saya beritahu mereka, 
pergi tengok bangunan ini beratus-ratus tahun, cantik sangat, habis 
mereka tanya saya, kalau bangunan macam ini China ada beribu-ribu 
bangunan warisan macam ini, dia punya sejarah lebih lama kadang­ 
kadang lebih 1,000 atau 2,000 tahun, habis dari pandangan mereka 
juga saya bersama dengan beberapa pelancong Taiwan pergi tengok 
Khoo Kongsi juga mereka kata ini bangunan boleh tarik pelancong 
kah? Dia tanya saya, saya kata mungkin bolehlah, ini mungkin dari 
Asia Tengah atau tempat lain tidak ada bangunan macam ini 
mungkin mereka suka tengok. Tetapi mereka juga kata di Negeri 
Taiwan ada bangunan macam ini lebih lama, lebih cantik. Apabila 
mereka tengok rumah-rumah usang di tepi itu, mereka ata, cuma 
buat satu untuk tourist saja, lain tidak boleh jadi zon warisan 
pelancong. Jadi saya berharap pihak kerajaan akan mengambil berat 
tentang banyak rumah-rumah usang di sekitar kawasan pelancong. 

Dato' Speaker, saya juga menerima cadangan daripada 
peniaga KOMTAR Tower iaitu mereka "sudah berenang dan 
tenggelam" dengan pihak kerajaan berpuluh-puluh tahun sejak bekas 
Ketua Menteri Dr. Lim Chong Eu iaitu memberi jaminan akan jaga 
faedah mereka, sekarang tidak. Mereka juga kata Kerajaan Negeri 
Pulau Pinang sudah ada cinta sayang baru sudah lupa orang lama, 
tidak mahu orang lama lagilah. Jadi saya hendak syorkan iaitu 
pablisiti dibuat untuk mempromosikan KOMTAR sebagai bangunan 
tertinggi di rantau ini. Saya pernah mendengar ucapan Ahli 
Pangkalan Kola sempena menghadiri majlis makan malam di Tower 
Palace di tingkat 59 KOMTA, dia memberitahu peserta-peserta, 
anda semua perlu merasa bangga kerana duduk dalam sebuah 
restoran tertinggi di Asia, habis semua tepok tangan kerana mereka 
juga tidak tahu ini bangunan tertinggi di Asia. Habis saya hendak 
cadang ini dibuat sebagai tempat menarik pelancong semula seperti 
Pearl Tower di Shanghai sedang menjadi lambang bandar Shanghai. 
Pelancong-pelancong pergi ke Shanghai mesti pergi ke Pearl Tower 
melawat walaupun dalam juga sama seperti KOMTAR ada kedai, 
restoran tetapi jadi lambang bandar Shanghai. 

Saya juga ingin mengesyorkan iaitu kerajaan perlu 
membangunkan Bukit Bendera di kawasan Ayer ltam dan 
mengelakkan kerosakan kereta api dan jadi tempat peranginan orang 
ramai seperti Genting Highland tanpa perjudian, jangan main judi. 
Dengan mengekalkan tempat penginapan yang mudah dan 
berpatutan. 

Dato' Speaker, satu cadangan juga saya pernah bangkitkan 
dalam Dewan yang mulia ini iaitu selalu saya dengar penonton TV 
atau radio bercakap di TV dan radio apabila DJ tanya mereka pergi 
Pulau Pinang buat apa? Pulau Pinang pergi makanlah, pergi makan 
makanan yang sedap, makan durian terbaik di Pulau Pinang. lnilah 
satu cadangan iatu Jalan Macalister dalam kawasan saya 
dicadangkan untuk menjadi pusat makanan sedap dan murah kerana 
kawasan ini secara tidak langsong telah menarik pelancong beramai­ 
ramai mengunjung gerai-gerai dan kedai-kedai makanan malangnya 
menjual durian terbaik di situ telah dihalang oleh pihak penguatkuasa 
MPPP dan Pulau Pinang telah sekali lagi kehilangan satu tempat 
menarik pelancong yang ingin menikmati durian terbaik di negeri ini. 

Dato' Speaker, sistem pendidikan di negara ini tidak berjaya 
kerana saya dapati sebahagian ibu bapa tidak berpuas hati di mana 
mereka berkata perhatian cuma ditumpukan ke alas peperiksaan dan 
mata yang cemerlang maka jadi setiap tahun ada sebahagian pelajar 
atau murid tidak mencapai mata peperiksaan yang cemerlang telah 
menggantung atau membunuh diri. Walaupun perkara ini adalah di 
bawah bidang kuasa Kerajaan Persekutuan saya berharap pihak 
kerajaan akan menyampaikan pandangan ini kepada Kerajaan Pusat 
untuk mengkaji semula sistem pengajaran pelajar di institut tinggi dan 
kepentingan moral akhlak dan pengalaman seseorang diberi 
pertimbangan. 

Dato' Speaker, dalam ucapan TYT Yang di-Pertua Negeri 
juga membangkitkan pihak kerajaan tempatan sedang berusaha 
untuk menaik tarafkan sistem kawalan dan penyuraian lalu lintas 
dalam kawasan bandar termasuk melebarkan jalan, memasang 
lampu isyarat dan sebagainya. lni pasti akan secara langsung 
membantu ramai penduduk yang menghadapi dan juga risiko 
dilanggar kereta-kereta yang laju. Ramai warga tua tidak berpuas hati 
terhadap kerajaan mereka kata kerajana cuma menjaga sebahagian 
rakyat saja, mereka tidak menjaga kebajikan warga tua. Dikatakan 
kebajikan orang-orang cacat dibangkitkan dan diberi perhatian 
malangnya kesulitan mereka tidak diambil berat oleh kerajaan. Maka 
saya ingin mencadangkan bahawa lampu-lampu isyarat dipasang di 
kawasan-kawasan sibuk untuk membantu golongan warga tua 
melintas dengan selamat dan aman dan juga saya berharap pihak 
kerajaan akan menubuhkan pusat hiburan dan rekreasi khusus bagi 
kumpulan warga tua di negeri ini. 

Dato' Speaker, rancangan untuk membina Campbell Street 
Mall dengan tujuan yang baik untuk menolong para peniaga dan 
mengembangkan perniagaan di kawasan itu tetapi masalah atas 
pelan dan reka bentuk kurang bersesuaian akibat ramai pelanggan­ 
pelanggan enggan pergi ke sana selepas masalah kekurangan 
tempat letak kereta timbul. Saya memang mengalu-alukan pihak 
Majlis Perbandaran Pulau Pinang akan membina sebuah tapak letak 
kereta di belakang pasar Lebuh Campbell tetapi tidak akan mendapat 
sambutan baik daripada pengunjung kedai Lebuh Campbell kerana 
lokasi yang jauh khususnya warga tua yang susah menggunakan 
tapak itu dan juga lampu-lampu hiasan sudah rosak berbulan-bulan 
tanpa digantikan. Jadi orang ramai berasa takut untuk membeli belah 
di situ. Untuk kepentingan peniaga di Campbell Street Mall, saya 
ingin mencadangkan bahawa sistem lalu lintas sehala di Campbell 
Street Mall ditukar semula ke dua hala dan ini pasti akan menambah 
lebih banyak tapak letak kereta dan memudahkan pelanggan­ 
pelanggan mengunjungi kedai Lebuh Campbell. 

Dato' Speaker, suka saya mendengar ucapan TYT 
menyentuh pihak berkenaan yang sedang melaksanakan program 
untuk membasmikan kemiskinan dan meningkatkan kualiti hidup 
kumpulan sasar. Saya memang mengalu-alukan usaha pihak 
berkenaan dan menghargai nasihat TYT di mana semua lapisan 
perlu ada makan, tempat menduduki dan pakaian sebagai hak asasi 
manusia. Membina lebih banyak rumah untuk sewa kepada warga 
tua perlu diberikan pertirbangan kerana golongan rakyat ini telah 
berkorban tenaga dan nyawa demi kemakmuran dan kemajuan 
negeri. 

Dato' Speaker saya hendak membangkitkan satu isu tentang 
tangkapan penjual VCD tiruan. Tindakan pihak penguatkuasa tidak 
akan menyelesaikan masalah yang timbul kerana ramai penduduk­ 
penduduk masih-suka mengunjungi gerai untuk membeli VCD tiruan 
tanpa lucah yang lebih murah. Saya rasa tangkapan penjual VCD 
tiruan akan mengakibatkan ramai pemuda-pemuda menganggur 
ataupun hilang pendapatan tambahan, Mereka akan bersiar-siar dan 
terlibat dalam aktiviti-aktiviti tidak sihat dan jenayah. Untuk 
menyelesaikan masalah VCD tiruan di jual secara umum, pihak 
pengeluar VCD asal patut mengurangkan harga barangan iaitu VCD 
untuk memudahkan agen-agen yang dikatakan akan dijual lebih laris 
dan golongan penjual VCD tiruan akan terus mendapat pekerjaan 
dan keuntungan. Ada cadangan juga dari sebahagian antara mereka 
iaitu memusatkan penjual-penjual VCD di satu tempat tanpa 
gangguan orang ramai. Peminat-peminat muzik atau wayang akan 
mudah mencari wayang dan muzik yang mereka gemari dan kerajaan 
mengikuti secara langsung akan dapat mengawal dan mendapat 
hasil dari penjual VCD itu. 

Dato' Speaker untuk membuktikan usaha-usaha kerajaan 
negeri melindungi agama dengan adil dalam negeri ini, saya 
berharap tokong-tokong Cina juga diambil berat oleh kerajaan kerana 
terdapat sebahagian tokong-tokong Cina tersebut tiada bangunan 
tetap, tidak mampu menjalankan aktiviti demi kebajikan membantu 
golongan tidak bernasib baik, maka tempat membina tokong-tokong 
juga diharap bagi memastikan seperti sekeping tanah di Gal Lebuh 
Macallum di kawasan Pengkalan Kola untuk kegiatan mereka dan 
mengelakkan gangguan kepada penduduk-penduduk yang 
berdekatan. 

Dato' Speaker, masalah rumah-rumah usang di pusat bandar 
masih tidak diselesaikan dengan memuaskan. Saya ingin mengambil 
kesempatan di sini mengucapkan ribuan terima kasih kepada MPPP 
khususnya Jabatan Pembangunan telah berusaha untuk mengesan 
pemilik-pemilik rumah tersebut dan berjaya mengarahkan berpuluh­ 
puluh unit rumah usang dan kosong itu untuk mengelakkan dijadikan 
tempat penagihan dadah dan kadang kala menjadikan rumah 
terbakar yang kerap di kawasan ini. 

Dato' Speaker, untuk menyelesaikan perkara ini masih 
terdapat 200 unit rumah usang di kawasan tanjung sahaja. Saya 
merayu kepada pihak berkenaan supaya melipat gandakan usaha 
untuk menyelesakan ancaman rumah-rumah usang dalam tahun ini 
kerana keadaan rumah-rumah usang di bandar ini telah menjadi eye 
sow.... (dengan izin) kepada orang luar dan menjejaskan imej 
keindahan negeri Pulau Pinang sepanjang masa. Saya juga ingin 
mengambil kesempatan ini merayu kepada pihak berkenaan supaya 
melonggarkan syarat warisan supaya membenarkan para pemilik 
rumah usang membaiki rumah mereka tanpa gangguan daripada 
mana-nama pihak kerana rumah-rumah tersebut setelah siap dibaiki 
maka ramai penduduk-penduduk akan kembali ke bandar tanjung 
dan menghidupkan sektor perniagaan sekolah dan sebagainya. 

Dato' Speaker, saya mengucapkan syabas dan tahniah 
kepada pihak anggota polis telah menlancarkan operasi untuk 
menghapuskan ancaman penagih dadah dalam bandar ini tetapi 
masih ada ramai penagih dadah meronda di tempat gelap dan 
bersembunyai di rumah-rumah kosong. Masalah penyalahan gunaan 
dadah masih mengkhutiri penduduk-penduduk di bandar ini. Saya 
berharap semua pihak harus berkerjasama untuk membersihkan 
nama tidak baik itu iaitu negeri Pulau Pinang sedang mempunyai 
bilangan penagih dadah terbesar di seluruh negara. Ada cadangan 
juga daripada penduduk-penduduk berkenaan iaitu kerajaan perlu 
memusatkan semua penagih-penagih dadah di suatu pulau untuk 

mengelakkan mereka berulang dan membuat kesalahan lagi demi 
keselamatan rakyat Pulau Pinang dan juga dikatakan tindakan pihak 
anggota polis itu pasti akan mengurangkan kes-kes jenayah di dalam 
negeri di masa hadapan. 

Dato' Speaker, ada beberapa isu dan masalah dalam 
kawasan saya dan saya hendak bangkitkan iaitu banjir kilat yang 
berterusan di sekitar kawasan KOMTAR dan menimbulkan soal sama 
ada kerajaan membelanja berjuta-juta ringgit wang untuk mencegah 
banjir alas projek S-10 akan berkesan kerana ramai penduduk­ 
penduduk di kawasan ini telah melahir tidak puas hati dan kesal 
terhadap projek ini kerana lambat disempurnakan. Kerajaan perlu 
memberi desakan kepada kontraktor berkenaan untuk 
menyempurnakan segala projek dalam tempoh yang dijanjikan 
supaya mengelakkan banjir kilat dari terus melanda kawasan bandar 
di masa hadapan. Jangan lupa bahawa punca banjir kilat terdiri 
daripada parit kotor dan tersumbat dan pihak MPPP perlu 
bertanggungjawab untuk mengambil tindakan ke atas pekerja yang 
malas dan juga mereka yang sengaja yang membuang sampah ke 
parit dan longkang untuk melicinkan air hujan yang menyalur ke laut 
dengan cepat dan mengelakkan banjir berulang. 

Dato' Speaker, satu masalah besar di dalam kawasan saya 
iaitu masalah perumahan adalah masalah utama dalam KADUN ini. 

Saya ingin merayu kepada pihak kerajaan supaya membina lebih 
banyak rumah PPR untuk di sewa kepada golongan termiskin kerana 
masih terdapat beratus-ratus penduduk miskin menunggu kerajaan 
untuk memperuntukkan rumah sewa dengan harga yang murah 
kepada keluarga mereka setelah rumah sewa mereka dinaikkan 
berlipat ganda alas kemampuan mereka. Saya memang mengalu­ 
alukan arahan Kerajaan Persekutuan kepada negeri untuk 
memberhentikan projek-projek mewah dan diharapkan akan 
memberikan manafaat kepada rakyat jelata khususnya membantu 
golongan rakyat miskin mendapatkan satu tempat tinggal. 

Dato' Speaker, perkhidmatan syarikat utiliti masih lemah dan 
menyukarkan rakyat Pulau Pinang khususnya dalam KADUN ini. 
Terdapat ramai penduduk-penduduk takut mendengar dasar 
penswastaan dan pengkoperatan sesuatu agensi kerajaan, ini kerana 
setelah agensi-agensi berkenaan diswastakan ataupun dikoperatkan 
bukan sahaja caj dinaikkan dengan tinggi malahan perkhidmatan 
diikuti lemah dan lembab, misalnya pihak PBAPP yang sepanjang 
masa dipuji oleh rakyat jelata sebelum dikoperatkan telah memberi 
gambaran kepada orang ramai iaitu caj mahal iaitu caj berbagai­ 
bagai menukar paip rumah dan juga perkhidmatan yang semakin 
lambat, yang lalu apabila mengadu paip pecah di suatu tempat dibaiki 
dalam satu hari sahaja, malangnya terpaksa menunggu tiga hari 

selepas workshop.....(dengan izin), di pindah ke Butterworth. Saya 
pernah merasai kesulitan ini dalam minggu lalu iaitu saya memanggil 
melalui telefon yang sukar diingatkan, nombor taliannya saya telah 
lupa di Butterworth, mungkin digunakan hanya satu nombor sahaja 
dan sukar diingatkan mungkin untuk mengelakkan orang membuat 
aduan di situ. Berapa hari boleh datang baiki dan siap, mereka 
katakan 3 hari, selepas 3 h ari tidak siap, saya bertanya sekali lagi, 
mereka katakan lagi 3 hari. Saya bertanya dan marah, berapa kali 3 
hari kamu bagi alasan dan rujuk kepada rekod akhir sekali dia datang 
baiki di Lebuh Kimberley dan juga di new lane. Selepas di baiki, esok 
pagi rosak juga, lagi 3 hari tidak boleh habis. lnilah kelemahan pihak 
perkhidmatan dan caj juga, kalau hendak tukar paip di sebahagian 
jalan, percuma, di dalam meter kena caj pelanggan. Saya rasa ini 
tidak adil kerana PBA ambil deposit berjuta-juta ringgit kalau 
pelanggan minta interest pun cukup kena bayar paip yang ditukar. 
Tidak adil ke atas caj ke atas paip yang ditukar. Dato' Speaker, 
Pejabat Pos...(gangguan). 

Dato' Speaker: 

Banyak lagikah...(gangguan). 

Ahli Kawasan Kampong Kolam (Y.B. Encik Lim Gim soon): 

Lagi, akan habis. Dato' Speaker, Pejabat Pos dan Tenaga 
Nasional juga menyukarkan pelanggan-pelanggan mereka. Rakyat 
sentiasa mahu satu perkhidmatan cepat dan baik, tetapi cepat dan 
baik sedang diubah jadi lambat dan tidak baik. Mengikut aduan 
orang ramai, yang lalu, seseorang ingin mengposkan sepucuk surat 
pada waktu pagi akan sampai ke tangan penerima waktu petang. 
Malangnya sekarang terpaksa menunggu beberapa hari baru sampai 
ke tempat penerima dan juga saya hendak sentuh tentang 
perkhidmatan pihak TNB. Pihak TNB juga, mereka membazirkan 
masa ketika membuat aduan dalam percakapan dengan operator 
telefon iaitu nombor 15454 dan 2277879 dan bertambah buruk juga. 
Kadang-kadang operator telefon tidak tahu lokasi dan tempat 
rnemerlukan perkhidmatan. Saya rasa gembira setelah beberapa 
orang pegawai ditukar ke kawasan bandar untuk membetulkan 
kelemahan perkhidmatan TNB dan juga di sambut baik oleh 
pelanggan-pelanggan di kawasan ini. Malangnya pegawai-pegawai 
berkenaan baru-baru ini telah ditukarkan ke tempat lain dan 
mengecewakan sebahagian pelanggan-pelanggan TNB. Waiau 
bagaimanapun saya percaya bahawa pihak TNB akan terus 
membetulkan kelemahan dan memberi perkhidmatan yang lebih baik 
kepada pelanggan-pelanggan di pusat bandar ini. 

23 



Akhirnya saya berharap semua syarikat utiliti memberi satu 
nombor telefon yang cantik sama ada 4444 atau 3838 kereta Ahli 
Jawi...(ketawa) senang diingat kerana bukan semua pelanggan 
berpendidikan tinggi boleh tahu dan ingat semua nombor, orang tua 
terpaksa pergi cari tidak dapat berhubung dan dapat bantuan. lnilah 
hanya hendak mendapat bantuan perkhidmatan yang cepat dan baik 
daripada syarikat-syarikat utiliti, ltu sahaja yang saya hendak cakap. 
Terima kasih, saya mohon menyokong. 

Dato' Speaker: 

Terima kasih. Y. B. Bukit Tengah. 

Ahli Kawasan Bukit Tengah (Y.B. Puan Ng Siew Lai): 

Terima kasih, Dato' Speaker kerana diberi peluang kepada 
saya untuk mengambil bahagian dalam perbahasan usul 
mengucapkan terima kasih ke alas ucapan yang begitu bernas 
terhadap semua aspek pembangunan bagi Negeri Pulau Pinang yang 
telah disampaikan oleh Tuan Yang Terutama Yang Di-pertua Negeri 
Pulau Pinang di Dewan yang mulia ini pada 2 hari yang lalu. 

Dato' Speaker, saya ingin menyentuh beberapa isu berkaitan 
dengan aspek pembangunan. Yang pertama, usaha pembangunan 
ekonomi. Saya memang amat menghargai tindakan dan strategi 
kerajaan negeri supaya mempelbagaikan ekonomi negeri dengan 
menggalakkan punca-punca pertumbuhan yang lain seperti 
pembuatan IKS, perdagangan, telekomunikasi, fotonik, bioteknologi, 
industri asas tani selain daripada hanya bergantung kepada industri 
elektronik dan pelancongan. 

Saya amat setuju dengan sarahan Tuan Yang Terutama Yang 
Di-pertua Negeri yang mengatakan dalam ucapannya bahawa usaha­ 
usaha yang gigih daripada kerajaan negeri tidak akan mencapai satu 
kejayaan pembangunan ekonomi sekiranya tanpa kerjasama dan 
komitment daripada pihak swasta. Seal tentang bagaimana boleh 
dapat penglibatan dan penyertaan yang aktif daripada pihak swasta 
dan mendapat semangat perjuangan yang bersepadu daripada 
rakyat jelata memang merupakan satu cabaran yang besar kepada 
pihak kerajaan negeri. 

Saya ingin tahu, adakah kerajaan negeri mempunyai satu 
mekanisme atau pun sistem rangkaian yang amat berkesan dan 
menyeluruh yang merupakan konsep pengamalan two way 
traffic....(dengan izin) supaya semua maklumat rancangan, strategi 
dan juga tindakan kerajaan negeri dalam usaha pembangunan 
pelbagai ekonomj dapat di salurkan kepada pihak swasta dan akar 
umbi serta mendapat maklum balas daripada mereka. Sungguhpun 
kerajaan negeri telah berusaha untuk membantu industri IKS 
tempatan ke tahap hi-tech tetapi terdapat juga rayuan yang 
mengatakan bahawa usaha ini hanya fokus kepada IKS yang 
bercorak sebagai pembekal syarikat-syarikat transnasional tetapi 
tidak memberikan perhatian atau tumpuan kepada industri IKS yang 
lain yang bercorak non technology base .... (dengan izin) seperti 
industri perabut dan plastik. 

Saya berharap dengan tertubuhnya Jawatankuasa Daya 
Saing Pulau Pinang atau PECO dan Pusat Kerjasama Dalam 
Penyelidikan dan Perkongsian Sumber atau CRRC dapat memainkan 
satu peranan secara keseluruhan terhadap semua jenis industri di 
Negeri Pulau Pinang dan memastikan usaha-usaha kerajaan negeri 
dapat memberikan manfaat secara langsung atau tidak langsung 
kepada pelbagai industri di Negeri Pulau Pinang. 

Y.B. Dato' Speaker, isu kedua yang saya hendak sentuh 
tentang pembangunan pelancongan, Saya ingin mengucapkan 
tahniah dan syabas kepada usaha gigih kerajaan negeri kerana telah 
berjaya mewujudkan satu lagi destinasi pelancongan yang baru iaitu 
Taman Negera Pulau Pinang di Telok Bahang dan Pantai Acheh. 
Saya berharap usaha gigih kerajaan negeri akan diteruskan dengan 
kerjasama semua pihak khasnya rakyat jelata untuk melaksanakan 
strategi pemuliharaan warisan dalam kawasan bandar raya dalaman 
Georgetown sehingga ia dapat berjaya disenaraikan dalam Senarai 
Warisan Sedunia UNESCO. 

Y.B. Dato' Speaker, Usaha kerajaan negeri untuk 
mempertingkatkan produk pelancongan yang sedia ada dan 
mengenal pasti produk yang baru amat dialu-alukan. Selain daripada 
mengutamakan produk-produk berasaskan kebudayaan dan warisan 
untuk cultural tourism dan produk-produk yang berasaskan alam 
semula jadi untuk agro tourism, saya bercadang supaya kerajaan 
negeri dapat mempromosikan home stay tourism dengan 
memperkenalkan cara kehidupan traditional orang tempatan yang 
terdiri daripada masyarakat yang berbilang kaum misalnya kampong 
tradisional melayu dapat memperkenalkan cara hidup tradisional dan 
kebudayaan keluarga kaum Melayu, perkampungan baru atau 
kampung kaum Cina dapat memperkenalkan cara hidup tradisional 

dan kebudayaan keluarga Cina dan kampung estet pula dapat 
memperkenalkan cara hidup tradisional dan kebudayaan keluarga 
kaum India. Demikian juga bagi kampung nelayan, cara hidup dan 
kebudayaan kaum-kaum dapat diperkenalkan melalui program home 
stay tourism ini. 

Untuk makluman Dewan yang mulia ini, kawasan Juru 
memang mempunyai ciri-ciri tersebut di mana Kuala Juru merupakan 
Kampung Nelayan, Kampung Semilang, Bagan Nyior, Kampung 
Sekolah, Kampung Tok Kangar dan Kampung Bukit Kecil Juru 
merupakan tradisional kaum Melayu, perkampungan baru Juru 
merupakan kampung tradisional Cina dan Ladang Juru merupakan 
kampung tradisional kaum India. Untuk menuju ke arah kejayaan 
home stays tourism, saya bercadang supaya kerajaan negeri supaya 
mengkaji konsep tentang wujudnya kampung kebudayaan yang 
dapat membayangkan keistimewaan kebudayaan dan cara hidup 
setiap kaum di kampung masing-masing dengan penglibatan dan 
bantuan penduduk-penduduk setempat. 

Dato' Speaker, isu yang ketiga yang saya hendak sentuh 
adalah mengenai pembangunan prasarana untuk keperluan 
masyarakat. Saya memang menghargai komitment kerajaan negeri 
dalam pembangunan projek-projek prasarana khasnya kemudahan 

utiliti seperti tenaga elektrik, bekalan air dan sistem telekomunikasi_ 
yang dapat menampung keperluan dari segi penggunaan 
perindustrian dan masyarakat dan seterusnya sebagai perangsang 
pertumbuhan apabila ekonomi baik pulih. 

Di samping mempertingkatkan kemudahan utiliti adalah 
penting bagi syarikat utiliti mengambil berat tentang usaha 
mempertingkatkan keberkesanan perkhidmatan mereka dari masa ke 
semasa khasnya pada kerja-kerja penyelenggaraan supaya tidak 
timbul masalah bekalan tenaga elektrik sentiasa terganggu sehingga 
menjejaskan jadual operasi kilang-kilang. Contohnya yang telah 
berlaku di Kawasan Perindustrian Bukit Minyak pada satu ketika dan 
terdapat masalah tekanan air yang rendah sehingga bekalan air 
terjejas khasnya pada waktu sibuk misalnya di Taman Keenways, 
Bukit Mertajam. 

Dato' Speaker, bagi kerja-kerja penyelenggaraan loji rawatan 
pembetungan, pihak Jabatan Pembetungan dan IWK harus 
memainkan satu peranan yang lebih pro-aktif supaya menyelesaikan 
masalah yang ditimbulkan di kebanyakan taman perumahan. 
Contohnya sebuah loji rawatan pembetungan di Taman Duku, Juru 
menghadapi masalah sehingga air keluaran loji yang mengalir ke 
dalam parit perumahan sentiasa berbau busuk dan berwarna hitam 
sehingga mencemarkan alam sekitar dan mengancam kesihatan 
penduduk-penduduk setempat. 

Sungguhpun rayuan telah dikemukakan kepada pihak IWK 
tetapi masalah ini masih belum diselesaikan. Saya berharap pihak 
IWK dapat mengambil tindakan yang berkesan terhadap untuk 
menyelesaikan masalah ini. 

Dato' Speaker, tentang sistem lalu lintas yang berkesan bagi 
kawasan Bukit Mertajam. Untuk makluman Dewan yang mulia ini, 
kesesakan lalu lintas di Bukit Mertajam masih merupakan satu 
masalah yang harus di tangani oleh kerajaan negeri dan kerajaan 
tempatan. Kawasan-kawasan yang menghadapi masalah kesesakan 
yang serius termasuk Pekan Bukit Mertajam, Jalan Arumugam Pillay, 
Pekan Bukit Tengah, Permatang Rawa, Persimpangan Jalan Juru/ 
Jalan Persekutuan, persimpangan jalan masuk utama Taman 
Perindustrian Bukit Minyak/Jalan Persekutuan/Taman IKS Perda dan 
persimpangan Jalan Maju/Jalan Megat Harun. Saya bercadang 
supaya kerajaan negeri dapat menyediakan satu rancangan sistem 
lalu llintas yang menyeluruh serta bersesuaian untuk menyelesaikan 
masalah kesesakan lalu lintas yang sering berbangkit bagi kawasan 
Bukit Mertajam dan kawasan sekitarnya. 

Dato' Speaker, tentang kempen kebersihan dan kesihatan. 
Kita semua dimaklumkan bahawa selepas berlakunya wabak SARS, 
kami sedar bahawa begitu penting menjaga kesihatan dan 
meningkatkan ketahanan tubuh badan supaya dapat mencegah 
berbagai penyakit berjangkit. Saya amat menyokong kerajaan negeri 
dalam usaha meiaksanakan program 'sukan untuk semua'. Dalam 
konteks ini, saya berharap semua kemudahan asas sukan yang ada 
seperti Kompieks Sukan Bertam, Stadium Pulau Pinang dan Stadium 
Batu Kawasan yang sedia ada dapat diguna pakai secara penuh oleh 
orang ramai melalui aktiviti sukan yang berterusan daripada Jabatan 
Belia dan Sukan Negeri dengan kerjasama persatuan-persatuan atau 
kelab-kelab sukan orang ramai. Selain daripada itu, cadangan 
pembinaan kompleks sukan yang baru di Bukit Mertajam harus 
dilaksanakan dengan cepatnya supaya dapat menampung keperluan 
orang tempatan dalam perlaksanaan program 'sukan untuk semua' 
bagi daerah Seberang Perai Tengah. 

Dato' Speaker, selain daripada menjaga kesihatan diri dan 
keluarga, kebersihan alam sekitar juga merupakan satu faktor bagi 
mengurangkan risiko penyakit berjangkit bagi komuniti. Oleh itu, saya 
amat setuju dengan cadangan kerajaan negeri supaya meningkatkan 
lagi usaha membersihkan semua tempat awam, pasar, tapak gerai 
makanan dan restoran dan seterusnya membersihkan semua 
kawasan taman perumahan dan perniagaan kampung-kampung 
supaya memastikan sampah sarap tidak berlonggok di merata-rata 
tempat dan parit-parit sentiasa dalam keadan bersih dan tidak 
tersumbat. 

Selain daripada usaha-usaha yang gigih daripada kedua-dua 
majlis perbandaran iaitu Majlis Perbandaran Pulau Pinang (MPPP) 
dan Majlis Perbandaran Seberang Perai (MPSP), hasrat kejayaan 
kempen kebersihan tidak akan tercapai tanpa usaha dan semangat 
sokongan serta kerjasama daripada rakyat jelata, Oleh itu, saya 
berharap usaha menggalakkan penglibatan orang ramai harus 
dipertingkatkan oleh kerajaan tempatan. 

Baru-baru ini saya telah menyertai satu seminar tentang 
perlaksanaan Local Agenda 21 yang dianjurkan oleh kerajaan negeri. 
Saya dimaklumkan bahawa Local Agenda 21 ini merupakan satu 
pelan tindakan tempatan yang mengandungi strategi-strategi dan 
program untuk mengatasi masalah dan isu setempat yang berkaitan 
dengan aspek ekonomi, sosial dan alam sekitar ke arah 
pembangunan mampan dengan penglibatan pihak berkuasa 
tempatan, masyarakat dan sektor swasta dan ia akan dilaksanakan 
oleh pihak berkuasa tempatan. Memandangkan ia merupakan satu 
pelan tindakan tempatan yang telah mencapai kejayaan di Miri, 
Petalling Jaya, Kuantan dan Kerian, saya ingin tahu apakah 
kedudukan terkini perlaksanaan Local Agenda 21 dan apakah 
rancangan implikasi oleh Majlis Perbandaran Pulau Pinang dan Majlis 
Perbandaran Seberang Perai. 

Dato' Speaker, tentang soal pemindahan Kem Tahanan Juru. 
Saya telah beberapa kali bangkiktkan isu tentang cadangan 
memindahkan Kem Tahanan Juru yang merupakan penjara bagi 
pendatang asing yang haram tetapi sehingga kini tidak ada sebarang 
tindakan susulan di ambil. 

Untuk makluman Dewan yang mulia ini, Kem Tahanan Juru 
memang tidak sesuai lagi berada ditapak sekarang memandangkan 
ia dikelilingi oleh kawasan perkampungan baru dan taman 
perumahan yang mempunyai densiti kepadatan penduduk yang tinggi 
serta kawasan perindustrian IKS dan pusat perniagaan yang 
membangun dengan begitu pesat. Pada satu ketika, kawasan yang 
hanya mempunyai keluasan lebih kurang 1.5 ekar dengan bangunan 
penjara yang lama dan urang sempurna pernah mencapai satu 
rekod iaitu pernah mempenjarakan seramai 1200 orang pendatang 
asing haram. 

lsu tentang masalah ancaman keselamatan, kesihatan dan 
kebersihan terhadap pendudu-penduduk dikawasan setempat sering 
dibangkitkan. Saya berharap kerajaan negeri dapat mengambil 
langkah yang positif dan tindakan yang berkesan untuk mengkaji 
semula cadangan pemindahan Kem Tahanan Juru ini demi untuk 
menjaga keselamatan, kesihatan dan kebersihan orang ramai. 

Dato' Speaker, isu tentang urus tadbir yang baik. Saya amat 
menghargai komitment dan kesungguhan kerajaan negeri untuk 
mewujudkan urus tadbir yang baik yang bukan sahaja 
mengutamakan prestasi dan kualiti urusan pentadbiran setiap hari 
tetapi juga mengambil kira untuk meningkatkan perkhidmatan kepada 
orang ramai melalui pelaksanaan piagam pelanggan, jendela 
pelanggan, perkhidmatan kaunter dan program-program yamg lain 
selaras dengan konsep 'mesra pelanggan'. lni memang merupakan 
hasrat rakyat jelata sebagai pembayar cukai supaya mereka sentiasa 
berasa mesra semasa mempunyai urusan dengan jabatan atau 
agensi kerajaan. 

Dato' Speaker, memang tidak dapat dinafikan bahawa 
kerajaan yang cekap, bijak dan berefisien tertakluk kepada urus 
tadbir yang baik di mana pegawai-pegawai dan kakitangan­ 
kakitangan merupakan faktor utama penentuan good governors. 
Oleh itu adalah hasrat kita semua bahawa semua pihak berkenaan 
dapat memainkan satu peranan supaya memelihara budaya mesra 
pelanggan disemua lapisan jabatan dan agensi kerajaan semasa 
mempunyai urusan dengan rakyat jelata. 

Saya berharap segala cadangan, permohonan dan masalah 
yang dikemukakan oleh rakyat jelata dapat diambil berat dan di 
repond dengan secepat mungkin dari masa ke semasa supaya tidak 
menyulitkan pihak yang berkenaan. Saya memang mengalu-alukan 
Konsep Hari Bertemu Pelanggan dengan wujudnya program 
MAKSAK turun ke padang dan Program Minggu Peianggan. Semoga 
program ini bukan hanya tertumpu di kawasan bangunan jabatan 
kerajaan sahaja tetapi dapat diperluaskan ke tempat-tempat awam 
yang lain seperti kompleks membeli-belah, dewan JKKK, Dewan 
Rukun Tetangga dan Dewan Persatuan Penduduk. Saya mempunyai 
keyakinan bahawa konsep dan usaha sedemikian bukan sahaja 
dapat menyelesaikan masalah rakyat secara terus tetapi juga dapat 
menjalin perhubungan mesra di antara pegawai kerajaan bersama 
dengan rakyat jelata. 

Dato' Speaker, akhir sekali saya ingin mengambil kesempatan 
ini untuk mengucapkan ribuan terima kasih dan penghargaan yang 
setinggi-tinggi kepada Y AB Ketua Menteri, Timbalan Ketua Menteri, 
Barisan Ahli-ahli EXCO, Ketua-ketua Jabatan dan pegawai-pegawai 
kerajaan yang telah memberikan sokongan dan bantuan dalam 
pembangunan kawasan dan menyelesaikan masalah warga-warga di 
KADUN Bukit Tengah. Sekian sahaja dan saya memohon 
menyokong. 

Dato' Speaker: 

Terima kasih. Kita akan berehat dahulu. Ahli-ahli Yang 
Berhormat, Dewan di tangguhkan sehingga jam 11.30 pagi. 

Dewan ditangguhkan pada jam 11.08 pagi. 

Dewan disambung semula pada jam 11.45 pagi. 

Dato' Speaker: 

Ahli-ahli Yang Berhormat, Dewan disambung semula dengan 
perbahasan. Saya persilakan Y.B. daripada Permatang Pasir. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Assalamualaikum Warahmatullahi Taala Wabarakatuh. Y.B. 
Dato' Speaker, terima kasih diucapkan kepada Y.B. Dato' Speaker 
kerana telah mengizinkan berdiri dalam Dewan yang mulia ini untuk 
mewakili barisan pembangkang untuk turut mengucapkan terima 
kasih kepada Tuan Yang Terutama Yang di-Pertua Negeri Pulau 
Pinang yang telah menyampaikan ucapan dasar pada pembukaan 
persidangan Dewan Undangan Negeri pada 19 haribulan yang lepas. 
Dengan ucapan ini, ertinya Tuan Yang Terutama telahpun dua kali 
berucap di dalam Dewan yang mulia ini sebagai menyempurnakan 
tugas dan tanggungjawabnya kepada rakyat dan juga kepada negeri 
kita Pulau Pinang ini sejak mengambil alih tugas daripada bekas 
Yang di-Pertua Negeri yang lepas. Saya mengucapkan selamat 
meneruskan tugas dan semoga Allah S.W.T. memberikan kekuatan 
Yang di-Pertua negeri kita yang baru ini untuk terus memberikan 
khidmatnya kepada Negeri Pulau Pinang ini serta rakyat di bawah 
naungannya yang cintakan kedamaian, yang cintakan kepada 
kesejahteraan dan juga yang cintakan kepada keadilan sejagat. 

Y .B. Dato' Speaker, peringatan dan juga beberapa sentuhan 
ataupun teguran di dalam ucapan Tuan Yang Terutama itu haruslah 
diambil ikhtibar oleh semua pihak khususnya oleh kerajaan negeri 
sendiri supaya kerajaan mampu untuk mengambil suatu pendekatan 
yang berdaya maju khususnya di dalam menguruskan berbagai-bagai 
persoalan yang ada kepentingannya dengan seluruh lapisan 
masyarakat dan seluruh lapisan rakyat yang terdapat dalam negeri 
kita Pulau Pinang ini berhubung dengan beberapa persoalan yang 
dihadapi oleh mereka sebagaimana yang disebut oleh Tuan Yang 
Terutama. 

Di antaranya ialah, persoalan ekonomi negeri kita yang 
sedang tercabar sekarang ini dan persoalan pembuangan kerja yang 
masih belum reda dan persoalan pertanian dan luar bandar yang 
perlu diberi perhatian dan persoalan industri pelancongan yang agak 
merosot sekarang ini. Persoalan perumahan rakyat yang perlu terus 
diberi perhatian. Persoalan keselamatan awam yang juga perlu diberi 
perhatian. Persoalan dadah yang harus dipertingkatkan 
pencegahannya. Persoalan kerohanian, pengawalan agama 
termasuk persoalan Islam, persoalan sekolah agama rakyat, 
persoalan KAFA dan juga persoalan-persoalan yang berkaitan 
dengan soal Islam di dalam negeri kita ini. Persoalan perkhidmatan 
awam yang perlu cekap dan berwibawa. Persoalan tanah wakaf 
yang perlu dijaga dan persoalan kesihatan rakyat yang tidak harus 
dialpa dan beberapa persoalan-persoalan lain yang bersangkut 
dengan masaalah rakyat dan masyarakat yang bukan sahaja untuk 
membawa mereka maju di masa kini ataupun di masa depan tetapi 
juga agar mereka ini terbela daripada sebarang bentuk diskriminasi 
ataupun terbela daripada sebarang bentuk ketidakadilan di dalam 
penghidupan mereka dan juga di dalam penghidupan keluarga 
mereka. 

Y.B. Dato' Speaker, apabila bercakap mengenai persoalan 
ekonomi negeri maka seperti yang saya sentuh oleh Tuan Yang 
Terutama di dalam ucapannya itu, maka dirasakan bahawa Dewan 
yang mulia memerlukan kepada satu penjelasan yang lebih terperinci 
mengenai bentuk-bentuk pendekatan yang lebih menyakinkan semua 
pihak di sudut untuk membangunkan ekonomi negeri kita yang kita 
harap untuk lebih berwibawa terutamanya apabila berlaku beberapa 
insiden di peringkat global. Seumpamanya, serangan Amerika 
terhadap Iraq baru-baru ini yang sudah tentu membawa implikasi 
buruk terhadap ekonomi dunia di mana tempiasnya sudah tentulah 
mengenai ekonomi kita juga dan kita lihat sehingga ke saat ini pun 
sebesar habuk penstrukturan semula atau pembangunan semula 
Iraq yang sudah pun musnah masih belum dapat dibuat oleh Bush, 
Amerika Syarikat ataupun sekutu-sekutunya. Selagi persoalan ini 
tidak dapat diselesaikan oleh jaguh-jaguh dunia ini ataupun orang 
yang menyebabkan hancurnya sebuah negara yang berdaulat itu, 
maka tidak dapat tidak, kita kira pemulihan ekonomi dunia sukar 
untuk dipulihkan dalam masa yang terdekat ini dan ini akan memberi 
effect, (dengan izin), kepada ekonomi serantau dan ekonomi kita di 
Negeri Pulau Pinang kita juga. Kita lihat bahawa beberapa pelaburan 
yang dibuat di Iraq oleh kerajaan Malaysia kita sendiri dan kita baca 
dalam akhbar-akhbar memang ada pelaburan-pelaburan yang dibuat 
oleh negara kita di Iraq ataupun yang dirancang, semuanya hancur 
berkecai apabila berlaku kejadian ini. Sebab itu, saya berpendapat 
bahawasanya implikasi buruk yang turut melibatkan ekonomi negeri 
kita ianya sukar dipulihkan dalam masa yang terdekat ini. 

Tuan Yang Terutama pun ada mengatakan bahawasanya 
pertumbuhan ekonomi negeri kita akan menurunkan kepada tahap 3 
peratus pada tahun ini dan ditambah pula dengan kesan SAAS yang 
menyerang rantau ini yang juga merupakan faktor baru yang boleh 
merudumkan ekonomi serantau dan tidak mustahil juga ia boleh 
mengganggu perkembangan ekonomi kita pada ketika ini. Di 
samping itu, perkembangan terbaru seperti pembuangan pekerja 
yang masih belum reda walaupun Tuan Yang Terutama mengatakan 
sekarang ini agak kurang sedikit berbanding dengan dahulu, 16 ribu 
atau 17 ribu tetapi sekarang ini hanya 6 ribu, tetapi 6 ribu pun ada 
juga, maknanya masih ada lagi. Pembuangan pekerja itu masih 
berlaku dan ini juga boleh mengganggu perkembangan ekonomi kita 
dan perkembangan yang sedia ada iaitu masaalah pengangguran 
yang sedia ada seperti pengangguran di kalangan pelajar-pelajar kita 
yang keluar daripada IPTA, IPTS yang tidak dapat kerja sekarang ini 
dan terlalu banyak terdapat di dalam negara dan juga di negeri kita 
pun terlalu banyak. Budak-budak yang keluar universiti tidak dapat 
kerja. lni merupakan masaalah yang boleh memberi effection, 
...(dengan izin), kepada perkembangan ekonomi kita setakat ini. 

yang kita boleh kata tidak berpijak di bumi yang nyata kalau kita 
hendak bergantung kepada industri pelancongan ini, 
memandangkan kepada beberapa insiden di peringkat global 
sepertimana yang saya sebutkan tadi juga. Tetapi walau 
bagaimanapun, di sudut industri pelancongan ini, maka saya kira ada 
sedikit kelapangan untuk industri meluncur laju. Saya ingin menarik 
perhatian kembali iaitu melalui beberapa saranan ataupun melalui 
beberapa perbahasan yang pernah dibuat di dalam Dewan yang 
mulia ini dan kelmarin pun ada disentuh sedikit sebanyak oleh Ahli­ 
ahli Yang Berhormat kita iaitu memberi perhatian kepada semua 
produk pelancongan domestik. Kerajaan negeri pernah disaran 
bukan sahaja kelmarin tetapi hari itu juga pernah dibahaskan malah 
disarankan kepada kerajaan negeri bagi mengwujudkan sektor 
pelancongan serupa ini sebagai alternatif kepada industri 
pelancongan yang sedia ada. Kita takut kalau berlaku apa-apa yang 
boleh menjejaskannya. Jadi pelancongan domestik ini boleh menjadi 
satu alternatif kepada kerajaan dan perkara ini kita telah pernah 
desak di dalam Dewan ini. Oleh itu di dalam hal ini, maka saya 
pohon penjelasan dari pihak-pihak kerajaan, apakah langkah-langkah 
positif yang lebih profesional yang telah diambil untuk mewujudkan 
sektor pelancongan domestik ini khususnya di negeri kita Pulau 
Pinang setakat ini. 

Dato' Speaker, demikian juga kalau kita hendak berpaut 
kepada industri pelancongan sebagai sumber ekonomi yang 
memberangsangkan buat pada ketika ini, maka itu juga satu perkara 



Dato' Speaker, beralih kita kepada sektor pertanian pula, 
maka saya ingin menarik perhatian Dewan yang mulia ini mengenai 
dengan beberapa perkembangan yang berlaku dalam sektor ini 
sebagaimana yang pernah diberitahu atau sebagaimana yang pernah 
diperbahaskan dalam Dewan yang mulia ini pada sesi yang lepas. 
lsu pertanian nampaknya tidak berapa hendak gaduhlah, khususnya 
mengenai hasrat pertanian negeri bagi pencapaian atau pemulihan 
padi hingga kepada 150,000 tan metrik untuk seluruh Negeri Pulau 
Pinang dan kalau kita hendak bahagikan dari sudut hektarnya maka 
ia jatuh 8 hingga 10 tan hektar. Juga tu rut disentuh oleh T.Y.T dalam 
ucapannya kelmarin. Hasrat ini sememangnya seperti yang kita 
sarankan dulu juga, kita bagi pihak pembangkang pun kita pun alu­ 
alukan. Dalam soal ini, yang baik macam mana kata ketua 
pembangkang, yang baik kita pun sokong apakah lagi dengan 
adanya beberapa insentif yang telah diambil oleh pihak pertanian 
bagi mencapai objektif tersebut setakat ini, dikira 
memberansangkanlah dan kita pun ada buat kajian, ajian bersama­ 
sama dengan para petani, kita ada membuat lawatan dan dialog 
dengan para petani, kita ada melihat dan kita tinjau. Memang petani 
kita pun memang mereka boleh bersetuju dengan hasrat petani 
ataupun hasrat kerajaan melalui konsep pertanian yang dicapai ini. 
Cumanya yang menjadi kemusykilan kepada mereka ialah tentang 
persoalan harga padi sama ada ia ini di bawah bidangkuasa kerajaan 
negeri atau tidak. Saya tidak tahu tapi kita terpaksa bercakap juga 
sebab kita adanya di situ, sebab pertanian ada di situ sama ada ia di 
bawah bidang mana, kita pun tdak tahu tetapi orang yang berkuasa 
ini boleh berkira. Harga padi yang terus berada di takuk lama, harga 
padi tidak turun, daripada dulu tidak pernah turun walaupun berlaku 
tunjuk perasaan sedas itu pun berlaku. Naik, lepas itu tidak naik-naik 
pun. Harga tidak naik, dari harga lama juga tetapi itupun tidak 
menjadi hal. Tidak apa, petani pun boleh berkira lagi. Namun 
sungutan mereka adalah kepada pemotongan yang dibuat semasa 
penjualan padi sebagaimana yang disebut oleh kawan-kawan kita 
tetapi saya hendak sebut yang detail sikit. Potongan yang dibuat 
ketika padi yang hendak dijual adalah terlalu tinggi. Baikpun yang 
dibuat dikilang yang kerajaan ada saham seperti Kompleks Padi dan 
Beras Negara BERNAS ataupun yang dijual di kilang-kilang swasta. 
Bayangkan Dato' Speaker, potongan yang dikenakan oleh BERNAS 
dan di sini kilang BERNAS bagi negeri kita Dewan Undangan Negeri 
Dato' di Paya Keladi, Kepala Batas. Satu-satunya kilang BERNAS 
yang terdapat di dalam negeri kita, potongan yang dibuat di BERNAS 
ini 19 ke 25 kilo untuk setiap 100 kilo. Berbanding dengan dahulu 
ataupun tahun yang lepas yang juga di BERNAS hanya di antara 9 ke 
12 kilo pada setiap 100 kilo. Makna kata perbezaan cukup tinggi. 

Manakala potongan melalui kilang jangan cakaplah. Potongan 
melalui kilang-kilang ini sehingga ada 40 sampai 45 kilo pada setiap 
100 kilo padi. lni kita dapati melalui perjumpaan dengan petani. lni 
kita ada bukti tidak apalah nanti kita tunjuk. Ertinya petani memberi 
maklumat ini kepada kita dan kita lihat sendiri. Saya pun pergi ke 
kilang BERNAS tetapi pergi bukanlah pergi tengok untuk kawat. Pergi 
tengok betul ke tidak betul. Memang betul dan selepas itu, saya 
dengar khabar Y.B. kita daripada Penaga pun ada pergi bersama­ 
sama dengan kalaua tidak silap Timbalan Menteri Pertanian, 
baguslah. Pergi ramai-ramai pun petani kita rasa seronok, mungkin 
ada satu insentif yang mungkin diambil bagi mengatasi masalah itu. 
Jadi, Yang Berhormat Dato' Speaker, 

Ahli Kawasan Penaga (Y.B. Dato' Haji Azhar bin Ibrahim): 

Minta jalan. 

Dato' Speaker: 

Minta jalan, bagi tak? Ahli Kawasan Penaga. 

Ahli Kawasan Penaga (Y.B. Dato' Hajji Azhar bin Ibrahim): 

Potongan BERNAS tahun lalu ialah 16 hingga 18 peratus. 16 
kilo hingga 16 kilo untuk 100 kilo ialah 16 hingga 18 kilo tetapi tahun 
ini, ia naik sampai ke 25 ada yang 30. Tetapi saya tidak pula dengan 
ilang yang ada potongan sampai 45 peratus, kalau ada yang itu, 
amat mendukacitalah, Yang Berhormat boleh beritahu saya, saya 
pun ingin hendak tahu kilang mana yang potong sehingga 45 peratus. 
Terima kasih. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Yang Berhormat Dato' Speaker, jangan takut, jangan 
bimbang, jangan ragu, saya ada buktinya, saya akan bagi. Saya akan 
bagi bukti, lnsyaallah saya akan bagi bukti, saya ada. 

Ahli Kawasan Penaga (Y.B. Dato' Haji Azhar bin Ibrahim): 

Kilang-kilang apa, yang PAS punya. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Kilang swasta. Yang itu saya tidak mahu jawab. Daripada 
maklumat atau kajian yang kita perolehi, kilang-kilang swasta ini, ini 
pun saya bagi pandangan, saya bagi maklumat sama ada kerajaan 
boleh check balik sama betul atau tidak, kalau betul dia boleh pakai 
maklumat saya, kalau tidak dia boleh 'taruh' ke dalam bakul sampah 
tapi saya kena bagi maklumat sebab ini maklumat yang saya dapat 
iaitu kilang ini dia mengenakan potongan yang terlalu tinggi, seperti 
yang disebut oleh Yang Berhormat-Yang Berhormat kita, padi 
bertimbun-timbun di kilang tidak dapat dijual dan kilang padi pun 
mengenakan potongan terlalu tinggi kerana sikap BERNAs sendiri 
yang membenarkan pengimportan beras daripada negara luar, 
khususnya daripada Thailand (Siam) melebihi had melalui anak-anak 
syarikatnya khususnya Syarikat Jati, satu pengedar beras yang 
terbesar dalam negara kita. Jadi dia membenarkan, memberi lesen 
kepada ini, dia mengimport beras daripada luar negeri, boleh import 
beras kalau tidak cukup. Tetapi kalau dia import beras terlalu banyak 
melebihi daripada had ertinya dia hanya kira business saja, dia tidak 
kira kepentingan rakyat, tidak kira kepentingan petani, maka inilah 
yang menjadi masalahnya, jadi, oleh itu, padi, beras dalam negeri 
tidak laku, beras dalam negeri tidak laku, padi menjadi bertimbun di 
kilang, tidak boleh jual. Oleh itu, maka satu taktik yang dibuat oleh 
kilang-kilang ini, tidak mahu terima padi tidak boleh dan kita pun jual 
kepada kilang, kita pun tidak bimbang, sebab apa Yang Berhormat 
Dato' Speaker, BERNAS sendiri akan meletakkan orangnya di situ, 
ataupun pegawai BERNAS di situ untuk buat pemantauan, dia tidak 
apa. Tapi dia kena sampai tinggi sebab apa, sebab dia tidak mahu 
bagi padinya dihantar kepada dia. lni taktik dia, dia mengenakan 
potongan tinggi. Sebab itu, apabila dia kena-kena tinggi, petani sudah 
kurang dan terpaksa pergi kepada BERNAs juga. Tapi BERNAS 
hendak buat apa, dia cuma ada satu saja. Dalam Pulau Pinang dia 
ada satu saja. Satu tempat sahaja. Tapi dia pun potong banyak, 
sembelih kiri kanan. Jadi sebab itulah maka bertimbun tadi yang tidak 
dapat dijual. Jadi bagi mengelak daripada para petani kita hantar dan 
mengelak petani kita menjadi mangsa keadaan ini, saya 
mengesyorkan supaya pihak kerajaan ataupun pihak pertanian dapat 
buat perundingan dengan BERNAS ini supaya petani-petani kita tidak 
menjadi rugi. Kalau petani-petani kita rugi buat apa kita hendak 
mencapai 10 tan mereka kata. 10 tan itu bagus, hasrat itu bijak, 
hasrat itu baik, tapi dapat 10 tan padi hendak jual tidak laku. lni satu 
masalah. Masalah market yang tidak boleh. Jadi apa guna kalau kita 
buat hasil banyak marketing tidak ada. lni masalah petani-petani 
sebab itulah ini betul-betul kena, ini tidak melawak, ini tidak ada 
politik, ini betul punya. Bagi chance dulu. 

Yang Berhormat Dato' Speaker, yang keduanya iaitu masalah 
petani juga, jadi ini sungutan sama ada boleh terima atau tidak boleh 
terima tidak apalah. Petani kita bersungut mengenai dengan baja. 
Baja yang dibekalkan kepada mereka, itu yang cap kati. Baja yang 
dibekal ini ialah daripada mutu yang terlalu rendah. Baja yang 
mereka mahu baja yang bijiran, mereka kata baja bijiran, baja yang 
ini tidak berapa boleh kembang padinya. Dan yang keduanya mereka 
mahu supaya kilang-kilang swasta ini di lengkapi dengan moisture 
grade (dengan izin), yang terkini. Sekarang ini, kilang-kilang ini tidak 
ada moisture grade, hendak ukur suhu padi tidak ada. Maka pakai 
ikut dan saja tetapi sekiranya kerajaan membuat satu peraturan untuk 
adakah moisture grade ini, jadi ini lebih selamat kepada penjual­ 
penjual padi kita. 

Yang Berhormat Dato' Speaker, Tuan Yang Terutama dalam 
ucapannya kelmarin juga ada menyentuh mengenai pembangunan 
kerohanian di peringkat masyarakat, di peringkat keluarga, peringkat 
individu. Mengikut penghidupan beragama kepada masyarakat yang 
terdapat di negara kita ini tidak kira sama ada Islam apa ke, ikut 
T.Y.T ini perlu dijaga. Perkembangan kerohanian juga penting bagi 
memupuknilai-nilai murni dan budaya disiplin di kalangan rakyat dan 
di kalangan masyarakat kita dan banyak disentuh oleh T.Y.T. 
mengenai pembangunan kerohanian ini termasuklah mengenai 
dengan agama Islam. Di dalam perkembangan agama Islam ini, 
T.Y.T ada menyebut dengan pembinaan serta pengurusan masjid, 
pembinaan atau pembaikan semula surau, persoalan mengenai 
wakaf dan persoalan mengenai yuran-yuran kelas KAFA, kelas fardu 
ain di kampung-kampung dan juga persoalan mengenai dengan 
Sekolah Agama Rakyat yang mana kesemua ini diletak di bawah 
urusan ataupun di bawah pemantauan Jabatan Agama Islam ataupun 
Majlis Hal Ehwal Agama Islam Negeri. Mengenai dengan masjid ini, 
pasal bila sebut masjid ini, saya hendak perbetul sedikit fakta yang 
Y.B. Sungai Dua bercakap tadi, saya tidak mahu ganggu tadi, tapi 
sekarang ini saya hendak perbetul sedikit, saya minta izin Yang 
Berhormat Dato' Speaker, masjid yang dikatakan diletak lambang. 
Sebenarnya saya hendak bagi penjelasan. 

Dato' Speaker, masjid ini sebenarnya diwakafkan oleh 
seorang insan yang bernama, dia sudah meninggal dunia, saya boleh 
sebut iaitu almarhun Haji Zabidi ianya bekas Ahli Parlimen dan bekas 
Ahli Dewan Undangan Negeri itu juga, dia wakaf tanah ini untuk 
masjid dan dia juga wakaf tanah dia untuk bangunan pejabat dia. 
Pada masa itu, dia Pesuruhjaya PAS Negeri dan dia buat pejabat di 
situ. Jadi dia wakafkan tanah ini untuk buat masjid dan di 
belakangnya untuk buat pejabat dia. Ertinya urusan pejabat dia buat 
di belakang. Tetapi bila lama kelamaan, jalan masjid itu 

diperbesarkan dan jalan ditepinya menjadi kecil, jadi tidak boleh 
dilalui, motor pun tidak boleh lalu, basikal saja, ataupun orang laluan 
berjalan kaki pun terlalu kecil dengan simennya dan sebagainya. 
Oleh itu, maka kita melihat perbezaan dia punya perenggan itu tidak 
nampak, bila itu, maka adalah pasal pejabat itu, saya hendak 
beritahu pejabat PAS, Parti Islam, jadi pejabat itu pejabat PAS, 
pengikut-pengikut selepas itu, dia pacak lambang itu sebenarnya 
untuk bangunan di belakang tadi dan bukan masjid ini. Kebetulan 
dekat masjid hendak buat macam mana tak kan hendak letak di atas 
langit. Jadi sebab itu, orang tengok, orang silap sangka. 

Dato Speaker: 

Permatang Pasir tidak bagi, tidak bagi jalan, bagi. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Terima kasih Yang Berhormat Dato' Speaker, dan Y.B. 
Permatang Pasir. Tapi tadi telah bagi penjelasan dan fakta sekali. 
Alasan-alasan bahawa tidaklah bermaknanya masjid itu dibubuh 
lambang sebuah parti ataupun bendera parti dan sebagainya. Tapi 
saya hendak tanya Yang Berhormat Permatang Pasir, ada tidak 
bangunan-bangunan yang disediakan oleh kerajaan untuk JKK atau 
untuk orang ramai yang digunakan oleh sebuah parti yang dibubuh 
logo, bubuh bendera sekali, sedangkan bangunan itu untuk orang 
ramai tapi digunakan oleh parti yang kaya yang senang yang 
memerintah tapi gunakan bendera dan logo terus sekali di bangunan 
kerajaan ini, ada tak ada, tidak ada. 

Ahli Kawasan Sungai Dua (Y.B. Encik Jasmin bin Mohamed): 

Yang Berhormat Dato' Speaker, minta penjelasan, jawab 
sekali senang. 

Dato' Speaker: 

Y.B. Sungai Dua tunggu sebentar. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Bukan boleh jawab sekali. Yang itu memang banyak, lagi 
terang lagi bersuluh (ketawa). Jadi itu penjelasan saya. 

Ahli Kawasan Sungai Dua (Y.B. Encik Jasmin bin Mohamed): 

Minta penjelasan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Kilang swasta. Yang itu saya tidak mahu jawab. Daripada 
maklumat atau kajian yang kita perolehi, kilang-kilang swasta ini, ini 
pun saya bagi pandangan, saya bagi maklumat sama ada kerajaan 
boleh check balik sama betul atau tidak, kalau betul dia boleh pakai 
maklumat saya, kalau tidak dia boleh 'taruh' ke dalam bakul sampah 
tapi saya kena bagi maklumat sebab ini maklumat yang saya dapat 
iaitu kilang ini dia mengenakan potongan yang terlalu tinggi, seperti 
yang disebut oleh Yang Berhormat, Yang Berhoramt kita, padi 
bertimbun-timbun di kilang tidak dapat dijual dan kilang padi pun 
mengenakan potongan terlalu tinggi kerana sikap BERNAs sendiri 
yang membenarkan pengimportan beras daripada negara luar, 
khususnya daripada Thailand (Siam) melebihi had melalui anak-anak 
syarikatnya khususnya Syarikat Jati, satu pengedar beras yang 
terbesar dalam negara kita. Jadi dia membenarkan, memberi lesen 
kepada ini, dia mengimport beras daripada luar negeri, boleh import 
beras kalau tidak cukup. Tetapi kalau dia import beras terlalu banyak 
melebihi daripada had ertinya dia hanya kira business saja, dia tidak 
kira kepentingan rakyat, tidak kira kepentingan petani, maka inilah 

yang menjadi masalahnya, jadi, oleh itu, padi, beras dalam negeri 
tidak laku, beras dalam negeri tidak laku, padi menjadi bertimbun di 
kilang, tidak boleh jual. Oleh itu, maka satu taktik yang dibuat oleh 
kilang-kilang ini, tidak mahu terima padi tidak boleh dan kita pun jual 
kepada kilang, kita pun tidak bimbang, sebab apa Yang Berhormat 
Dato' Speaker, BERNAS sendiri akan meletakkan orangnya di situ, 
ataupun pegawai BERNAS di situ untuk buat pemantauan, dia tidak 
apa. Tapi dia kena sampai tinggi sebab apa, sebab dia tidak mahu 
bagi padinya dihantar kepada dia. lni taktik dia, dia mengenakan 
potongan tinggi. Sebab itu, apabila dia kena-kena tinggi, petani sudah 
kurang dan terpaksa pergi kepada BERNAs juga. Tapi BERNAS 
hendak buat apa, dia cuma ada satu saja. Dalam Pulau Pinang dia 
ada satu saja. Satu tempat sahaja. Tapi dia pun potong banyak, 
sembelih kiri kanan. Jadi sebab itulah maka bertimbun tadi yang tidak 
dapat dijual. Jadi bagi mengelak daripada para petani kita hantar dan 
mengelak petani kita menjadi mangsa keadaan ini, saya 
mengesyorkan supaya pihak kerajaan ataupun pihak pertanian dapat 
buat perundingan dengan BERNAS ini supaya petani-petani kita tidak 
menjadi rugi. Kalau petani-petani kita rugi buat apa kita hendak 
mencapai 10 tan mereka kata. 10 tan itu bagus, hasrat itu bijak, 
hasrat itu baik, tapi dapat 10 tan padi hendak jual tidak laku. lni satu 
masalah. Masalah market yang tidak boleh. Jadi apa guna kalau kita 
buat hasil banyak marketing tidak ada. lni masalah petani-petani 
sebab itulah ini betul-betul kena, ini tidak melawak, ini tidak ada 
politik, ini betul punya. Bagi chance dulu. 

38 



I 
Yang Berhormat Dato' Speaker, yang keduanya iaitu masalah 

petani juga, jadi ini sungutan sama ada boleh terima atau tidak boleh 
terima tidak apalah. Petani kita bersungut mengenai dengan baja. 
Baja yang dibekalkan kepada mereka, itu yang cap kati. Baja yang 
dibekal ini ialah daripada mutu yang terlalu rendah. Baja yang 
mereka mahu baja yang bijiran, mereka kata baja bijiran, baja yang 
ini tidak berapa boleh kembang padinya. Dan yang keduanya mereka 
mahu supaya kilang-kilang swasta ini di lengkapi dengan moisture 
grade....(dengan izin) yang terkini. Sekarang ini, kilang-kilang ini tidak 
ada moisture grade, hendak ukur suhu padi tidak ada. Maka pakai 
ikut dan saja tetapi sekiranya kerajaan membuat satu peraturan untuk 
adakah moisture grade ini, jadi ini lebih selamat kepada penjual­ 
penjual padi kita. 

Yang Berhormat Dato' Speaker, Tuan Yang Terutama dalam 
ucapannya kelmarin juga ada menyentuh mengenai pembangunan 
kerohanian di peringkat masyarakat, di peringkat keluarga, peringkat 
individu. Mengikut penghidupan beragama kepada masyarakat yang 
terdapat di negara kita ini tidak kira sama ada Islam apa ke, ikut 
T.Y.T ini perlu dijaga. Perkembangan kerohanian juga penting bagi 
memupuknilai-nilai murni dan budaya disiplin di kalangan rakyat dan 
di kalangan masyarakat kita dan banyak disentuh oleh T.Y.T. 
mengenai pembangunan kerohanian ini termasuklah mengenai 
dengan agama Islam. Di dalam perkembangan agama Islam ini, 
T.Y.T ada menyebut dengan pembinaan serta pengurusan masjid, 
pembinaan atau pembaikan semula surau, persoalan mengenai 
wakaf dan persoalan mengenai yuran-yuran kelas KAFA, kelas fardu 
ain di kampung-kampung dan juga persoalan mengenai dengan 
Sekolah Agama Rakyat yang mana kesemua ini diletak di bawah 
urusan ataupun di bawah pemantauan Jabatan Agama Islam ataupun 
Majlis Hal Ehwal Agama Islam Negeri. Mengenai dengan masjid ini, 
pasal bila sebut masjid ini, saya hendak perbetul sedikit fakta yang 
Y.B. Sungai Dua bercakap tadi, saya tidak mahu ganggu tadi, tapi 
sekarang ini saya hendak perbetul sedikit, saya minta izin Yang 
Berhormat Dato' Speaker, masjid yang dikatakan diletak lambang. 
Sebenarnya saya hendak bagi penjelasan. Dato' Speaker, masjid ini 
sebenarnya diwakafkan oleh seorang insan yang bernama, dia sudah 
meninggal dunia, saya boleh sebut iaitu almarhun Haji Zabidi ianya 
bekas Ahli Parlimen dan bekas Ahli Dewan Undangan Negeri itu 
juga, dia wakaf tanah ini untuk masjid dan dia juga wakaf tanah dia 
untuk bangunan pejabat dia. Pada masa itu, dia Pesuruhjaya PAS 
Negeri dan dia buat pejabat di situ. Jadi dia wakafkan tanah ini untuk 
buat masjid dan di belakangnya untuk buat pejabat dia. Ertinya 
urusan pejabat dia buat di belakang. Tetapi bila lama kelamaan, jalan 
masjid itu diperbesarkan dan jalan ditepinya menjadi kecil, jadi tidak 
boleh dilalui, motor pun tidak boleh lalu, basikal saja, ataupun orang 
laluan berjalan kaki pun terlalu kecil dengan simennya dan 
sebagainya. Oleh itu, maka kita melihat perbezaan dia punya 

perenggan itu tidak nampak, bila itu, maka adalah pasal pejabat itu, 
saya hendak beritahu pejabat PAS, Parti Islam, jadi pejabat itu 
pejabat PAS, pengikut-pengikut selepas itu, dia pacak lambang itu 
sebenarnya untuk bangunan di belakang tadi dan bukan masjid ini. 
Kebetulan dekat masjid hendak buat macam mana tak kan hendak 
letak di atas langit. Jadi sebab itu, orang tengok, orang silap sangka. 

Dato' Speaker: 

Permatang Pasir tidak bagi, tidak bagi jalan, bagi. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Terima kasih Yang Berhormat Dato' Speaker, dan Y.B. 
Permatang Pasir. Tapi tadi telah bagi penjelasan dan fakta sekali. 
Alasan-alasan bahawa tidaklah bermaknanya masjid itu dibubuh 
lambang sebuah parti ataupun bendera parti dan sebagainya. Tapi 
saya hendak tanya Yang Berhormat Permatang Pasir, ada tidak 
bangunan-bangunan yang disediakan oleh kerajaan untuk JKK atau 
untuk orang ramai yang digunakan oleh sebuah parti yang dibubuh 
logo, bubuh bendera sekali, sedangkan bangunan itu untuk orang 
ramai tapi digunakan oleh parti yang kaya yang senang yang 
memerintah tapi gunakan bendera dan logo terus sekali di bangunan 

kerajaan ini, ada tak ada, tidak ada, 

Ahli Kawasan Sungai Dua (Y.B. Encik Jasmin bin Mohamed): 

Yang Berhormat Dato' Speaker, minta penjelasan, jawab 
sekali senang. 

Dato' Speaker: 

Y.B. Sungai Dua tunggu sebentar. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Bukan boleh jawab sekali. Yang itu memang banyak, lagi 
terang lagi bersuluh ....(ketawa). Jadi itu penjelasan saya. 

Ahli Kawasan Sungai Dua (Y.B. Encik Jasmin bin Mohamed): 

Minta penjelasan. 

Dato' Speaker: 

Boleh, Ahli Kawasan Sungai Dua. 

Ahli Kawasan Sungai Dua (Y.B. Encik Jasmin bin Mohamed): 

Kita semua sedia maklum bahawa mengikut peraturan di 
Negeri Pulau Pinang bahawa sebarang tanah yang hendak 
diwakafkan harus diletakkan hak wakaf itu kepada Majlis Agama 
Islam. Kita ingat dalam kes ini masjid mesti diletakkan haknya 
kepada Majlis Agama Islam dan tidak seharusnya mesjid dengan 
alasan walaupun alasan sempit tidak seharusnya masjid jadi tempat 
markas parti tertentu. lni lebih dahsyat daripada penggunaan Dewan 
Orang Ramai. Dewan Orang Ramai untuk kegunaan oleh orang 
ramai. Tetapi masjid untuk kepentingan semua orang Islam, tidak 
semestinya parti tertentu digunakan untuk kepentingan parti itu. 

Dato' Speaker: 

Ahli Kawasan Permatang Pasir, nanti dahulu. Boleh, ya boleh. 

Ahli Kawasan Penanti (Y.B. Tuan Haji Abdul Rahman bin Abd. 
Kadir): 

Tadi kata, Dewan Orang Ramai dan juga bangunan JKKK 
untuk orang ramai, yang sebuah parti digunakan untuk dia sahaja 
pasal apa, sila jawab. 

Ahli Kawasan Sungai Dua (Y.B. Encik Jasmin b. Mohamed): 

Saya boleh jawab. 

Dato' Speaker: 

Ya, saya hendak balikkan kepada Permatang Pasir. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Macam mana ini, masih tidak puas hatikah, saya sudah beri 
penjelasan, masjid itu bukan masalah wakaf itu bukan kerja kita, 
kalau dia tidak wakaf kalau sudah ada perundangan dalam negeri ini 
yang menyatakan, sila buat, tetapi saya pun tidak berani kata, wakaf 
atau tidak. Tetapi, masalah yang saya katakan tadi, tanah yang 
dibelakang bukan diwakafkan tetapi dia bagi, dia Ketua Parti, dia 
guna tanah itu untuk buat bangunan. ltu sahaja. Saya ingat tanah itu 
tanah wakafkah, yang wakaf masjid, kalau tidak wakaf, sila lihat 
peraturan wakaf, boleh diambil tindakan dan sebagainya. 

Ahli Kawasan Sungai Dua (Y.B. Encik Jasmin bin Mohamed): 

Minta penjelasan. Yang menjadi masalah Y.B. Dato' Speaker, 
masjid itu sendiri kalau siapa pun lalu nampak dengan masjid itu 
sendiri buat lambang dia, diwarnakan dengan warna yang sama 
dengan parti berkenaan. lni tidak seharusnya dibenarkan dengan 
Negeri Pulau Pinang. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Jika dikira hijau, kacaulah, tidak boleh warna hijau langsung. 
Kalau hendak kira hijau yang di depan ini bukan hijau, sudahlah. 
Nanti tiada masa. 

Mengenai masalah agama yang disentuh oleh T.Y.T. 
terutamanya saya hendak respon kepada apa yang dibangkit oleh 
T.Y.T. ialah pertamanya mengenai masalah ialah pegawai-pegawai 
masjid. Pegawai-pegawai masjid baru-baru ini berlaku rombakan 
terkejut di beberapa masjid di Negeri Pulau Pinang ini seperti imam, 
khatib ada juga melibatkan ahli jawatankuasa masjid. Pemecatan 
imam ini misalnya tidak memberi apa-apa alasan, selalunya imam ini 
boleh dipecat, pegawai masjid ini bukannya malaikat, kalau tidak buat 

- tidak betul, boleh dipecat. Imam dipecat jika membuat kesalahan­ 
kesalahan yang melanggar syariat, jangan taruh, itu boleh dipecat, 
jangan taruh, demikian juga imam atau bilal. Imam yang tua, uzur 
yang tidak larat lagi berkhidmat, itupun kita kena diplomasi, hendak 
pecat dengan diplomasi tetapi kita boleh berhentikan dia, ada 
alasannya. Tetapi yang dipecat ini kawan itu masih sihat bugar lagi 
dan bukan sahaja setakat itu, malah ia mempunyai sijil-sijil 
pengakuan daripada Majlis Agama Islam sendiri sebab Majlis Agama 
Islam dia akan bagi pengakuan-pengakuan kepada orang-orang 
tertentu bukan pengakuan mengenai dengan jawatankuasa tetapi 
memberi pengakuan dari segi lulus Fardu 'Ain dari dia mahir dalam 
llmu Fiqah, llmu Tauhid, llmu Tajwid, Imam selalunya dia pakar 
dalam IImu Tajwid, baru jadi imam. Ertinya dia ada sijil, bukan dia 
disambar begitu sahaja, itu pun dipecat juga. Saya tidak ada apa, 
cuma gelisah masyarakat tadi. 

Ahli Kawasan Sungai Dua (Y.B. Encik Jasmin bin Mohamed): 

ltulah saya minta penjelasan. 

Dato' Speaker: 

Ya, Ahli Kawasan Sungai Dua. 

Ahli Kawasan Sungai Dua (Y.B. Encik Jasmin b. Mohamed): 

Saya tidak tahu, sepanjang yang saya tahu Majlis Agama 
Islam tidak pernah pecat imam, cuma ada satu kes sahaja dahulu 
tahun berapa ada dipecat, apa yang berlaku baru ini bukan dipecat. 
Pegawai-pegawai masjid dipanggil temuduga semula, pecat tidak 
pernah dipecat. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Dia pecat tidak pecat punya istilah serupa, kalau dia 
digugurkan itu makna pecatlah itu. Apabila sampai lis nama, dia 
tiada, kawan sudah kerja lama, bukan ada buat salah apa pun. ltu 
kira pecatlah itu. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Yang Berhormat Dato' Speaker minta laluan. 

Dato' Speaker: 

Yang Berhormat dari Permatang Pasir. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Jadi saya hendak minta penjelasan sama ada Yang 
Berhormat Permatang Pasir ini kata ada yang digugur, kita tidak kata 
dipecat, digugur dan sebagainya ini bertentangan dengan jawapan 
yang diberi kepada soalan saya Y.B. Dato' Hilmi menjawab bagi 
pihak Y.A.B. yang mengatakan soalan saya sejak tahun 2000 hingga 
2003 berapakah nama ahli jawatankuasa dan pegawai masjid yang 
telah dilucutkan jawatan atau pun digugur. Jawapan yang diberi 
sejak tahun 2000 hingga 2003 tiada seorang pun ahli jawatankuasa 
masjid dan pegawai masjid yang digugurkan. Jadi saya hendak tahu 
soalan atau jawapan ini tidak betulkah atau tidak. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Jawapan itu betul atau tidak betul tetapi saya ada proof orang 
yang dipecat, saya ada nama dia, temuduga dipanggil pun tidak. 
Tetapi bukan saya hendak bawa dia ke sini. lni jawapan nampak 
pelik, tidak apa ini jawapan untuk Y.B. Penanti, tidak ada lah tu. 

Yang keduanya, Y.B. Dato' Speaker ialah mengenai dengan 
iaitu perkara lama iaitu Kelas Kala, tentang kelas-kelas KAFA ini saya 
tengok di sudut prasarana dan tempat-tempat pengajiannya boleh 
dikatakan, jadi makna dulu tidak berapa, tetapi pernah kita bincang 
dalam dewan ini. Sekarang ini saya tengok prasarananya malah ada 
dibuat baru, dahulu menempek sahaja, sekarang dibuat baru, itu 
baguslah, yang bagus kita kata bagus. Cumanya terdapat sedikit 
sahaja, itu perkara lama itu masalah gaji atau elaun yang diberi 
duduk ditahap itu juga, bertahun-tahun kita telah bercakap dalam ini, 
bertahun-tahun sudah minta rayuan kepada pihak berkuasa Yang 
Berhormat Dato' Speaker tidak dipenuhi. Gaji M288.00, dahulu 
Y.B. Telok Bahang ada berjanji bahawasanya perkara ini dibayar di 
bawah kuasa YAKIM. Jadi walau bagaimanapun, Y.B. Telok Bahang 
berjanji dia akan berkira dengan Y AKIM untuk membolehkan 
menaikkan sedikit gaji guru KAFA ini, tetapi sehingga sekarang saya 
nampak tidak hasilnya. Oleh itu saya minta penjelasan daripada Y.B. 
Telok Bahang mengenai perkara ini. 

Yang ketiga, mengenai Sekolah Agama Rakyat, Yang 
Berhormat Dato' Speaker kita sudah pun bercakap banyak mengenai 
perkara ini di dalam Dewan yang mulia ini, khususnya saya sendiri 
telah bercakap mengenai perkara ini disesi yang lalu. Saya rasa 
tdak perlu diulang balik, semua pihak tentulah faham persoalan ini 

yang saya rasa perlu dikembalikan statusnya semula untuk negeri 
-kita Pulau Pinang, kerana yang ditanya bukan saya, kalaupun 

dikatakan saya akan mengambil faedah daripada budak-budak yang 
mengaji agama yang akan sokong saya, saya pun tidak boleh 
mengambil kesempatan itu, kita pun umur telah lanjut, bukan boleh 
tentu sama ada di dalam Dewan ini masih ada dan yang lain-lain pun 
belum tentu lagi, jadi sebab itu saya hendak ambil kesempatan apa, 
tetapi kita fikir persoalan anak-anak cucu kita yang mahu kepada 
ilmu, yang mahu kepada llmu Islam ini, jangan sehingga sampai 
anak pinak kita, anak cucu-cucu kita esok akan kacau kita dan kutuk 
kita esok, tidak guna, ini untuk mereka. Sebab itu Sekolah Agama 
Rakyat Negeri Pulau Pinang berjalan dan bagi jalan. Saya faham 
hendak tanya ikut mana itu. Saya tahu tidak tutup, kalau dia potong 
bantuan, hendak berjalan bagaimana, gaji guru pun sekarang tidak 
boleh dibayar dengan secukupnya, bantuan perkapita perlu dibagi 
balik untuk Negeri ulau Pinang ini. Sebab itu alasan yang diberikan 
bahawasanya sekolah-sekolah ini digunakan untuk tujuan politik. 

Ahli Kawasan Sungai Dua (Y.B. Encik Jasmin bin Mohamed): 

Penjelasan, penjelasan. 

Ahli Kawasan Permatang Pasir (Y.B. Encik Mohd. Hamdan bin 
Abd. Rahman): 

Hai tidak sempat saya hendak cakap dahulu, bagi saya 
bercakap habis dahulu. Dahulu Y.B. Telok Bahang sendiri dalam 
kenyataan menyatakan bahawasanya, Alhamdulillah di Pulau Pinang 
ini Sekolah-Sekolah Agama Rakyat ini tidak digunakan untuk tujuan 
politik, dia kata sendiri. Jadi bila dia kata, maka sekarang ini dia kata 
hendak bawa pula perkara ini kepada Pusat untuk menerangkan 
perkara ini. 

Di Pulau Pinang adalah 14 buah sekolah sahaja, bukan 
banyak tiada unsur politik ....(gangguan) 

Ahli Kawasan Sungai Dua (Y.B. Encik Jasmin bin Mohamed): 

Penjelasan. 

Dato' Speaker: 

Tidak bagi Yang Berhormat. 

Ahli Kawasan Permatang Pasir (Y.B. Encik Mohd. Hamdan b. 
Abd. Rahman): 

Nanti saya bagi penjelasan. Oleh kerana itu saya minta 
supaya Y.B. Telok Bahang, kenyataannya pada hari itu dipenuhi 
balik. Handsard dia pun ada, ucapan dalam Dewan pun dia kata, 
Sekolah Agama Rakyat ok, dia boleh minta balik, oleh itu dia kena 
minta balik. Jika dia tidak berjaya minta balik daripada Pusat, maka 
negeri kena tanggung dalam seal ini dengan menggunakan 
kewangan-kewangan seperti Zakat, Baitulmal dan sebagainya, bukan 
banyak tetapi tidak banyak Y.B. Dato' Speaker boleh diguna balik. 
Sebab persoalan Agama Islam dia duduk ikut Perlembagaan 
Malaysia dia duduk bawah dan peruntukan di bawah kerajaan negeri. 
Jadi sebab itu Pulau Pinang, kerajaan negeri kena tanggung, tidak 
payah guna wang pokok dalam Perbendaharaan, boleh guna zakat, 
boleh guna baiiulmal masih ada, orang bayar zakat dan tengok 
kutipan zakat di Pulau Pinang sudah pun maju, itu kita akui, baguslah 
kerajaan ambil insentif orang-orang bayar zakat, nanti orang bayar 
zakat nanti lemah semangat tidak mahu bayar zakat, nanti kita guna 
duit macam mana, sekarang kalau kita bagi kepada sekolah agama, 
mereka akan bayar lagi, kalau sekarang dapat RM 2 Juta mungkin 
akan mencapai sampai RMS0 Juta. Jadi Yang Berhormat Dato' 
Speaker, itu adalah masalah sekolah agama rakyat setakat itu 
sahaja. 

Dato' Speaker: 

Banyak lagi Yang Berhormat. 

Ahli Kawasan Permatang Pasir (Y.B. Encik Mohd. Hamdan b. 
Abd. Rahman): 

Ada dua perkara lagi. Y.B. Dato' Speaker, ini masalah Pihak 
Berkuasa Tempatan, tetapi sedikit sahaja. Didapati Pihak Berkuasa 
Tempatan ini ada membuat gerai-gerai makanan dibeberapa lokasi 
yang strategik dan tertentu di Negeri Pulau Pinang. Perkara ini 
memang baik kepada peniaga-peniaga kita. Cumanya kita minta 
supaya pengagihan gerai-gerai makan dan pasar hendaklah 
diagihkan secara adil kepada rakyat dan kalau boleh maka 
pengagihannya itu diutamakan kepada peniaga-peniaga tempatan 
sebelum diambil kepada peniaga-peniaga luar. Utamakan peniaga 
tempatan dahulu, inilah respon saya kepada persoalan ini. 

Dato' Speaker: 

Bolehkah atau tidak boleh. 

Ahli Kawasan Penanti (Y.B. Tuan Haji Abdul Rahman bin Abdul 
-Kadir--i,:----------------------- 

Bukan pasal kawan pasal Ketua Pembangkang dia kena bagi. 
Yang Berhormat Dato' Speaker, terima kasih. Saya hendak sentuh 
sedikit mengenai perkara ini. Gerai-gerai pasar dan juga makan yang 
dibuat oleh Majlis Perbandaran yang dikatakan oleh Y.B. Permatang 
Pasir memang baik. Tetapi pengagihannya. Pengagihan ini saya 
difahamkan dibuat oleh satu Jawatankuasa Pelesenan di dalam pihak 
berkuasa tempatan dan apabila dibuat Ahli-ahli Jawatankuasa ini dok 
agih kat dia punya orang mana boleh. Dia kena utamakan kepada, 
kitakan sebuah pasat didirikan di Berapit umpamanya, kawasan­ 
kawasan itu sebelum itu siapa dok berniaga disekeliling tu, utamakan 
mereka dulu. Kalau ada lebih kita bukan nak marah, kalau ada lebih 
dia nak bagi kat siapa pun dia bagi lah. Tapi bagi selesaikan peniaga­ 
peniaga tempatan di situ yang te!ah pun sedia berniaga yang 
dahulunya disuruh pindah ataupun yang tidak berlesen inilah peluang 
mereka untuk mendapat. Saya minta pihak berkuasa tempatan 
pantau sikit bagi perhatian sikit pada Ahli-ahli Jawatankuasa ini. 

Dato' Speaker: 

Saya ingat cukup, Yang Berhormat. Kita tidak boleh jawab 
soalan itu. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Ya, memanglah. Kira Ahli-ahli Jawatankuasa ini tidak betul. 
Kalau depa buat jahat saya tarik baliklah. 

Ahli Kawasan Permatang Pasir (Y.B. Encik Mohd. Hamdan bin 
Abdul Rahman): 

Yang tu saya tak payah jawab kerana itu sudahpun tepat 
seperti mana yang saya maksudkan. 

Dato' Speaker: 

Main wayang ni. 

Ahli Kawasan Permatang Pasir (Y.B. Encik Mohd. Hamdan bin 
Abdul Rahman): 

Dah, dah. Yang Berhormat Dato' Speaker, ini yang akhir 
antara perkara penting yang seharusnya dilakukan oleh sebuah 
kerajaan tu ialah menjaga keselamatan rakyatnya seperti mana yang 
disebut oleh T.Y.T. dalam ucapannya kelmarin. Jadi sebagai ketua 
negeri maka TYT melihat persoalan keselamatan untuk rakyatnya 
sebagai penting dan tidak boleh dialpa dan ianya disentuh dalam 
ucapannya kelmarin yang menyebut keselamatan awam di negeri kita 
harus dipelihara. Mutakhir ini kita tengok soal keselamatan ini agak 
membimbangkan sedikit kerana berlaku kes ragut, kes ragut samun 
ini dijalan dengan menggunakan motosikal, yang dok buat kerja ini 
orang muda juga, saya tak tau siapa, oleh itu ia mengugat 
keselamatan. Di kawasan saya tiga ragutan berlaku atas motor. Yang 
satunya menyebabkan seorang budak perempuan UiTM. Kawasan 
saya ada satu UiTM. Budak UiTM ini naik motor, letak bag dalam 
raga lepas tu mai satu perompak atau penjahat dia ambil bag. Budak 
perempuan ni berani, dia ligan motor ni tetapi sampai di tempat yang 
bernama Permatang Ara, kampung tu nama Permatang Ara. Kawan 
ni tendang motor, itu maklumat yang saya terima. Dia tendang budak 
ni, akhirnya kena lori, mati. Ini merupakan kes yang perlu disiasat 
oleh Polis dengan teliti oleh pihak keselamatan. Sebab ini 
keselamatan jalan raya. Demikian juga saya dapat maklumat 
daripada lain tempat pun. Lebuhraya pun ada ragut. Lebuh raya yang 
masuk dalam. Hari tu kalau tak silap saya di Lebuhraya Bertam 
antara Sungai Dua. Ada berlaku tapi alas lebuh raya tapi ini pun 
orang yang bagitau. Jadi sebab itu, dan banyak lagi perkara-perkara 
yang bersangkut dengan keselamatan rakyat yang perlu diawasi 
dengan teliti. 

Yang keduanya, mengenai persoalan dadah yang begitu 
banyak dalam negara kita yang tidak mampu oleh selesaikan juga. lni 
diakui sendiri oleh Timbalan Perdana Menteri yang juga sebagai 
Menteri Keselamatan dalam akhbar bahawasanya dua ratus lebih 
masih lagi terdapat penagih dadah yang terdiri daripada anak muda 
kita yang tidak dapat diselesaikan dan ianya di endorsekan oleh Yang 
Berhormat Timbalan Menteri Dalam Negeri dengan menyatakan 
bahawa sejumlah 235,490 lagi budak-budak muda kita yang belum 
dapat diselesaikan persoalan kes dadah dalam negara kita termasuk 
Negeri Pulau Pinanglah. Jadi sebab itu saya ingat ini pun bersangkut 
dengan masalah ini. lni pun kena dilihat oleh kerajaan kita, disudut 
anak-anak muda, apakah program-program kerajaan selama ini 
gagal disudut untuk menangani anak muda ini supaya mereka datang 
ke program-program yang baik. Apakah telah gagal? Saya tidak kata 
gagal, apakah ianya telah gagal? Apabila kita lihat 235 ribu lagi yang 
masih belum dapat diselesaikan dadah sejak merdeka. lni kerja kita 
sudah buat sejak merdeka. Jadi sebab itulah perkara ini perlu diberi 
perhatian oleh pihak kerajaan. Jadi saya rasa Dato' Speaker, itulah 
perkara-perkara yang saya ingin kongsi pandangan atas ucapan 
T.Y.T. dan saya juga ucapkan sekali lagi terima kasih T.Y.T. yang 
telah menyampaikan ucapan dasar negeri pada pembukaan Dewan 
pada 19 haribulan itu dan saya menyokong. 

Lato'Speaker 

la, saya menjemput Ahli Kawasan Datok Keramat. 

Ahli Kawasan Datok Keramat (Y.B. Encik Lim Boo Chang): 

Terima kasih Yang Berhormat Dato' Speaker yang telah 
memberi satu peluang kepada saya untuk mengambil bahagian 
dalam perbahasan ucapan T.Y.T. Yang di-Pertua Tun yang 
dilafazkan dalam Dewan yang mulia ini pada 19 Mei tahun ini. 
Dalam ucapan T.Y.T. Tun, isu yang pertama yang bangkitkan ialah 
isu SARS. Kita tahu baru-baru ini SARS telah menjadi suatu 
perkataan yang mengancamkan seluruh dunia. Malangnya, terdapat 
dua kes kematian SARS yang tidak disahkan di Malaysia, satu 
daripadanya berlaku di Pulau Pinang. Namum, selepas dua kematian 
ini, tiada kes SARS baru yang disahkan di Malaysia. Saya mesti 
mengambil kesempatan ini memberi penghormatan yang tinggi 
kepada profesion perubatan kita termasuk doktor-doktor, jururawat­ 
jururawat, pembantu-pembantu hospital yang berada di barisan 
hadapan, the fore front.. .. (dengan izin), menentang SARS. Oleh 
kerana SARS adalah penyakit yang mudah dijangkit dan boleh 
dijangkit melalui sentuhan, pekerja-pekerja perubatan sebenarnya 
menggadai nyawa dan kesihatan mereka untuk merawat pesakit­ 
pesakit dan memulihkan keadaan kepada keadaan biasa. 

Suatu perkara yang saya perhatikan ialah kita mempunyai 
suatu sistem yang tulus dari segi penyebaran maklumat mengenai 
SARS. lni adalah penting untuk mendapat keyakinan bukan sahaja 
daripada pelabur-pelabur asing di Malaysia tetapi juga suatu reflexi 
tentang tahap demokrasi negara kita. Kita ada satu transparency 
dalam bidang information. Kepada profesion perubatan, saya ingin 
memberi SARS kepada mereka bukan SARS itu makna tapi SARS 
makna baru tetapi dalam taksiran yang baru iaitu S untuk sacrifice 
iaitu pengorbanan, A untuk appreciation atau penghargaan, R untuk 
reflection, pertimbangan atau dapat satu keingatan dan S untuk 
support iaitu sokongan. So SARS kepada mereka. Oleh sedemikian, 
saya mengucapkan SARS kepada semua pekerja-pekerja, jangan 
takutlah, SARS ini bermakna barulah bukan mahu mereka mendapati 
SARS yang penyakit itu. Mereka mesti mengambil aspek baru SAAS 
ini. 

Dato' Speaker, industri pelancongan kita yang merupakan 
tali keselamatan yang kedua atau (dengan izin) Dato' Speaker our 
second lifeline telah terjejas dengan seriusnya akibat ketakutan 
bercampur khabar angin rumour mongering tentang SAAS. Pada 
Mac tahun ini, kita dimaklumkan oleh Yang Berhormat Batu Uban 
bahawa kadar penginapan di hotel ialah 55%. Dalam minggu pertama 
april, ia turun kepada 48%. Akan tetapi dalam minggu ketiga ia 
menurun lagi ke 41% dan pada minggu terakhir ia menu run ke 29%. 
Sebenarnya banyak publisiti perlu dibuat untuk memberitahu 
pelancong-pelancong potensi kita bahawa Malaysia khususnya Pulau 
Pinang adalah zon bebas SAAS, we are the SAAS free zone. Selain 
daripada itu, kedua-dua majlis tempatan mesti meluluskan suatu 
belanjawan yang luar biasa masing-masing untuk membersihkan 
alam persekitaran kita dan menentang SAAS. Contohnya, kita tidak 
nampak sebarang usaha menyembur disinfectant di tandas-tandas 
awam, parit-parit awam dan lain-lain tempat kritikal. Kita juga tidak 
nampak disinfectant disemburkan di pemegang tangga-tangga awam 
atau eskalator. Untuk ini Pen Urus di KOMTARR mesti bermula 
bertindak untuk mewujudkan kesedaran orang ramai terhadap 
kebersihan kerana saya percaya kebersihan diri selain daripada 
badan dan minda yang bersih adalah asas yang baik untuk 
mencegah SARS. Conteh untuk buat disinfectant ini kita dapati di 
tempat-tempat awam. Walaupun di negeri-negeri lain seperti Taiwan, 
Hong Kong dan lain-lain mereka buat kempen membersihkan 
disinfectant dengan sebesar-besarnya. 

Dato' Speaker, mengenai kilang-kilang yang mengembali ke 
Malaysia atau ke Pulau Pinang. Menurut Menteri Sumber Manusia, 
Y.B. Datuk Dr. Fong Chan Onn, pada Januari tahun ini, kilang-kilang 
asing yang mengalihkan modal mereka ke Malaysia tiga tahun yang 
lalu khususnya mereka yang telah pergi ke Negara China untuk 
melabur dalam sektor elektronik telah kembali semula ke Malaysia 
dengan beransur-ansur. Menurut Y.B. Datuk Dr. Fong, kebanyakkan 
pelabur-pelabur yang mendirikan kilang-kilang mereka di Negara 
China juga merancang untuk mencari lokasi pelaburan yang sesuai 
atau lebih sesuai. Pelabur-pelabur ini termasuklah Intel, Dell dan 
IBM. Nampaknya sebab-sebab kilang-kilang ini bercadang berpindah 
dari Negara China adalah yang pertamanya, faktor pengurusan dan 
keduanya, dasar kerajaan Negara China. 

Oleh sedemikian, Malaysia, khususnya Pulau Pinang masih 
mempunyai persaingan yang lebih hebat dan kita mesti terus 
meningkatkan kekuatan persaingan supaya tidak terkebelakang. 
Saya menyokong dasar kerajaan negeri yang memfokuskan industri 
teknologi tinggi. lni adalah kerana dari segi pekerja murah, kita tidak 
mampu bersaing dengan negara-negara seperti Negara China, 
Filipina, Indonesia dan Negara Thai. Pekerja-pekerja mahir dan 
separuh mahir merupakan aset kita. 

Dato Speaker, jelasnya Amerika Syarikat telah menceroboh 
Iraq meskipun tiada kelulusan daripada Pertubuhan Bangsa-Bangsa 
Bersatu untuk tindakan tentera mereka. Parlimen Malaysia 
termasuklah kedua-dua pihak kerajaan dan pembangkang telah 
mengambil pendirian yang bersepakat terhadap bentuk penjajahan 
dan imperialisme yang moden ini. Sekiranya kualiti regim boleh 
memaksa sebuah negara lain diserang, maka di manakah 
pandangan tinggi terhadap prinsip tidak menceroboh dan saling 
menghormati hal ehwal setiap negara (dengan izin)... this has already 
interfered the internal affairs of a nation. 

Dato' Speaker, dalam Parliman British, 122 ahli parlimen Parti 
Buruh telah mengundi menentang usul parti mereka untuk mengambil 
tindakan tentera terhadap Iraq. Walaupun mereka dikalahkan dengan 
393 undi berbalas 199 undi, ia bukan sahaja menunjukkan majoriti 
parlimen berdemokrasi dan lebih penting lagi tiada tindakan, saya 
menegaskan tiada tindakan diambil oleh Parti Buruh terhadap ahli­ 
ahli parlimen mereka. 

\ Dato' Speaker, untuk Iraq, lepas perang rakyat seluruh dunia 
tidak mahu melihat suatu regim mereka, regim boneka yang disokong 
oleh Amerika Syarikat supaya dapat mengeksplotasikan dan 
mengawal minyak Iraq. Sekarang ini United Kingdom menyedari 
mereka telah dipermainkan oleh Big Brother Uncle Sam dan secara 
terbuka menyeru untuk penyeliaan PBB dalam kerajaan sementara 
Iraq. Adalah selalu senang untuk memusnah sesuatu tetapi susah 
membina semula. (Dengan izin).... it is always easy to destroy than to 
construct. 

Ahli Kawasan Datok Keramat (Y.B. Encik Lim Boo Chang): 

Dato' Speaker, untuk Iraq lepas perang rakyat seluruh dunia 
tidak mahu melihat suatu regim mereka, regim boneka yang disokong 
oleh Amerika Syarikat supaya dapat mengeksploitasikan dan 
mengawal minyak Iraq. Sekarang ini United Kingdom menyedari 
mereka telah dipermaikan oleh Big Brother Uncle Sam dan secara 
terbuka menyeru untuk penyeliaan PBB dalam kerajaan sementara 
Iraq, adalah selalu senangnya untuk memusnahkan sesuatu tetapi 
susah untuk membina semula ...(dengan izin) It is always easy to 
destroy than to contaruct. Seseorang tertanya-tanya mengapakah 
rakyat seluruh dunia perlu membina semula Iraq sedangkan ia 
dimusnahkan oleh tentera bersekutu. Sebenarnya dari segi moral, 
tidak lain dan tidak bukan daripada Amerika Syarikat dan Britain yang 
mesti bertanggungjawab sepenuhnya membiayai pembinaan semula 
Iraq. Kajian undang-undang mesti dijalankan untuk mengkaji sama 
ada tentera bersekutu patut dihadapkan ke mahkamah antarabangsa 
untuk pencerobohan mereka terhadap Iraq dan justeru mencabuli 
undang-undang antarabangsa. 

Dato' Speaker, adalah tidak benarnya bahawa jumlah 
penduduk yang bertambah akan menyebabkan jumlah sampah 
bertambah dan tiada kaitan diantara kedua-duanya, negara-negara 
yang maju seperti Jepun telah berjaya mengurangkan jumlah sampah 
mereka dengan penambahan jumlah penduduk pada masa yang 
sama. Kenapakah begitu? lni adalah kerana Jepun telah berjaya 
melabur dalam program mengitar semula. Terdapat 3 ...(dengan 
izin). Dato' Speaker dalam recycle atau mengitar semula iaitu to 
reduce atau mengurangkan, to reuse atau mengguna semula dan to 
recycle atau mengitar semula. Kebanyakkan sampah boleh dijadikan 
bahan yang berguna untuk digunakan semula tetapi kita mesti ada 
suatu cara untuk mengendalikan dengan jayanya suatu sistem 
mengitar semula sampah. Pada tahun lalu kita menghasilkan 652 tan 
sampah di Pulau setiap hari, manakala di Butterworth, kita 
menghasilkan 1100 tan dan trend ini masih meningkat. 

Angka-angka telah menunjukkan program mengitar semula 
kita tidak betul-betul bermula dengan hanya 3,844.741 tan bahan 
buangan yang boleh dikitar dikutip pada tahun lepas. lni sebenarnya 
bersamaan dengan kutipan sisa pepejal untuk 6 hari. Huraian bahan 
buangan yang dihantar untuk dikitar semula pada tahun lepas ialah 
kertas 2440 tan, kotak-kotak 1190 tan, plastik 127 tan, gelas 16 tan, 
besi 49 tan dan aluminium 21 tan. 

Sejak skim perintis mengitar semula sampah diperkenalkan di 
Tanjong Bungah lebih 8 tahun yang lalu, tiada sebarang usaha untuk 
melaksanakan skim ini di seluruh negeri. Apa yang kita telah jalankan 
dari segi mempromosikannya di sekolah-sekolah dan lain-lain institusi 
adalah hanya sedikit demi sedikit sahaja. Kita perlu mengadakan 
suatu sistem yang komprehensif untuk melaksanakannya di seluruh 
negeri dengan tidak berlengah-lengah lagi supaya Pulau Pinang 
boleh muncul sebagai negeri yang pertama untuk mengitar semula 
sampah dan pada masa itu saya berharap lebih 50% sampah yang 
dibuangkan akan dikurangkan, digunakan semula dan dikitar semula. 
Ini tentu sekali akan membawa kegembiraan kepada pembayar­ 
pembayar cukai kerana pada masa itu kos memproses sampah akan 
dikurangkan dengan lebih satu perdua. 

Dato' Speaker, pencemaran sungai dan banjir, orang ramai 
tidak merasa hairan bahawa 12 batang sungai di Pulau Pinang baru­ 
baru ini telah disahkan oleh Jabatan Pengairan dan Saliran sebagai 
sungai yang teramat dicemari atau (dengan izin), Sungai Mati. 12 
sungai ini disenaraikan di bawah Kelas 4 dan Kelas 5 lndeks Kualiti 
Air Jabatan Alam Sekitar sebagai tidak boleh didiami oleh sebarang 
benda hidup. Sungai-sungai di daerah Barat Daya tersebut ialah 
Sungai Nipah, Sungai Kluang, Sungai Nibong Kecil, Sungai Gemuruh 
dan Sungai Sembilang manakala sungai-sungai di daerah Timur Laut 
ialah Sungai Air I.tam, Sungai Jelutong, Sungai Pinang dan Sungai 
Dondang. Mengapakah sungai-sungai kita dalam keadaan teruk 
yang sebegini? Baru-baru ini, Y.A.B. Ketua Menteri melancarkan 
suatu lagi kempen Cintai Sungai Kita untuk menjaga sungai kita 
supaya bersih. lni bukan kempen kali pertama dalam rekod dan saya 
yakin lebih banyak kempen yang sama akan diadakan pada masa 
akan datang. Kita tidak boleh bergantung kepada kempen sahaja 
untuk mengatasi masalah ini. Pendekatan kita mesti pelbagai penjuru 
dan kita mesti mengatasi pada puncanya. Apakah yang 
menyebabkan sungai-sungai tercemar? Kilang-kilang tanpa izin di 
tepi sungai, sungai air masuk yang tidak diproses, air kotor dari 
semua parit dan anak sungai juga terus mengalir ke sungai, orang 
ramai yang tidak bertanggungjawab membuang pelbagai sampah ke 

dalam sungai, pemaju-pemaju yang tidak bertanggung jawab 
menyebabkan tanah merah yang dibuangkan dari lereng bukit terus 
mengalir ke dalam sungai. Bilakah kita boleh sampai zero discharge 
kepada sungai. 

Dato' Speaker, kita merasa senang hati Kerajaan Pusat telah 
memperuntukkan berjuta-juta ringgit untuk meningkatkan sungai­ 
sungai kita, untuk menyelesaikan masalah pencemaran dan juga 
untuk menghalang mereka dari membanjiri kawasan-kawasan 
berhampiran. Namun kerja-kerja oleh Jabatan Pengairan dan Saliran 
dan pejabat daerah adalah lambat dalam melaksanakan projek­ 
projek persekutuan ini, bukan Kerajaan Persekutan tidak memberi 
bajet yang besar di beri di dalam setiap Rancangan Malaysia dan ada 
satu tahap bajet yang besar ini tidak diguna dan projek tebatan 
banjirpun telah diputuskan. 

Dato' Speaker Kerajaan Tempatan juga tidak berkesan 
menguatkuasa undang-undang kecil untuk melindungi sungai-sungai 
kita. Kerajaan negeri juga telah tidak berpandangan jauh dalam 
perancanganya menempatkan semula penghuni-penghuni yang 
terlibat dalam projek-projek sungai. Mengapakah penghuni-penghuni 
yang terdapat di tepi sungai ini tidak dibina rumah kos rendah dari 
awalnya, sampai sekarang ada keperluan yang diberitahu baru mahu 
mula kerja sahaja untuk membuat flat kos rendah untuk tempat 
kediaman mereka, sekiranya Dato' Speaker, kerajaan negeri 
mengetahui bahawa kita memerlukan unit-unit perumahan kos 
rendah untuk menempatkan semula penghuni-penghuni itu 
mengapakah soalan saya, mengapakah mereka tidak buat 
perancangan membina dari awalnya. Oleh sedemikian, bukan soal 
penghuni-penghuni yang enggan berpindah menyebabkan kelewatan 
ini we cannot blame the squatters....(dengan izin). Kelewatan ini 
sebenarnya disebabkan oleh perancangan yang lemah pihak 
kerajaan negeri. 

Di sini saya bersetuju dengan Y.B. dari Padang Kola dalam 
ucapan beliau di Persatuan Soon Tuck seperti yagn disiarkan dalam 
akhbar Kwong Wah bertarikh 8 Mei 2002. Laporan ini menyatakan 
'sebagai wakil rakyat Barisan Nasional tidak bererti beliau tidak boleh 
mengkritik kerajaan secara terbuka jika dasar kerajaan terhadap 
rakyat tidak sesuai, saya ada bukti di sini, "wakil rakyat mesti 
sanggup membuat dakwaan". Surat khabar yang sama juga 
melaporkan bahawa Y.B. Padang Kola merangkap Setiausaha Politik 
Y.A.B. Ketua Menteri mengatakan MPPP tidak berkesan 
menyelesaikan masalah banjir yang telah menyebabkan kawasan­ 
kawasan yang tertentu di bandaraya yang tidak pernah mengalami 
banjir telahpun dibanjiri. 

Beliau juga melahirkan rasa tidak tahan lagi apabila hujan 
turun, banjir akan berlaku di bandar raya. Beliau juga merasa amat 
tidak puas hati dengan Jabatan Kejuruteraan MPPP, ini laporan dari 
Kwong Wah bulan Mei 2002. 

Dato' Speaker, sistem trafik yang baru, sejurus selepas fasa 1 
Lebuhraya Jelutong dibuka secara rasmi, MPPP telah mengubah 
beberapa jalan di Georgetown kepada jalan sehala. Perubahan ini 
telah menyebabkan beberapa kemalangan jalan raya dan kesulitan 
serta kesusahan kepada penduduk-penduduk setempat termasuklah 
kerugian oleh masyarakat perniagaan. Justeru, saya berharap MPPP 
akan mengumpul semula maklum balas daripada orang ramai 
khususnya mereka yang terlibat dan mengkaji dengan teliti serta 
membuat penyelarasan semula yang akhir, jika perlu. 

Dato' Speaker, saya akan membawa satu isu lain iaitu 
kelewatan mengeluarkan hak milik strata. Saya ingin menarik 
perhatian Dewan yang mulia ini bahawa kita masih menghadapi 
masalah hak milik strata di Pulau Pinang. Contohnya di Flat Baharul 
Alam di Lintang Sungai Pinang, seramai 150 orang penghuni masih 
menunggu untuk hak milik strata mereka, selama 18 tahun walaupun 
O.C telah diberikan pada tahun 1985. Dalam kes ini, pemaju 
berkenaan iaitu Treasure Island Sdn. Bhd. memang tidak membuat 

apa-apa untuk memohon hak milik strata dan saya tertanya-tanya 
mengapa tiada tindakan diambil oleh Pejabat Tanah sampai 
sekarang. Dalam suatu kes yang lain di BB Flat di Jalan Sungai 
Pinang dan Taman Soon Boon Kee di Jalan Makloom, pemaju­ 
pemaju tidak lagi boleh dikesan dan Pejabat Tanah belum mengambil 
tindakan lagi. Taman Han Chiang di Jalan Sungkai dan Taman 
Samak di Jalan Samak telah lama menunggu untuk Pejabat Tanah 
dan Pejabat Juruukur menyelesaikan kerja-kerja teknikal yang 
mengambil masa bertahun-tahun setelah mereka dapat memaksa 
pihak pemaju menyerahkan permohonan hak milik strata. 

Dato Speaker, efficiency Pejabat Tanah dan Pejabat Juruukur 
dalam mengeluarkan hak milik strata mesti di kaji dengan seriusnya 
kerana ia bukan kali pertama saya membangkitkan isu ini dalam 
Dewan yang mulia ini. Dato' Speaker, tentang satu isu yang 
dibangkitkan oleh T.Y.T. Tun iaitu jentera perkhidmatan kerajaan, 
dalam ucapan beliau T.Y.T. telah sentuh bahawa beliau percaya 
bahawa pucuk pimpinan perkhidmatan awam negeri ini akan sentiasa 
bersedia menerima teguran dan cadangan yang positif dan membina 
yang boleh menyumbangkan terhadap pengukuhan jentera 
pentadbiran, ini amatlah dialu-alukan tetapi pada satu ketika iaitu 
contoh saya akan beri, saya telah tulis satu surat kepada Y.A.B. 
Ketua Menteri tentang Mesyuarat Pembangunan Daerah Timur Laut 

yang saya tidak diberi peluang untuk menghadiri pada 14 Februari 
2003, tetapi walaupun setiap jabatan kerajaan mesti ada Piagam 
Pelanggan iaitu mesti jawab semua surat, selesai semua perkara 
atau permohonan dalam tempoh masa yang ditetapkan, tetapi 
sampai hari ini belum dapat jawapan tentang saya boleh hadir atau 
tidak boleh hadir Mesyuarat Pembangunan Daerah Timur Laut. 

Dato' Speaker, teruk lagi, yang teruk lagi saya telah terima 
satu surat jemputan untuk menghadiri mesyuarat, surat ini dari 
Pejabat Daerah Timur Laut yang bertarikh 14 April dan saya pun 
sangat gembira pada masa itu, saya pun keluarkan kenyataan 
mengalu-alukan keputusan yang baru yang dibuat oleh pejabat dan 
minta ucapkan terima kasih kepada Ketua Menteri tetapi satu hari 
nanti satu fax datang ke pejabat saya diberikan kepada saya bahawa 
"sukacita dimaklumkan bahawa mesyuarat Jawatankuasa 
Pembangunan Daerah Bil: 4/2003 yang dijadualkan poada 24 April 
2003, Khamis jam 9.30 pagi di Sunway Hotel, Georgetown adalah 
ditangguhkan atas sebab-sebab yang tidak dapat dielakkan". Saya 
pun tidak faham sampai sekarang saya layak atau tidak layak. la 
diberitahu hanya mesyuarat ini ditangguh, tetapi Y AB Ketua Menteri 
telah keluar kenyataan bahawa saya tidak boleh hadir, saya tidak 
layak hadir. Saya pun tidak faham, banyak gangguan, kekeliruan 
yang terjadi kepada saya. Oleh sebab ini jentera perkhidmatan awam 
mesti dikawal dengan baik. Jikalau saya ada tulis satu surat 
sepatutnya saya mesti dapat satu jawapan then it will clear 
everything, tak payah disebutkan di sana sini, di surat khabar tetapi 
sampai sekarang tidak ada surat rasmi yang diterima. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Penjelasan. 

Dato' Speaker: 

Penjelasan Penanti. 

Ahli Kawasan Penanti (Y.9. Tuan Haji Abdul Rahman bin Abdul 
Kadir): 

Terima kasih Y.B. Datok Keramat. Sebenarnya saya ingin 
menyatakan bahawa kami tiga orang sudah lama mengalami 
keadaan ini sejak dipilih dan dilantik dan angkat sumpah sebagai 
Yang Berhormat, sejak itulah kami tidak dijemput menghadiri 
mesyuarat Jawatankuasa Pembangunan Daerah. Yang Berhormat 
mungkin daripada Jawi dan juga Datok Keramat ini baru rasa sekali 
ini baru rasakan, dulu rasa jugalah biasa menghadiri tetapi walau 

bagaimanapun saya telah cakap semalam, kelmarin, tidak adil dan 
saya simpati dengan dua orang ini yang dulunya dijemput dan 
sekarang tidak dijemput. lni tidak adil dari segi yang dikatakan oleh 
YAB Ketua Menteri peraturan Dewan dan semua ini adalah Dewan, 
peraturan parti adalah peraturan parti, disiplin parti, jangan dicampur 
aduk. Tetapi dalam soal ini dicampuradukkan. Sekian, terima kasih. 

Ahli Kawasan Datok Keramat (Y.B. Encik Lim Boo Chang): 

Terima kasih. 

Dato' Speaker: 

Dia nak pelawalah itu, nak pelawalah itu, ya, sambung Yang 
Berhormat. 

Ahli Kawasan Datok Keramat (Y.B. Encik Lim Boo Chang): 

lni tidak payah jawapan dari saya, saya harap. 
Dato' Speaker, situasi saya adalah saya fikir sedikit tidak 

serupa situasi yang dihadapi oleh Y.B. Penanti, bahawa saya masih 
seorang wakil rakyat Barisan Nasional dari segi kerusi pun sambung. 
Terima kasih kepada Y.B. Dato' Speaker, kita satu pasukan tidak 
boleh campur-campur. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Dato' Speaker, ini bermakna kata Y.B. Bertam 
pembangkanglah ....(ketawa). 

Dato' Speaker: 

Dia ada gap. 

Ahli kawasan Datok Keramat (Y.B. Encik Lim Boo Chang): 

Ada gap, ada ruang, satu ruang di sana, ini menunjukkan 
bukan berasinganlah, itu satu distinction, perbezaan di antara 
pembangkang dan kerajaan. ...(gangguan). 

Dato' Speaker: 

Dia tak terima pelawaan itu. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Saya pun tak pelawa ...(ketawa). 

Dato' Speaker: 

Datok Keramat, ya. 

Ahli Kawasan Datok Keramat (Y.B. Encik Lim Boo Chang): 

Saya minta Penanti masuk Barisan boleh duduk dekat-dekat 
dengan itu, ini tidak adalah ya, ini adalah pendirian yang tidak sama 
sedikit, tetapi hanya dengan penjelasan ...(gangguan). 

Ahli Kawasan Jawi (Y.B. Puan Tan Cheng Liang): 

Penjelasan. 

Ahli Kawasan Datok Keramat (Y.B. Encik Lim Boo Chang): 

Boleh, boleh. 

Dato' Speaker: 

Y.B.Jawi. 

Ahli Kawasan Jawi (Y.B. Puan Tan Cheng Liang): 

Y.B. Dato' Speaker, saya memang setuju dengan pandangan 
Y.B. daripada Datok Keramat kerana kita diisytihar oleh Y.A.B 
Perdana Menteri bahawa kita masih ADUN Barisan Nasional. Jadi 
sebagai ADUN Barisan Nasional semua machinery dan dari segi 
pentadbiran urusan kerajaan kerana ini adalah untuk berkhidmat 
rakyat kita. Jadi bila kita tidak dibenarkan untuk menyertai 
Jawatankuasa Pembangunan Daerah maka rakyat kita yang derita. 
lni bukan satu keistimewaan bagi saya ini adalah satu tanggung 
jawab ...(gangguan). 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Penjelasan, sikit saja, sikit. 

Ahli Kawasan Jawi (Y.B. Puan Tan Cheng Liang): 

Nantilah, saya belum habis. 

Dato' Speaker: 

Tak benar, tak benar, Y.B. Penanti, sabar. 

Ahli Kawasan Jawi (Y.B. Puan Tan Cheng Liang): 

I ni adalah satu tanggungjawab kepada rakyat jelata dan jadi 
bila kita tidak dibenarkan maka banyak masalah yang diadu oleh 
rakyat. Sampai hari ini rakyat masih datang jumpa kita kerana kita 
masih wakil rakyat. Jadi manakah saluran untuk kita adukan aduan 
rakyat itu dan bila kerajaan Barisan Nasional ada apa-apa polisi atau 
apa-apa urusan yang ingin kita sampaikan kepada rakyat macam 
mana kita hendak dapatkan makluman ini. Misalnya baru-baru ini 
ada jangkitan SARS, wabak SARS dan semua wakil rakyat diminta 
oleh Menteri Kesihatan supaya dapat mengawal dan memberi 
makluman dan kalau boleh membuat taklimat kepada rakyat kita. 
Jadi kita perlukan saluran dapatkan makluman dan semua ini dan 
sebagai seorang ahli back bencher Barisan Nasional yang memang 
telah diisytihar oleh Y.A.B Perdana Menteri jadi saya mintalah 
supaya Y.A.B Ketua Menteri boleh menimbang semula supaya 
membenar kita terus khidmat kepada rakyat. lnilah hasrat kita 
sahaja, bukan ada apa-apa niat tetapi khidmat kepada rakyat sebagai 
wakil rakyat. Terima kasih. 

Dato' Speaker: 

Y.B. Datok Keramat. 

Ahli Kawasan Datok Keramat (Y.B. Encik Lim Boo Chang): 

Tak cukup masa dah, ada panjang lagi. 

Dato' Speaker: 

Tak cukup masa, tak bagi jalan Y.B. Penanti. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Mana boleh tipu, dia kata dia nak bagi. 

Ahli Kawasan Datok Keramat (Y.B. Encik Lim Boo Chang): 

Okay, sikit, sikit. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Terima kasih, YB Datok Keramat. 

Dato' Speaker: 

Ringkas saja, ringkas saja. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Ya, ya, ringkas saja. Saya hendak minta penjelasan daripada 
Y.B. Jawi, saya bukan wakil rakyatkah? Saya bukan hendak 
berkhidmat untuk rakyatkah? Serupa kedudukan saya dengan Y.B. 
Jawi juga, saya pun wakil rakyat, saya hendak berkhidmat kepada 
rakyat. Kalau ada arahan daripada Menteri suruh jaga atau pun 
kawal mengenai dengan SARS saya pun hendak kawal mengenai 
SARS di kawasan saya juga. Cuma satu saya hendak minta 
penjelasan, adil tidak adil tidak dijemput dalam Majlis Tindakan 
Pembangunan Daerah, adil tidak adil saya hendak minta itu saja. 

Dato' Speaker: 

Y.B. Jawi tak payah jawablah, nanti akan sampai masanya 
akan dijawab oleh Y.A.B. Ketua Menteri. 

Ahli Kawasan Sungai Pinang (Y.B. Encik Looi Swee Cheang): 

Dato' Speaker, penjelasan. 

Dato' Speaker: 

Tak bagi jalan, tak bagi jalan. 

Ahli Kawasan Datok Keramat (Y.B. Encik Lim Boo Chang): 

Jiran saya, sikit bolehlah, sikit ya, jangan panjang, jangan 
hentam saya ya! 

Ahli Kawasan Sungai Pinang (Y.B. Encik Looi Swee Cheang): 

Dato' Speaker, saya rasa Jawatankuasa Pembangunan 
Daerah saluran satu, banyak saluran, saya nampak dulu Y.B. 
C.Y.Choy, Bebas, dua penggal tetapi dia tidak jadi Ahli Jawatankuasa 
Pembangunan Daerah dia terus berkhidmat untuk rakyat, dapat 

sokongan rakyat kerana hati, keikhlasan itu masih mustahak. Lebih 
mustahak daripada menghadiri mana-mana mesyuarat. ltu saya 
kata, jadi contoh ada, C.Y.Choy tetapi disanjung tinggi, namanya 
harum, Dato' Speaker. 

Ahli Kawasan Datok Keramat (Y.B. Encik Lim Boo Chang): 

Dato' Speaker, saya mendapati bahawa Y.B. Sungai Pinang 
sudah letak jawatan daripada Jawatankuasa Daerah Timur Laut oleh 
sebab dia menganggpkan ini lebih efektif berkhidmat luar, so terima 
kasih sudah letak jawatan. 

Ahli Kawasan Sungai Pinang (Y.B. Encik Looi Swee Cheang): 

Dato' Speaker, saya tidak kata itu, apa saya kata C.Y.Choy, 
satu contoh, maknanya kita ikhlas, kalau ada kemampuan, ada hati 
jujur kita boleh berkhidmat ....(gangguan). 

Ahli Kawasan Datok Keramat (Y.B. Encik Lim Boo Chang): 

Mencontohi C.Y.Choy Y.B. Sungai Pinang bolehlah. 

Ahli Kawasan Sungai Pinang (Y.B. Encik Looi Swee Cheang): 

Saya tidak kata saya contohi, kalau Yang Berhormat tak 
berani contohi, tidak ada pergantungan cuma-cuma itu satu saluran, 
tidak, banyak saluran, mahu atau tak mahu saja. 

Dato' Speaker: 

Yang Berhormat panjang lagi kah? Sudah pukul 1.00 lebih, 
kita hendak berhenti untuk makan. 

Ahli Kawasan Datok Keramat (Y.B. Encik Lim Boo Chang): 

Tak panjang lagi, tak panjang lagi, dalam sepuluh minit. 

Dato' Speaker: 

Lima mini! boleh? 

f 

Ahli Kawasan Datok Keramat (Y.B. Encik Lim Boo Chang): 

Lima mini! bolehlah. Dato' Speaker, dari segi ini bahawa Y.B. 
Sungai Pinang sudah mengeliru bahawa ada satu perbezaan di 
antara Bebas, Pembangkang dan Barisan Nasional. Barisan Nasional 
mesti ada satu garis panduan yang sama untuk semua dan jikalau 
dia mahu mencontohi mendiang C.Y. Choy dialu-alukanlah dia 
mencontohi, kita belum sampai tahap ini, kita masih Barisan 
Nasional. 

Ahli Kawasan Sungai Pinang (Y.B. Encik Looi Swee Cheang): 

Dato' Speaker, penjelasan lagi. 

Ahli Kawasan Datok Keramat (Y.B. Encik Lim Boo Chang): 

Tak bagi, tak bagi, tak cukup masa. 

Dato' Speaker: 

Y.B. Sungai Pinang dia tak bagi jalan. 

Ahli Kawasan Datok Keramat (Y.B. Encik Lim Boo Chang): 

Dato' Speaker, saya dalam tempoh masa yang pendek ini 
ingin mengatakan bahawa lebih eloklah saya dapat sepuluh mini! lagi 
nanti selepas break, bolehkah. 

Dato' Speaker: 

Saya ingat habiskan dalam lima mini!. 

Ahli Kawasan Datok Keramat (Y.B. Encik Lim Boo Chang): 

Pegawai-pegawai yang mengendalikan notis, iaitu hantar 
notis kepada saya ini saya ada dapat sedikit maklumat bahawa ada 
kesilapan yang baru, tetapi kesilapannya ialah menggunakan 
mungkin disket yang lama yang ada nama saya dan disket yang baru 
tidak ada nama saya dia tidak tahu dia pilih salah. ini tidak sengaja 
adalah, kalau ada arahan bukan surat, arahan verbal saja, mulut 
saja, mereka pun tidak tahu ada arahan macam ini tidak boleh hantar 
surat kepada saya. Kalau mereka buat salah, jangan keluar transfer 
order, sudah keluar, tiga orang pegawai tinggi dalam Jabatan Daerah 
Timur Laut sudah keluar tetapi saya harap kalau belum tarik balik, 
saya minta Y.A.B. Ketua Menteri tarik baliklah. Jangan penalise atau 
memangsakan kakitangan sendiri, ini jentera yang dipuji-pujikan oleh 
TYT yang sangat mustahak untuk membuat implementasi projek­ 
projek kerajaan negeri. 

Dato' Speaker, lagi satu saya nampaknya SFO iaitu Pegawai 
Kewangan Negeri tidak ada, mungkin sudah transfer, mungkin kita 
menghadapi cabaran dari segi pendapatan negeri yang berkurangan 
yang tidak ada unsur-unsur lain, tetapi mengapa pada tahap ini dia 
telah di transfer. lni pun satu soalan yang semua. lni pun satu 
soalan yang semua Yang Berhormat-Yang Berhormat bertanya pada 
masa minum teh, mengapa SFO tidak adapada kali ini. So saya 
haraplah itu jentera mesti dapat kasih sayang mesti menunjukkan kita 
penyayang dan jaga baik semua kakitangan kita. SFO baru ini 
berkhidmat di dalam negeri ini kurang daripada satu tahun, kalau ada 
apa-apa masalah segi bajet bukan ditimbul oleh beliau, mungkin ada 
sudah lama masalah yang belum diselesaikan. 

Dato' Speaker, ini dikatakan oleh Deputy Prime Minister kita 
Y.A.B. Pak Lah yang kita cintai semua dan kita sudah sangat 
gembiralah bahawa Pak Lah akan menjadi bakal Perdana Menter 
selepas Oktober, So kita mesti ...(gangguan). 

Dato' Speaker: 

Menjadi Perdana Menteri bukan bakal lagi. 

Ahli Kawasan Datok Keramat (Y.B. Encik Lim Boo Chang): 

Perdana Menteri yang baru selepas bulan Oktober. 

Y.A.B. Ketua Menteri: 

Dato' Speaker, penjelasan, sedikit saja. Ahli Datok Keramat 
tadi sebut hal Pegawai Kewangan ...(gangguan). 

Ahli Kawasan Datok Keramat (Y.B. Encik Lim Boo Chang): 

Boleh dapat masa gulung, saya tidak cukup masa.....boleh, 
boleh. 

Y.A.B. Ketua Menteri: 

Saya memberi penjelasan. Encik Hannan bekas Pegawai 
Kewangan Negeri bukan ditukar, dinaik pangkat kerana beliau 
diperlukan untuk menjawatkan Pengarah Bajet dalam Kementerian 
Kewangan dan ini satu penghormatan kepada beliau bukan alas 
sebab lain. 

Ahli Kawasan Datok Keramat (Y.B. Encik Lim Boo Chang): 

lni jawapan, terima kasih kepada Y.A.B. Ketua Menteri, 
jawapan yang ditunggu-tunggukan, kita semua tidak diberitahu, so I 
just menyoal, saya tidak cakap apa-apa. 

Y.A.B. Ketua Menteri: 

Saya jawab begitu supaya tidak ada salah faham bahawa 
beliau ditukar atas sebab lain, dia dinaik pangkat dan diminta khas 
oleh Menteri Kewangan Kedua supaya membantu Menteri Kewangan 
Kedua. 

Ahli Kawasan Datok Keramat (Y.B. Encik Lim Boo Chang): 

Y.B. Dato' Speaker, terima kasih kepada Y.A.B. Ketua 
Menteri, ini khabar baru yang sangat menggalakkan dan kita pun 
hendak mengucapkan tahniah dan syabas kepada beliau yang telah 
dinaik pangkat dan saya haraplah kerusi kosong ini akan defiled up 
... (dengan izin) dengan secepat mungkin supaya kita tidak 
menjejaskan jentera pentadbiran negeri ini dari segi kewangan. 

Dato' Speaker, dari segi itu dalam negeri Deputy Prime 
Minister atau negeri bakal Perdana Menteri ini, kita mesti bekerja 
sebagai satu pasukan. Jikalau ada apa-apa silap persefahaman di 
antara satu sama lain dikurangkan kepada minima ini seperti 
ditegaskan banyak kali oleh pemimpin-pemimpin kita dan terutama 
sekali dalam gabongan komponen-komponen Barisan Nasional kita 
mesti dengan buktinya menunjukkan kita adalah sekeluarga. Dan 
oleh itu saya harap dengan menggunakan perkataan TYT iaitu "kita 
jangan duduk di satu situasi bahawa kita adalah menggunakan, 
memiliki bangunan atau fasiliti bertaraf dunia pertama tetapi di 
sebaliknya mempunyai menteliti dunia ketiga". Ini sajalah, we have to 
have ...(dengan izin), not just living in the material condition of the first 
world and then we have to have mentality first world but not the third 
world. So dengan ini Dato' Speaker, saya pun sentuh semua isu 
yang penting dalam masa yang pendek ini dan saya ingin memohon 
menyokong. 

Dato' Speaker: 

Ahli-ahli Yang Berhormat, jamuan tengah hari disediakan di 
dewan makan dan Y.A.B. Ketua Menteri mempersilakan semua Yang 
Berhormat dan sidang hadirin ke sana. 

Ahli-ahli Yang Berhormat Dewan ditangguhkan sehingga jam 
2.30 petang. 

Dewan ditangguhkan pada jam 1.15 tengah hari. 

Dewan bersidang semu/a pada jam 2.30 petang. 

Tuan Timbalan Speaker: 

Ahli-ahli Yang Berhormat dewan disambung semula saya 
jemput ahli kawasan Jawi. 

Ahli Kawasan Jawi (Y.B. Puan Tan Cheng Liang): 

Terima kasih Yang Berhormat Tuan Speaker. Saya bangun 
ingin mengambil bahagian dalam perbahasan alas usul ucap terima 
kasih kepada ucapan yang telah dilafazkan oleh Tuan Yang Di Pertua 
pada dua hari yang lalu. Yang Berhormat speaker saya amat tertarik 
dengan ucapan Tuan Yang di-Pertua pada teks ucapannya di muka 
surat 30 iaitu berbunyi saya berdoa pada Allah s.w.t. semoga 
melimpah kurnia dan petunjuk kepada semua ahli. Yang Berhormat 
dalam dewan ini dalam menjalankan tugas dan tanggungjawab 
mereka dengan penuh amanah dan dedikasi kepada rakyat negeri 
Pulau Pinang. Semoga kita semua bersama rakyat jelata berazam 
sentiasa dan berganding bahu supaya dapat terus berkhidmat, 
berjasa dan berjuang untuk agama, nusa dan bangsa sepanjang 

masa. Dalam dua ayat ini, Tuan Yang Terutama telah menyentuh 
dua kali perkataan "rakyat." Ini menunjukkan bahawa kerajaan 
ditubuh oleh sebab ada rakyat. Dalam system demokrasi, kita dipilih 
oleh rakyat untuk menjaga kepentingan dan kebajikan rakyat. Jadi 
rakyat adalah mustahak dalam segala keputusan yang kerajaan ingin 
mengambil dalam rukun negara kita juga ada satu prinsip iaitu 
Keluhuran Undang-Undang. Tiada siapa satu orang pun boleh diletak 
di atas undang-undang. Saya masih ingat Yang Amat Berhormat 
Perdana Menteri kalau tak silap lebih kurang 10 tahun dulu pernah 
membentangkan satu usul untuk pindaan kepada Amnesty bil iaitu 
Undang-Undang Perlindungan Raja-Raja daripada kesalahan. Waktu 
itu parti pembangkang PAS, Semangat 46 dan OAP semua, kalau tak 
silap saya mereka bantah pindaan itu, tetapi kecuali seorang ahli 
parlimen pembangkang Karpal Singh, dia sokong usul yang 
dibentangkan oleh Yang Amat Berhormat Perdana Menteri. Jadi 
Yang Amat Berhormat Ketua Menteri telah mengambil keratan­ 
keratan surat khabar daripada yang dikatakan daripada Yang 
Berhormat Ahli Batu Lancang berkenaan dengan parti disiplin. Kalau 
nak kata menurut Y.B. Batu Lancang, kalau kita kena ikut parti 
disiplin arahan daripada parti vip maka kemungkinan dia tidak tahu 
10 tahun dulu pernah ada satu contoh macam ini daripada parti dia. 
Dan kita nampak bahawa hari ini, suasana politik kita dalam Malaysia 
ke, dalam negara lain saya tak tahu tapi dalam Malaysia kita nampak 
ada satu trend iaitu selective perception, selective punishment kita 
pilih bagi contohnya di Amerika ada satu orang pakar penulis buku 
dalam isu nilai murni moral dan terutamanya moral ahli-ahli politik. 

Beliau telah didapati bahawa walaupun dia pandai cakap, 
pandai tulis tetapi didapati beliau juga adalah seorang munafik iaitu 
beliau sendiri juga terlibat dalam perjudian. Apabila perkara ini 
dihebahkan ada parti politik yang menyokong, memihak dia ada juga 
parti politik yang membantah dia, menkritik dia, menegur dia. Jadi 
inilah dipanggil selective perception, persepti yang kita pilih untuk nak 
cakap berkenaan dengan sesuatu atau memberi pandangan 
berkenaan sesuatu ikut persepsi kita. Berkenaan dengan hukuman 
selective juga, saya masih ingat ada seorang penyokong Barisan 
Nasional yang sangat berpengaruh. Waktu pilihan raya yang lalu 
beliau telah menentang Barisan Nasional dengan menyokong Parti 
Pembangkang dan menjatuhkan calon Barisan Nasional sendiri 
kerana bekas calon dulu telah dipinggirkan tidak dicalon semula. 
Tetapi apakah tindakan disiplin yang diambil oleh partinya. Tidak ada 
tindakan disiplin malah lagi diberi anugerah T.Y.T. dipromosikan lagi 
kerana didapati beliau telah membantu untuk menjatuhkan musuh 
peribadi pemimpim yang tertentu. ltulah selective punishment tidak 
ada tindakan diambil. 

Tuan Timbalan Speaker: 

Penjelasan Ahli Kawasan Datok Keramat. 

Ahli Kawasan Datok Keramat (Y.B. Encik Lim Boo Chang): 

Tuan speaker bolehkah Y.B. Jawi berikan nama dan kawasan 
tersebut. Saya pun kelirulah. 

Ahli Kawasan Jawi (Y.B. Puan Tan Cheng Liang): 

Tuan Speaker nama boleh disebutkah dalam dewan. 

Tuan Timbalan Speaker: 

Jangan. 

Ahli Kawasan Jawi (Y.B. Puan Tan Cheng Liang): 

Tak bolehkan. Saya memang selalu ikut peraturan. Peraturan 
kata tidak boleh langgar, minta maaf Y.B. Dato' Keramat, saya kena 
ikut peraturan, maka saya tidak boleh sebut nama itu. Kita juga 
nampak lagi satu trend iaitu selective promotion orang yang naik 
pangkat itu juga kita dapati segolonga bukan kerana kebolehan atau 
kewibawaan atau kelayakan tetapi dia pandai, kemungkinan pandai 
bercampur gaul dengan orang-orang tertentulah. lni memang berlaku 
kerana saya sering juga terima aduan macam ini. 

Jadi bila yang patut naik tak dapat naik pangkat maka dia 
akan melahirkan satu suasana kerja moral yang rendah di tempat 
pekerjaan itu dan bila orang yang memegang jawatan yang 
kemungkinan tidak begitu pakar atau layak maka kalau dia dalam 
perkhidmatan awam, rakyat akan menderita. Dan akan 
mengancamkan juga keselamatan sekiranya beliau memegang 
jawatan seperti jawatan teknik yang perlukan kepakaran itu sebab 
sebab kita ada nampak ada banyak masalah sekarang yang berlaku 
disekeliling masyarakat kita yang dihadapi oleh rakyat-rakyat jelata. 
Kita juga ada satu trend selective kontrak, kontrak-kontrak yang diberi 
itu juga diberi kepada kontraktor kemungkinan adalah kawan dia atau 
penyokong dia dan bukan kontraktor yang berwibawa. ltu sebab kita 
dapati duit kerajaan yang disalurkan oleh Y.A.B. Perdana Menteri 
oleh Kementerian Kewangan banyak projek yang telah dijalankan 
tetapi standardnya, kualitinya juga ada yang ada masalah. Di 
kawasan saya juga ada beberapa perkara telah berlaku. Selepas 
peruntukan telah dibelanja, pembinaan pun telah siap tetapi didapati 
sebelum boleh digunakan seperti gelanggang, dalam masa 1 bulan 
gelanggang itu sudah rosak dan bila ditanya ada pihak pula yang 
bertanggungjawab cakap "tidak apalah Yang Berhormat, duit banyak, 
pergilah cari lagi duit, baikilah gelanggang itu." Baru belanja duit, 

bina baru tetapi kalau tidak boleh guna kata cari duit lagi. Ada juga 
perparitan yang harus dibina untuk mencegah banjir, ada satu kes 
seorang kampung, dia yang pohon untuk membina parit tetapi parit 
yang telah diluluskan bukan dibina ditempat yang dia pohon yang dia 
mengalami masalah banjir tetapi dibina separuh parit di hujung jalan, 
separuh parit sambung ke jalan sebelah dan sekarang 
mengakibatkan ia mengalami banjir dalam satu minggu tiga kali. 
Waktu itu saya pergi melawat rumah dia, ibu dia yang tua lebih 
kurang berumur 70 tahun semua dengan anak dia tengah mencuci 
dan membersihkan rumah mereka sampai jam 11.00 malam pun 
belum makan malam lagi. Sekarang mana hendak cari duit, 
sambung semula pembinaan parit itu? Jadi masalah ini berlaku oleh 
sebab kontrak yang diberi itu bukan diberi kepada kontraktor yang 
betul-betul pakar dan faham apa yang dia buat. ltu saya panggil 
selective contract award. Kita juga dapati perumahan yang 
terbengkalai oleh sebab kontraktor yang tidak berwibawa, lepas 
dapat duit lari, menghilang diri pun ada. Jadi ada banyak perkara 
lagi Tuan Speaker mengenai trend kita sekarang ini yang buat 
perkhidmatan, promosi, pemberian kontrak bukan atas kelayakan 
atau kewibawaan tetapi ada unsur-unsur yang lain. Bila undang­ 
undang dan peraturan dan garis panduan diketepikan, inilah yang 
seperti dinyatakan dalam kitab Tuhan " Hari kiamat datang, dunia ini 
adalah dunia yang tidak ikut undang-undang" It is a lawless world. 
(dengan izin). Sesiapa yang percaya kepada Tuhan mesti pegang 
dengan ajaran Tuhan, kita mesti berhati-hati. Dalam dunia ini 
pastikan kehidupan kita adalah suci, tangan yang kita doa ini kena 
bersih dan hati kita juga adalah murni. 

Yang Berhormat Tuan Speaker, kalau rakyat yang mustahak, 
kalau rakyat yang menentukan kerajaan, kalau rakyat tidak mahu 
sokong kita, adakah parti kita boleh wujud? Parti-parti politik 
ditubuhkan kerana untuk memperjuangkan kepentingan rakyat, hak 
rakyat dan kebajikan rakyat. Kita kalau tengok rejim Saddam Hussein 
didapati apa sudah jadi, rakyat dia sendiripun tidak mahu kerana dia 
seorang diktator. Saya sangat tertarik dengan Y.A.B. Timbalan 
Perdana Menteri, Pak Lah berkenaan dengan pandangan ini. 
Memang dia ada pandangan yang tepat. lzinkan saya baca keratan 
surat khabar ini, beliau jelas "kekuatan dan kekuasaan UMNO 
terletak kepada penerimaan parti itu oleh rakyat dan bukan terhadap 
pemimpin rakyat. Kekuatan dan kekuasaan tidak memberi apa-apa 
makna kepada rakyat sekiranya pemimpin gaga! menggunakannya 
dengan betul. Perlu diingatkan bahawa kuasa yang ada pada parti 
kerana ia menjadi pilihan rakyat. Maka semua pemimpin 
melaksanakan tugas sebaik-baiknya dan mengelak daripada 
perbuatan yang boleh dianggap boleh merampas hak rakyat. Jika 
rakyat yang memberi peluang kepada kita kecewa dan tidak memberi 
kita peluang lagi untuk memerintah negara," bukankah ini yang 
dicakapkan oleh Y.A.B. Timbalan Perdana Menteri, sangat tepat 
sekali dan ini menunjukkan Y.A.B. Timbalan Perdana Menteri faham 
berkenaan dengan demokratik, faham dengan kepentingan rakyat. 
Kita lihat di Taiwan, lepas 50 tahun pentadbiran Kwo Ming Tang, 
mana dia sekarang? Telah diguling oleh rakyat sendiri. Saya kembali 
kepada isu kita, saya telah atas sebab permintaan rakyat, sebagai 
wakil rakyat menyuarakan apa yang rakyat mahu kita suarakan 
dalam Dewan Undangan ini tetapi malangnya tindakan disiplin telah 
diambil terhadap saya dan ADUN Datok Keramat. Saya rasa cukup 
sedih sekali. Saya masih ingat isu pelupusan sampah di tapak Pulau 
Burung. Ada Ahli Yang berhormat dalam Dewan ini tanya saya 
"Kenapa waktu itu awak jadi Ahli Majlis? Awak tidak kata apa, 
Adakah waktu itu kelulusan telah dibuat oleh Pihak Berkuasa 
Tempatan, Majlis Perbandaran Seberang Perai, kenapa tidak 
bantah?" Soalan pulang pula kepada kita "Kenapa awak tidak 
bantah?" tetapi waktu itu jawapan saya "Kerana pada tahun 1989 
Dewan Undangan Negeri telah luluskan telah wartakan tapak ini 
sebagai pelupusan sampah. Masa saya bangkit dalam Dewan 
Undangan ini berkenaan dengan rakyat 32,000 rakyat yang tanda 
tangan petisyen bantah sampah diangkut ke Pulau Burung kerana 
saya sebagai wakil rakyat. Jadi dalam usul PORR saya ambil 
pendirian oleh sebab juga rakyat, kenapa jadi macam ini? Saya 
tertarik dengan (gangguan). 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Penjelasan. 

Tuan Timbalan Speaker: 

Penanti minta penjelasan. 

Ahli Kawasan Penanti (Y.B. Tuan Haji Abdul Rahman bin Abdul 
Kadir): 

Terima kasih Tuan Speaker, Yang Berhormal Jawi saya ingin 
penjelasan sikil, tadi menyatakan kenyataan daripada Y.A.B. 
Timbalan Perdana Menteri dan soal yang dibangkilkan oleh Yang 
Berhormal Jawi ini saya tahulah bayangan dia itu di alas lindakan 
yang dikenakan ke alas Yang Berhormat, itu disiplin parti tetapi 
bukankah yang jelasnya hari keesokannya selepas usu! PORA 
dibentangkan di dalam Dewan Yang Mulia ini Yang Berhormal Jawi 
yang saya memang memberi penghormatan kerana mengambil sikap 
pendirian sendiri iailu berkecuali tetapi tidakkah perkara ini limbul 
disebabkan oleh Y.A.B. Timbalan Perdana Menteri sendiri 
mengarahkan supaya MCA mengambil tindakan, itu saya minta 
penjelasan. 

Ahli Kawasan Jawi (Y.B. Puan Tan Cheng Liang): 

Perlukah saya jawab, Tuan Speaker? 

Tuan Timbalan Speaker: 

Tidak payah jawab. 

Ahli Kawasan Jawi (Y.B. Puan Tan Cheng Liang): 

Tidak payah jawab, terima kasih. Saya amat tertarik dengan 
komentari daripada surat khabar New Straits Times "Candidature for 
sale" iaitu pencalonan dijual. lngin saya baca, saya sudah terjemah 
"Merebut kuasa telah menjadi budaya dalam parti-parti politik 
kebangsaan. Kalau hendak argue ini adalah politik realiti dan tidak 
boleh dielakkan adalah umpama menafikan kenyataan bahawa politik 
adalah perjuangan untuk idealisma dan patut dimotivasi dengan 
prinsip yang tinggi. Senario benar bahawa ada orang anggap parti 
politik kebangsaan sebagai registar wang tunai yang besar. lni 
mengancamkan testability dan unity party. Dalam tangan orang ini 
demokrasi boleh dijual dan kalau mereka menguasai pentadbiran 
kerajaan mereka akan tanam sistem menjahanamkan iaitu memberi 
keistimewaan selalunya dalam bentuk kontrak kerajaan kepada 
penyokongnya yang membantu mereka menang dalam pertandingan. 
Macam sekarang budaya politik kebangsaan telah dicemarkan oleh 
3C politik iaitu "connection, clout dan cash," kalau terjemah "talian, 
pengaruh dan tunai." Virus yang menghidupkan 3C ini ialah 
corruptcy iaitu rasuah. 

Tuan Speaker, kalau kita bimbang berkenaan dengan SARS 
saya rasa dalam Malaysia apa yang harus kita bimbang ialah SARS 
rasuah lagi teruk. Satu rombongan pertubuhan China daripada 
Kepong, Selangor dua minggu dulu datang melawat negeri kita, perlis 
dan Haadyai. Mereka telah memilih untuk singgah pada stesyen 
akhir di kawasan saya di Bukit Tambun dan memohon supaya boleh 
jumpa saya kerana mahu tahu berkenaan dengan isu saya di dalam 
Dewan. Lepas kita bersembang, Presiden saya telah cakap dengan 
saya, ''Yang Berhormat, masalah awak ini adalah awak cakap apa 
yang benar, tetapi dalam politik tidak boleh, dalam politik kena cakap 
bohong baru boleh survive" Bila dia kata macam ini saya cukup 
bingung, hairan kenapa dalam fikiran rakyat ini, Presiden yang 
mewakili seribu lebih ahli, mereka adalah pertubuhan NGO, kenapa 
dalam fikiran rakyat ini, mereka rasa dalam politik ini kena cakap 
bohong tidak boleh cakap betul tidak boleh cakap jujur. Saya tidak 
setuju dengan pandangan dia kerana banyak ahli politik juga -bukan 
semuanya tetapi kebanyakan juga ahli politik yang jujur, yang bersih, 
ada bukan dan juga ada ahli politik yang cakap "politik sendiri tidak 
kotor, orang yang buat dia kotor." 

Saya cuma contohi apa pemimpin kita yang ajar kita saya 
masih ingat Yang Amat Berhormat Ketua Menteri pada tahun 80an 
bila beliau dan dua orang lagi daripada Tong Chiau Chong menceburi 
dalam politik mereka telah mengemukakan slogan "ta chin kua chung 
chew cheng kua cheng"...(bahasa Cina). Maksud dia "masuk dalam 
Barisan Nasional memperbetulkan Barisan Nasional". Jadi saya, 
Yang Berhormat Speaker, saya bukan hendak menegur kepada, 
siapa cuma saya keluarkan daripada hati saya, saya rasa kita perlu 
Yang Berhormat semua di sini kita semua perlu berganding bahu, 
berkerjasama untuk membersihkan arena politik dan untuk bersama­ 
sama, macam telah dilafazkan oleh Tuan Yang Terutama Yang Di 
pertua Negeri, menjaga kebajikan rakyat kita. 

Yang Berhormat Tuan Speaker, saya diberitahu bahawa 
jumlah membunuh diri committing suicide telah meningkat begitu 
mendadaknya terutama sekali dalam daerah Timur Laut, Daerah 
Timur Laut ada terdapat kes 325 membunuh diri kalau dibandingkan 
dengan Seberang Perai Utara, 11 kes semenjak tahun 1997 sampai 
hari ini dan kes bunuh juga sudah juga meningkat dan lagi Daerah 
Timur Laut lead juga terdapat kes yang banyak sekali orang yang 
dibunuh iaitu 59 kes. Seberang Perai Selatan yang terendah sekali 
10 kes. 

Saya cukup terkagum bila saya baca statistik yang diberi 
bahawa umur 5 tahun pun boleh bunuh diri. Kemungkinan ini adalah 
kes yang mana ibu yang membakarkan dua anak di dalam kereta 
bersama dia di Perai, tetapi yang 3 tahun itu kes bunuh diri pun ada 
dan yang tua sekali adalah 83 tahun, orang tua dia pun mahu bunuh 
diri. Orang yang dibunuh ini adalah di antara umur 2 tahun ke 80 
tahun, kebanyakan kes yang membunuh diri adalah gantung diri 87 
kes, terjun bangunan di Daerah Timur Laut itu banyak bangunan 
tinggi jadi terjun bangunan, terjun jambatan, minum racun, terjun 
daripada wad hospital pun ada satu kes. Sebab-sebab yang orang 
dibunuh cemburu, dendam, gaduh dan baru-baru ini banyak kes 
ditembak dengan pistol. Adakah kerajaan buat satu siasatan kenapa 
kes-kes bunuh diri, kes-kes dibunuh telah meningkat dan terutama 
sekali di Daerah Timur Laut. 

Saya berpendapat tekanan daripada masyarakat kita ini kian 
bertambah, daripada kerja, daripada keluarga permintaan ataupun 
keperluan duit ada sebab juga cinta, takut, sakit, takut hilang kerja 
pun ada. Di Hongkong terdapat 920,000 rakyat menghadapi penyakit 
mental depression itu sebab baru-baru ini ada berapa kes di Taiwan, 
di Hong Kong suami dia kena jangkit SAS, isterinya pergi bunuh 

diri, lagi satu kes di Hong Kong kerana dia batuk dan ada demam 
beliau ingat sudah jangkit SARS lompat daripada bangunan bunuh 

-- diri, kenapa rakyat sudah jadi begitu vulnerable fragile. 

Di Malaysia ada 20% remaja hadapi masalah mental, remaja 
kita bakal pemimpin negara kita pada masa hadapan. Walaupun kita 
ada kaunselor di sekolah bukan tidak ada di Jabatan Kebajikan pun 
ada kaunselor saya rasa jabatan belia dan sukan juga ada kaunselor, 
kita juga jalankan aktiviti macam hari keluarga, aktiviti kesukanan 
tetapi kita nampak masih tekanan mental ini masih wujud dan 
masalah dia meningkat. Saya rasa masalah kita salah satu adalah 
masyarakat kita yang mengutamakan kepentingan duit. Kantonis ada 
satu ayat kata "moo chin moo tat kheng" (bahasa Cina) tidak ada duit 
tidak usah cakap, di China juga bila pelabur datang ada satu ayat 
kata "cheng lai siang liang" (bahasa cina) duit datang baru bincang. 
"Siang cheng kan" (bahasa Cina) itu "cheng" ada dua perkataan satu 
adalah tampil ke hadapan, "cheng ke" hadapan lagi satu adalah duit 
jadi dia cakap "shiang cheng kan" (bahasa cina) pandang kepada duit 
bukan pandang ke hadapan pun ada. "Yoi soi, yoi soi, moi sui san 
sui" (bahasa cina) ini saya tidak faham. 

Jadi bila kita terlalu utamakan duit maka sampai sekarang apa 
pun boleh diberi dengan duit, mereka kata isteri pun boleh dibeli 
dengan duit, seks boleh dibeli dengan duit, kawan banyak boleh 
dibeli dengan duit, bila ada duit kawan pun banyak. Bila tidak ada 
duit, tidak kawan pun ada dan sekarang kalau tekan internet di dalam 
ada degree atau master degree ataupun Ph.d pun boleh diberi 
dengan duit. Sijil palsu ada pula cakap tajuk pun boleh dibeli dengan 
duit, gelaran pun boleh dibeli dengan duit. lni yang kita dengar­ 
dengar daripada rakyat. 

Yang Berhormat Tuan Speaker, saya rasa kerajaan kita kena 
amalkan satu masyarakat yang mementingkan nilai murni, akhlak, 
berbudi dan memuji orang yang telah berjasa yang buat baik, yang 
buat jujur. Kalau kita nampak banyak sukarelawan, pertubuhan NGO 
mereka telah berkhidmat kepada masyarakat dan rakyat secara 
diam. Berpuluh-puluh tahun, adakah kita kenangkan jasa orang ini. 

Tuan Speaker, ingin saya pergi ke masalah kegawatan 
ekonomi, kita dapati bahawa memang aliran keluar pelaburan dalam 
negara kita dan juga dalam negeri, pelaburan langsung asing pun 
sudah kurang, banyak yang pergi ke negara China dan Vietnam 
apakah sebab mereka pergi ke China dan Vietnam: 

(i) tenaga sumber manusia yang murah dan banyak di 
sana; 

(ii) pasaran yang besar untuk produk-produk keluaran industri 
mereka; 

(iii) syarat untuk kemasukan pekerja mahir sangat mudah 
dan; 

(iv) kapital pelaburan lebih rendah. 

Jadi kalau Malaysia dan terutama sekali Negeri Pulau Pinang 
ingin menarik pelaburan dan pelaburan asing, saya rasa beberapa 
perkara kita harus mengkaji dan ubah suai. Negara kita tengah beri 
banyak intensif cukai kepada pelabur asing apa salahnya kita 
memberi insentif ini kepada pelabur Malaysia sendiri supaya mereka 
tidak perlu menyalurkan pelaburan mereka melalui Singapore, kita 
memberi intensif lebih banyak cukai kepada kita sendiri punya orang 
tempatan. Kalau kita tidak cukup tenaga sumber pekerja kita perlu hi­ 
tech maka kita kena longgarkan syarat-syarat untuk masukkan 
pekerja-pekerja mahir daripada negara lain tetapi kita dapati bahawa 
syarat sekarang sangat ketat di dalam KDN pihak lmigeresen. 

Saya ada satu contoh satu kes kawan saya dia kata dia ada 
pohon visa untuk pekerja asing dia, engineer yang mahir tetapi beliau 
telah ambil setengah tahun lari sini, lari sana dan akhir sekali beliau 
tidak bermampu lagi beliau telah mengupah satu agen bayar duit 
pergi buat. lni kalau hendak kata agen kemungkinan bukan agen 
mungkin dia kawan pergi uruskan perkara bagi dia. Kalau kita mahu 
jadikan Negeri Pulau Pinang sebagai pusat pendidikan maka kita 
kena lagi melonggarkan syarat untuk pensyarah yang mahir masuk 
ke negeri kita ke negara kita, kemungkinan kita boleh bagi mereka 
status PR. Syarat sekarang adalah kalau pekerja mahir dia sudah 
tinggal di dalam Malaysia lebih lapan tahun mereka tidak boleh 
sambung kena balik, kena keluar. 

Tuan Speaker kita ada pasaran yang besar kalau kita 
gabungkan negara-negara di ASEAN dan bukankah kita ada 
perhubungan IMT-GT iaitu Indonesia, Malaysia dan Thailand. Kalau 
dari segi pelancongan negeri Pulau Pinang itu kalau nak bersaing 
dengan Hadyaai dari segi membeli belah, sana lebih murah. Kalau 
nak bersaing dalam hiburan pun di Hadyaai hiburan mereka lebih 
banyak. Kalau nak bersaing dari segi pantai di Songkhla saya 
pernah pergi tahun lepas memang pantai, dia besar, panjang dan 
bersih dan waktu malam sepanjang pantai mereka pasang spot light 
supaya dia boleh menerangkan kawasan itu. Maka orang berani 

nak berjalan-jalan pada waktu malam. Ini adalah satu contoh yang 
bagus kemungkinan kita boleh mengambil. Tetapi dari segi 
persaingan Pulau Pinang kita kena ambil strategi lain. Kita tidak 
boleh nak bersaing dari segi ini. Pulau Pinang ini kekuatan kita ada 
dalam kebudayaan kita berbilang kaum dan makanan berbilang 
kaum. Saya rasa kita harus memupuk lagi kebudayaan kita. Kalau 
dari segi makanan penjaja, baru-baru ini juga ada pertubuhan 
daripada Selangor, ahli mereka ini adu kepada saya, mereka pergi 
ke Gurney Drive. Mereka sudah duduk di kerusi dan sebuah meja. 
Penjaja yang jaga di kawasan itu dia kata awak mahu makan dia 
punya makanan ke. Mereka kata tak mahu, mereka sudah tempah 
daripada penjaja lain. lni penjaja halau dia. Kalau macam ini you 
tak boleh duduk kerusi ini. Dan saya juga terima adu bahawa 
kadang-kadang sikap mereka ini kalau awak kata "Eh mahal sangat 
awak juai itu barang makanan". Dia akan kata "Harga kita macam 
inilah. Mahu makan, makanlah tau mahu makan tak apalah". Saya 
rasa kemungkinan ini bukan semua ahli penjaja tapi segolongan 
"bad apples" sudah cukup mencemarkan imej Negeri Pulau Pinang 
kerana mereka rasa marah. Kemungkinan Kerajaan Negeri Pulau 
Pinang boleh mencadangkan juga kepada kerajaan kebangsaan 
iaitu memandangkan hotel lines dan restoran-restoran kita oleh 
sebab kekurangan business, bolehkah kita cadang supaya cukai 
jualan dengan perkhidmatan iaitu sales tax and service tax 15% 
dibatalkan untuk waktu sementara. 

Yang Berhormat Tuan Speaker, berkenaan dengan sisa 
pepejal. Saya berasa hairan selepas kita jalankan program kitar 
semula. Tadi kita dengar Yang Serhormat daripada Datok Keramat 
berkata lepas Jepun adakan kitar semula, sampah mereka 
dikurangkan tapi di negeri Pulau Pinang lepas kita jalankan aktiviti 
kitar semula, jumlah sampah telah meningkat daripada 1,100 tan 
satu hari dua tahun dulu sekarang sudah naik 1,600 tan satu hari. 
Selepas kita jalankan kitar semula, sampah kita lagi naik. Apa 
masalah dia? Saya tak tahulah. Kemungkinan Yang Berhormat 
daripada Kebun Sunga ada jawapan tetapi bila sampah naik, 
kerajaan kena bayar lebih banyak duit kepada kontraktor. 
Kontraktor-kontraktor yang dapat kontrak untuk mengutip sampah, 
mengangkut sampah dan melupuskan sampah. Siapa yang bayar 
duit ini. Pembayar cukai kena bayar. Saya harap pada tahun 2005, 
cukai pintu tak naik kerana sudah baca surat khabar bahawa 
katanya pada tahun 2005 mahu naik cukai pintu kemungkinanlah. 
Saya harap oleh sebab kegawatan ekonomi sekarang, cukai pintu 
tak boleh naik. Bukan sahaja tak boleh naik, boleh turun lagi bagus. 
Saya juga pernah dengar, menerima satu aduan oleh kontraktor 
pembinaan rumah, dia kata di dalam Pulau Pinang ada banyak 
rumah pangsa, flats atau kondominium. Mereka sudah membayar 
service charge epada management untuk kutipan sampah. Maka 
MPPP tidak pergi kutip sampah tiap-tiap pintu. Mereka tidak perlu 
pergi kutip tiap-tiap pintu kerana ada tempat buang sampah yang 
besar, yang pusat maka cukai pintu mereka minta supaya 
dikurangkan kerana perkhidmatan macam ini tidak ada. Saya rasa 
gembira bila saya baca surat khabar Y.B. Kebun Sunga kata kita 
ada mekanisme untuk memisahkan sampah. lni memang saya 
sudah bangkit empat, lima tahun dulu. Saya rasa gembira bahawa 
Y.B. Kebun Sunga sekarang sudah terima pakai cadangan saya iaitu 
sampah-sampah ini harus diasing, sampah yang boleh dikitar 
semula, sampah domestic waste dan juga Y.B. Kebun Sunga ada 
kata kemungkinan cadangan untuk beg-beg plastik yang dibekalkan 
di Pasar Raya di caj. Oulu saya ada ambil contoh daripada Negara 
Eropah satu negara bahawa semua beg plastik atau beg kertas yang 
mereka mahu guna untuk menampung barang yang mereka beli, 
mereka kena bayar RM 1.00. Jadi memang ini satu langkah yang 
bagus untuk mengurangkan kegunaan beg-beg plastik. 

Tuan Speaker, berkenaan dengan banjir di kawasan saya. 
Saya memang ucap terima kasih kepada kerajaan projek tebatan 
banjir Nibong Tebal sudah selesai. Maka rakyat yang mengalami 
masalah banjir selama 20 tahun ini boleh dikatakan telah banyak­ 
banyak dikurangkan. Sampai hari ini, sampai hari ini tidak ada kes 
dilapor banjir tapi masa hadapan saya tak tahu. Saya tak berani nak 
jamin katanya selama-lamanya tidak ada banjir. Kalau ada kerosakan 

pintu air ke, kerosakan pam ke saya tak tahulah. Tapi sekarang ada 
tempat lain yang banjir. Sudah selesai satu masalah, tempat lain 
pula. lni adalah sebab ban yang sedia ada ditebing sungai, sudah 
tidak cukup menampung. Oleh sebab lapisan udara kita sudah 
bocor, ada lima lubang, ada kesan green house. Jadi pasang air ini, 
level sudah naik. Air laut sudah naik dua inci menurut saintis. Maka 
ban-ban yang sudah ada ini sudah tak cukup, terlalu rendah. ltu 
sebab beberapa hari lalu minggu lepas, hari Khamis, Jumaat, Sabtu 
dan Ahad. Tiga hari turut-turut banjir siang hari tidak ada hujan. 
Banjir teruk, dia bukan masuk air macam ini, banjir masuk dalam 
rumah 3 kaki. Penduduk kampung di Teluk lpil sepanjang Teluk lpil 
semua kampung kena sampai rumah makcik sampai senget kerana 
di tebing sungai. Arus air begitu deras sekali, ini adalah bahaya 
kepada keselamatan penduduk kita. Di sepanjang jalan Teluk lpil 
lebih kurang ada 500 bilangan penduduk di kawasan itu dan di 
Kampung Sanglang macam mana jabatan boleh membenarkan 
mana-mana pihak pergi korek dan bukakan ban yang sedia ada, 
korek satu parit supaya air yang takung di jalan boleh alir keluar ke 
sungai tapi dia tak faham bila sungai pasang air akan alir balik ke 
dalam pekan kita. Jadi Kampung Sanglang menghadapi masalah 
macam ini tapi parit ini dibuka oleh siapa tidak ada orang yang 
tahu. Di Taman Rekreasi Kampung Sanglang kerajaan telah 

membelanjakan begitu banyak duit untuk mengindahkan kawasan 
ini. Bila air pasang seluruh taman rekreasi ten elam dalam air. 

Saya minta supaya JPS meningkatkan semua ban yang sedia ada 
memang sudah tidak boleh menampung tetapi di Teluk lpil tidak 
ada tempat. Memang tidak ada tempat untuk membina ban, kalau 
boleh tanam pokok bakau cubalah. Tapi saya rasa sudah tidak ada 
tempat. Kemungkinan kerajaan harus buat penempatan semula 
penduduk-penduduk di sana. 

Yang Berhormat Tuan Speaker, lagi satu tempat yang banjir 
adalah Kampung Valdor. Kampung Valdor dulu bukan banjir macam 
ini. Tapi sekarang sudah jadi satu masalah bila jejambat Kampung 
Valdor, lintasan keretapi Kampung Valdor dibina, kontraktor telah 
membina semula dengan konkrit parit yang sedia ada adalah saluran 
yang utama untuk air discharge dari Kampung Valdor. Daripada 
parit sedia ada 10 kaki lebar 7 kaki dalam jadikan 3 kaki dengan 5 
kaki punya parit konkrit dan ini telah mengakibatkan banjir di 
Kampung Valdor dalam 20 mini! hujan sudah banjir. Waktu itu 
rakyat dan JKKK ada adu tetapi pihak kontraktor mereka kata tak 
apa, tunggu tengok siap baru kita mai. Kalau banjir lagi baru kita 
datang mengatasi. lni sikap mereka yang rasa belum nampak 
masalah lagi nanti. Adakah kita hendak tunggu sampai masalah 
sudah berlaku baru kita mahu merawati atau kita harus mencegah 
sebelum berlaku prevention is better than cure. Jadi sekarang kontrak 
ini sudah siap. Siapa punya baby, ini masalah banjir datang balik 
kepada kita wakil rakyat atau Tuan DO. 

Tuan Timbalan Speaker: 

Yang Berhormat panjang lagi ke? 

Ahli Kawasan Jawi (YB. Puan Tan Cheng Liang): 

Nak habis dah. Yang Berhormat Tuan Speaker, berkenaan dengan 
PBA. Selepas PBA telah dikorporatkan dan disenaraikan dalam 
pasaran saham Kuala Lumpur. Kita rasa perkhidmatan PBA harus 
lagi meningkat, lagi bagus, lagi cekap. Tapi malangnya kita dengan 
Ahli-ahli Yang Berhormat bangkit dengan masalah berkenaan dengan 
PBA. Ada satu aduan daripada pengurus kilang. Oleh sebab dia 
telah membayar cagaran untuk beberapa premis maka dia kenakan 
pekerja yang kutip duit di kaunter itu. Waktu itu dia pergi bayar 
cagaran untuk premis yang lain, komputer dia sudah rosak. Jadi 
pekerja ini kata tak apa, you percaya sayalah you sudah kenal saya 
banyak kali you bagi duitlah. Lepas komputer pulih saya akan cetak 
resit. Meter sudah dipasang di premis itu. Sekarang dia terima surat 
daripada PBA, suruh dia bayar cagaran. Kalau tidak ada meter dia 
akan dipotong. Kalau tidak dia kena buktikan dia ada resit. Jadi dia 
pergi adu kepada PBA. 

PBA kata tidak ada resit kita potong meter, pengurus kilang itu 
berkata macam mana kalau saya tidak ada cagaran, awak boleh 
pasang meter. Masalah nya pekerja ini tidak bersih dengan urusan 
duit. Dengarnya dia sudah dipecat dan tidak bekerja di PBA, lagi jadi 
sekarang hendak cari siapa. Saya menulis surat kepada PBA. PBA 
dari KOMTA menjawab bahawa "Y.B. kita tengah siasat kes ini 
kalau ada apa-apa, tolong telefon talian hot line (perkhidmatan 
pelanggan) di KOMTAR" menyuruh saya telefon. Saya sudah 
menulis surat, dia mahu saya telefon oklah saya telefonlah tidak 
mengapa kerana dia tidak memberi jawapan. Jadi saya telefon 
seorang pekerja wanita dia menjawab, mahu buat aduan apa, saya 
tak cakaplah siapa saya. Dia pun tidak tanya jadi saya beri dia 
rujukan fail. Dia cakap tunggu-tunggu, tunggu lima mini! nanti orang 
lain pula datang lagi seorang pekerja wanita suara tidak sama, dia 
datang pula dia tanya awak siapa. Saya wakil rakyat daripada Jawi, 
awak tunggu-tunggu nanti saya pergi ambil fail, tunggu tiga minit, dia 
pergi mencari fail. Lepas itu dia datang, dia menjawab, Yang 
Berhormat minta maaflah saya tidak dapat hendak kesan fail itu, 
boleh saya telefon balik . Tidak mengapa telefon balik, saya tunggu 
dua hari, tiga hari dia telefon balik. Dia cakap kes ini sekarang ini 
dalam siasatan. Lepas itu tiada jawapan. 

Saya terima lagi satu surat lepas itu daripada bosnya 
kemungkinan, dia kata pengurus kilang ini kena bayar kerana ia tidak 
dapat menunjukkan resit. Jadi masalah sekarang kerajaan kita mahu 
mendorong lebih banyak industri, IKS melabur di kawasan kita tetapi 
inilah layanan yang mereka dapat. Kalau dia tidak bayar cagaran 
macam mana boleh ada meter, mana air boleh dibekalkan kalau tidak 
ada meter. Jadi saya harap pihak PBA boleh kaji masalah ini. Kalau 
ini adalah masalah dalaman pekerja ini yang tidak bersih dari urusan 
duit dan telah dipecat kita kena mengambil tanggungjawab kes ini. 
Kita tidak boleh meminta pelanggan membuat bayaran sekali lagi. 
Dia sudah bayar. 

Yang Berhormat Tuan Speaker, berkenaan dengan Internet 
Cafe. Saya pun cukup hairan baru-baru ini saya diberitahu macam 
mana ada lesen Internet Cafe diluluskan tanpa talian service 
provider, dia tidak TMnet, tidak ada Jaring Net tetapi dia boleh ada 
lesen Internet Cafe, operasi apa itu? Tetapi ada kes macam ini yang 
bila pihak polis CPO yang baru ini mengumumkan akan mengambil 
tindakan yang tegas berkenaan dengan siber cafe yang ada aktiviti 
perjudian dan menuntun gambar lucah. Saya mengalu-alukan, tetapi 
apabila keluar di surat khabar, siber cafe ini macam ada tontos, 
mereka menutup dan menyembunyi semua semasa ada operasi. 
Kemungkinan ada orang yang memberi maklumat, macam VCD 
cetak rompak yang di bangkitkan oleh Ahli Dewan Undangan 
Kawasan Kampong Kolam dan VCD lucah. Sebelum pihak 
penguatkuasa pergi ke tempat itu dia sudah tahu. Jadi saya meminta 
supaya pihak Majlis Perbandaran berhati-hati dan mengkaji 
berkenaan dengan lesen-lesen pengeluaran untuk mereka. 

Akhir sekali Tuan Speaker, berkenaan dengan isu Sekolah 
Rendah JenisTamil Ladang Batu Kawan. Baru-baru ini oleh sebab 
sekolah lama mereka telah dimakan oleh anai-anai, jadi mereka telah 
berpindah ke kuarters sementara. Baru-baru ini pula mereka telah 
menerima surat daripada Pejabat Tanah Seberang Perai Selatan 
bahawa semua penghuni di ladang itu, di kuarters Ladang Batu 
Kawan, sekolah dan kuil semua dikehendaki berpindah keluar 
daripada tempat itu, tetapi jawapan yang telah diberi oleh Y.A.B 
Ketua Menteri ini adalah satu kesilapan. Memang bukan hendak tuju 
kepada sekolah dan kuil, tetapi kepada penghuni kuarters Ladang 
Batu Kawan. Masalahnya sekarang SRJK(T) Ladang Batu Kawan ini 
hendak pergi ke mana. Tanah ini telah diambilalih oleh Perbadanan 
Pembangunan Pulau Pinang tetapi PDC tidak membina bangunan 
gantian untuk mereka, walaupun Ahli Yang Berhormat daripada 
Machang Bubok memang cuba tolong banyak. Saya mengucapkan 
terima kasih kepada Ahli Yang Berhormat daripada Machang Bubok. 

Beliau sangat prihatin sering turun beberapa kali untuk berjumpa 
dengan pihak sekolah, tetapi sampai hari ini kita belum dapat 
mengutip derma memandangkan orang India di sana juga adalah 
miskin kerana mereka adalah pekerja ladang sahaja. Saya memohon 
jasa baik supaya PDC boleh membina sekolah untuk mereka dan 
urusan untuk tanah itu juga. Saya meminta boleh dipercepatkan 
supaya tanah ini boleh diberi dan ditukar nama kepada jemaah yang 
mereka sudah lantik pemegang jemaah the trustees. Berkenaan 
dengan penghuni-penghuni di sana bahawa kerajaan hendak 
memperingatkan mereka supaya berpindah keluar. Mereka hendak 
berpindah ke mana? Pindah keluar, pindah ke mana? lni adalah 
perjanjian kerajaan waktu tiga belas tahun dahulu bila PDC 
mengambilalih tanah itu pada tahun sembilan puluhan, dan telah 
memberi banyak jaminan kepada pihak pekerja ladang dan penduduk 
di sana. Jadi sekarang keluarkan surat menyuruh mereka pindah, 
hendak pindah ke mana. Rancangan perumahan yang dikatakan tiga 
bilik atau dua bilik perumahan kos rendah yang dirancang untuk 
mereka, tetapi bukan semua yang akan dapat perumahan dan bukan 
semua mampu kerana ada segolongan kecil PPRT yang tidak 
mampu. Saya pernah membangkitkan dalam Dewan Undangan ini 
supaya kerajaan membuat rancangan sewa beli mereka tidak boleh 
kemukakan duit cagaran 10% dan juga lagi satu rancangan adalah 
untuk membantu PPRT. 

Jadi saya meminta pihak kerajaan yang selalu menegakkan 
keperihatinan boleh rnembantu mereka. Kalau tidak bila kita 
membangunkan awasan ini, semua penghuni di Ladang Batu 
Kawan ini hendak pergi ke mana. Bila mereka terima surat ada 200 
ratus orang penduduk Batu Kawan pergi protes di hadapan pejabat 
daerah. Kita tidak mahu perkara ini berlaku saya minta supaya 
kerajaan boleh mengambil perhatian. 

Akhir sekali Tuan Speaker, saya mengucapkan ribuan terima 
kasih kepada semua rakan-rakan saya, waktu saya dalam 
menghadapi masalah dalam kontroversi isu PORR. Saya ucapkan 
terima kasih kepada rakan-rakan kerana memberi semangat, 
sokongan kepada kita dan saya juga ingin mengambil kesempatan 
mengucapkan ribuan terima kasih kepada semua kakitangan 
kerajaan yang masih membantu kita, masih memberi kerjasama 
untuk berkhidmat kepada rakyat. Saya memang mengalu-alukan 
kerjasama ini. Memang ini adalah mustahak untuk rakyat kita. 
khususnya di kawasan Jawi. Jadi Tuan Speaker, dengan kata-kata 
ini saya ucapkan ribuan terima kasih dan saya memohon 
menyokong. 

Tuan Timbalan Speaker: 

Terima kasih Ahli Kawasan Jawi. Saya jemput Ahli Kawasan 
Sungai Pinang. 

Ahli Kawasan Sungai Pinang (Y.B. Encik Looi Swee Cheang): 

Terima kasih saya ucapkan kepada Tuan Speaker, kerana 
memberi peluang kepada saya mengambil bahagian dalam 
perbahasan usul terima kasih kepada T.Y.T. Yang di-Pertua Negeri 
Pulau Pinang kerana berkenan melafaskan ucapan kepada Dewan ini 
pada 19 Mei 2003 ini. Saya ingin sentuh beberapa perkara yang 
telah dibangkitkan dalam ucapan T.Y.T. yang pertama pertubuhan 
ekonomi yang kita tahu kadar pertubuhan kita pun dijangka turun 5% 
ke 3.14%. Jadi lebih rendah daripada kadar kebangsaan dan kita 
tahu juga ekonomi jika berasaskan kepada sektor pembuatan dan 
perkhidmatan, kurangnya bergantung kepada aktiviti-aktiviti 
pertanian. Saya rasa kadar pertumbuhan kita ini begitu rendah 
disebabkan oleh kesan-kesan global seperti serangan Amerika 
Syarikat ke alas Iraq dan juga SARS. Jadi bagi mengekalkan 
pertumbuhan kita saya rasa kenalah membuat sesuatu, saya 
cadangkan kita mempertingkatkan perbelanjaan penggunaan 
tempatan supaya ia dapat menjana kesan berganda buat sementara 

- waktu. Contohnya semua jabatan kerajaan, kilang-kilang di sektor 
swasta bolehlah mengadakan hari keluarga jabatan-jabatan kerajaan 
juga digalakkan mengadakan aktiviti-aktiviti kesukanan antara 
jabatan ataupun di kalangan kakitangan. Kalau hendak melalui 
aktiviti-aktiviti ini memang lah duit ini akan bertukar tangan banyak 
kali dan spin of effect akan kita dapat rasa. 

Jadi Tuan Speaker, kita juga seharusnya tumpukan 
pelancongan tempatan, kerana saya rasa kita tidak boleh bergantung 
banyak kepada pelancong-pelancong luar negeri tetapi kita ada 
potensi untuk menarik banyak pelancong dari negeri-negeri lain dari 
Malaysia. Selain dari itu kita juga pastikan pelaburan asing masih 
kekal di negeri kita ini dan saya juga harap projek-projek pre-emtive 
seperti yang telah dilaksanakan tahun lepas oleh Kerajaan 
Persekutuan dapat dikekalkan pada tahun ini kerana semua projek­ 
projek kecil ini saya rasa akan membawa keuntungan dan 
menstabilkan lagi ekonomi kita. 

Tuan Speaker, kita sudah tahu peristiwa 11 September 
serang kita, kita kena juga, lepas itu perang Iraq datang dan 
sekarang wabak SARS. Ketga-tiga ini dia berlaku di luar, kita kena 
rasa kesan buruknya terhadap pertumbahan ekonomi kita. Jadi kita 
terdedah kepada kejadian-kejadian ini dan kesannya sangat buruk, 

dan kita pun tahun ini jangka kurang dari 3% pertumbuhannya dan 
saya rasa pengalaman kita ini yang begitu pahit seharusnya memberi 
pengajaran kepada kita supaya kita mesti adakan cara-cara supaya 
kita elakkan kesan-kesan yang akan datang pula seperti 11 
September, perang Iraq, SARS ini. Mungkin ada yang akan datang 
belum tentu lagi kita tidak tahu kerana kita terdedah. Saya rasa 
kerajaan negeri seharusnya mengadakan program-program supaya 
dapat memantapkan lagi kalaulah datangnya seklali lagi penyakit­ 
penyakit atau pun perang-perang dan lain-lain kita boleh elakkan. 

Tuan Speaker, kita tahu pengangguran para siswazah ini 
sangat teruk seperti yang dibangkitkan oleh beberapa Yang 
Berhormat dan NEAC (National Economic Action Council)....dengan 
izin, telah memberi laporan bahawa setakat ini bahawa sebanyak 
lima puluh ribu graduan yang tidak mendapat kerja yang 
menganggur, ini laporan Star 13 Mei 2003. Jadi pihak NEAC juga 
rasa ragu-ragu, sama ada program-program kerajaan seperti latihan 
attachment dapat melahirkan siswazah-siswazah yang berkemahiran 
yang diperlukan oleh sektor swasta. Sekarang saya tahu dengan 6 
bulan attachment dengan jabatan kerajaan, selepas 6 bulan itu 
macam mana, ke mana mereka akan pergi sama ada mereka akan 
teruskan 6 bulan lagi atau berapa kali 6 bulan mereka di jabatan, 
sesuaikah mereka, bolehkah mereka menyesuaikan diri di sektor 
swasta. Maka saya cadangkan kita adakan latihan dikilang-kilang dan 
disektor-sektor swasta supaya para siswazah ini dapat latihan secara 
terus on the spot training program...(dengan izin). 

Dato' Speaker, pihak kerajaan perlu juga menilai sekali lagi 
latihan yang sedia ada, sama ada sesuai atau tidak dengan 
keperluan pihak swasta dan semasa kerana memandangkan bahawa 
negara kita menuju ke arah k-ekonomi yang berasaskan ICT. 

Tuan Speaker, saya juga supaya cadangkan digalakkan lebih 
banyak lagi industri kecil dan sederhana IKS itu bukan di negara kita, 
di negeri ini memandangkan ini masih lagi mempunyai sumber­ 
sumber yang belum diterokai. Kita cuma menyediakan insentif­ 
insentif yang menarik dan baik supaya dapat melabur di negara kita. 
Dato' Speaker. saya terima jawapan dan didapati laporan kes disiplin 
di sekolah Pulau Pinang menurun sejak 1999 (dari 7,066 kes kepada 
tahun 1999 ke 1,669 pada tahun 2002) maknanya satu penurunan 
yang sangat baik bagi kita dan saya rasa kes disiplin di sekolah­ 
sekolah ini dapat dikurangkan kerana berjayanya pelaksanaan 
program kaunseling dan disiplin di sekolah, saya ucapkan syabas 
kerana satu drastic change satu penurunan yang sangat mendadak 
dan negara kita mencapai sasaran kita. 

Setahu saya program-program kaunseling yang sedia ada 
disekolah ada 7, saya rasa elok dijalankan memang mencukupi dan 
baik. Tambahan kepada 4 lagi, maknanya kesemuanya 11 program 
disiplin dan kaunseling dan saya harap program-program ini dapat 
dijalankan dan dikawal dengan baik dan diperketatkan saya rasa 
disiplin sekolah kita akan jadi lebih baik dan pelajar-pelajar kita akan 
mendapat menumpukan perhatian dalam pelajaran dan akan 
mencapai kecemerlangan dalam pendidikan. 

Jadi Dato' Speaker, setahu saya juga kerana saya tanya 
soalan dan diberi jawapan, masih adalah 5 buah sekolah lagi, 
sekolah menengah yang tidak ada guru kaunselor. laitu Sekolah 
Menengah Hutchings, Sekolah Menengah Sri Mutiara, Sekolah 
Menengah Batu Kawan, Sekoah Menengah Kebangsaan Taman 
Widuri dan Sekolah Menengah Kebangsaan Saujana lndah. Jadi 
cuma 5 sahaja dan lain-lain sekolah sudah ada dan saya harap 
Kementerian Pendidikan hantar guru-guru kaunselor sepenuh masa 
supaya kita capai satu peraturan seratus peratus itu 100% semua 
sekolah menengah di Pulau Pinang mempunyai guru kaunselor 
sepenuh masa untuk memberi bimbingan dan nasihat kepada pelajar 
jaga disiplin dan juga supaya membimbing pelajar kita ke arah yang 
lebih cemerlang, jadi Pulau Pinang membimbing sekali lagi dalam hal 

ini. 

adi, Dato' Speaker kita ingin sentuh beberapa isu di kawasan 
saya. Yang pertama saya rasa Lebuhraya Jelutong yang baru-baru 
ini siap dibina dan dibuka untuk lalu lintas pada bulan April dan 
kerana Lebuhraya Jelutong penyusunan semula lalu lintas disekitar 
tempat pun diaturkan untuk menampung kenderaan masuk ke 
bandar. Jadi kelam kabut sedikit pada mulanya tetapi sekarang, 
kerana dua tiga minggu percubaan, saya rasa aliran pun sudah licin 
sedikit tetapi masih terdapat beberapa masalah dan saya buat 
cadangan Majlis Perbandaran Pulau Pinang akan membuat dua 
lintasan pejalan kaki berlampu isyarat di Jalan Sungai Pinang 
berdekatan dengan Jalan Haji Hashim Iman dan disana memang jadi 
jalan sehala dan trafik sangat berat perlukan satu, kalau tidak orang 
tidak boleh menyebarang. Yang kedua di Jalan Sungai berdekatan 
Sekolah Rendah Jenis Tamil, Jalan Sungai. Kedua-dua ini saya rasa 
akan memberi peluang kepada rakyat itu menyebarangi jalan. Saya 
juga cadangkan transverse bars di Jalan Sungai berhadapan Taman 
Kilangan yang juga sama menghadapi masalah untuk keluar dari 
pangsapuri mereka ini. 

Jadi Dato' Speaker, lagi satu masalah pekerja-pekerja di Pan 
Apparel kerana sebuah kilang di Lebuh Bakau yang mempunyai lebih 
kurang 2,000 pekerja dan kantin tidak boleh menampung yang begitu 
banyak pekerja, jadi terpaksalah pekerja-pekerja ini keluar dari kilang 
dan menyeberangi jalan, iaitu Lebuhraya Jelutong, pusat penjaja 
untuk makan tengah hari. Jadi setiap hari ulang alik menyeberangi, 
dahulu boleh tetapi sekarang Lebuhraya Jelutong dibuka, susah 
sedikit. Maka saya ada membuat cadangan kepada pihak berkuasa 
membuat satu jejantas, katanya hendak buat, tetapi sekarang saya 
hendak tanya bila mulakan dan hendak siapkan kerana beratus­ 
beratus pekerja ini setiap hari menghadapi risiko kemalangan, jadi 
saya haraplah, Majlis Perbandaran Pulau Pinang dapat memberi 
jawapan yang jelas supaya kita tahu bila. Jadi Dato' Speaker, selepas 
pembukaan 5 nyawa terkorban dan saya rasa ada banyak sebab, 
dalam manusia ada kelalaian, ada kata tidak cukup ciri-ciri 
keselamatan, ada tuduhkan jalan, dari segi banyak-banyak, tetapi 
saya cadangkan nampak pembahagi tengah jalan ini seharusnya 
ditinggikan, kerana ada kereta menyeberangi dan langgar motor di 
sebelah, saya tidak tahu. Kalau ada pembahagi tengah jalan 
ditinggikan saya rasa itu dapat dikurangkan. 

Yang kedua, lorong-lorong motosikal, itu satu masalah lagi 
saya rasa seharusnya dipertingkatkan ciri-ciri keselamatannya seperti 
kerb dicatkan kalau boleh ditinggikan, pembalik cahaya reflector 
mesti dipasang, tetapi tiada. Jadi tiang mudah lentur flexi-post mesti 
dipasang di situ. Saya juga cadangkan papan-papan tanda panduan 
keselamatan dipasang tidak cukup, lorong-iorong motosikal ini pun 
tidak selaras, bukan ada sepanjang Lebuhraya Jelutong, ada lorong 
motosikal sekerat-sekerat sahaja, bila masuk di sana tiada 200, 300 
meter baru ada. Kemudian, tengok-tengok tidak ada lagi keluar, jadi 
ada lagi. maknanya ini lidak selaras. Jadi saya rasa pihak kontraktor 
IJM kena buat satu lorong motorsikal yang betul-betul lorong 
motosikal dari hujung ke hujung, jangan ada separuh ada separuh 
tiada, jadi sangat bahaya. 

Dato' Speaker, saya rasa untuk mengelakkan saya nampak 
ini bandar masuk dari Jambatan, masuk ke Lebuhraya Jelutong 
sudah masuk bandar, saya tidak tahu kenapa dia bubuh 80, ini 
kelajuan saya cooperate kelajuan 80, ini bandar 80 tidak boleh, dari 
sana ke sana saya cadangkan 60 cukup, kerana ini bandar. Kalau 
Lebuhraya-lebuhraya Utara Selatan 120, itu lebuh raya sebenarnya, 
ini hanya nama lebuhraya tetapi bandar kerana rnotosikal banyak. 
Penunggang motosikal banyak yang mati kelima-lima itu semuanya 
penunggang motosikal. Jadi jika kita turunkan had laju 60 kerana 
bandar, saya rasa yang kata lewat pun 2 minit sahaja, kalau 80 km 
sejam 3 minit, turunkan kepada 60 km sejam 5 minit, apa dia 5 minit. 
Kalau dikurangkan saya rasa lebih selamat untuk penunggang 
motosikal. 

Jadi Dato' Speaker, satu lagi, isu di kawasan saya projek 
PPRT dan projek perumahan Turnkey di Jalan Sungai yang dibina 
oleh Majlis Perbandaran Pulau Pinang untuk orang ramai, saya 
ucapkan terima kasih kepada Majlis Perbandaran Pulau Pinang. 
Walaubagaimanapun masih terdapat kemudahan-kemudahan yang 
tidak disediakan untuk rakyat terutama disana. Yang pertama, dewan 
serbaguna tiada, dewan komuniti tiada, jadi tidak boleh diadakan 
perkhidmatan komuniti untuk rakyat kerana beribu-ribu rakyat di situ. 
Sediakan satu dewan komuniti dan adakan perkhidmatan komuniti 
yang lebih untuk rakyat. 

Satu lagi masalah adalah soal keselamatan, orang luar ramai 
masuk ke situ kerana tiada pagar dan semua masuk ke situ penagih 
dadah masuk ke situ, hisap dadah, banyak kehilangan motosikar 
dilaporkan. Jadi keadaan ini mesti kita kawal dan saya cadangkan 
ada ruang di sana kawasan lapang yang banyak, saya cadangkan 
buat satu pondok polis, supaya stesyen dan Polis untuk menjaga 
keselamatan rakyat di situ. 

Kedua di projek turnkey, tangki air diletak di tingkat atas 
sekali, seperti biasa tetapi memang tangki air di atas tetapi projek ini 
PPRT dengan RM 100 sewa itu ada bumbung yang sebelah itu tiada 
bumbung, tiada kunci, budak masuk naik ke atas masuk main air, ini 

bahaya mungkin mati kelemasan. Yang kedua, kotor, jadi kedua-dua 
tidak elok. Saya rasa Majlis Perbandaran Pulau Pinang ambil 
tindakan supaya buat bumbung dan buat kunci untuk keselamatan 
rakyat. Jadi, MPPP kalau ada kemampuan, cepatlah kita bekalkan 
elektrik, air kepada tapak penjaja seperti di hadapan Public Bank di 
Jalan Jelutong, berhadapan Caltex di Jalan Jelutong. Tapak penjaja 
ini tidak ada air, tidak ada elektrik untuk jaga keselamatan dan juga 
kesihatan rakyat yang patut kita sediakan. 

Jadi Dato' Speaker, akhir sekali kita juga ingin bangkitkan 
sekolah di kawasan saya. Di kawasan saya terdapat 5 buah sekolah 
rendah dan saya pun minta satu jawapan dari pihak berkuasa dan 
mendapati memang ada di lebuh Jalan Jelutong, 3 keping tanah 
disediakan untuk sekolah. Setiap keping 4 ekar digunakan untuk 
tujuan sekolah akan serah kepada Kementerian. Jadi saya berharap 
Kementerian Pendidikan boleh mendirikan sebuah sekolah 
menengah di kawasan Sungai Pinang untuk menampung keperluan 
rakyat di situ. 

Tuan Speaker, akhirnya saya ucapkan terima kasih kepada 
semua pihak termasuk Y.A.B. Ketua Menteri, Timbalan Ketua 
Menteri, Ahli-ahli EXCO, Ketua-ketua Jabatan kerana memberi 
bantuan kepada saya untuk menyelesaikan masaalah di kawasan 
saya. Maka akhirnya saya ingin memohon menyokong. Sekian. 

Tuan Timbalan Speaker: 

Terima kasih Ahli Kawasan Sungai Pinang. Ahli-ahli 
Yang Berhormat, Dewan akan berhenti rehat. Dewan ditangguhkan 
sehingga jam 4.30 petang. 

Dewan ditangguhkan pada jam 4.00 petang. 

Dewan bersambung semu/a pada jam 4.30 petang. 

Tuan Timbalan Speaker mempengerusikan mesyuarat. 

Tuan Timbalan Speaker: 

Ahli-ahli Yang Berhormat, Dewan bersidang semula. Saya 
jemput Ahli Kawasan Seberang Jaya. 

Ahli Kawasan Seberang Jaya (Y.B. Dr. Radin Muhamad Amin bin 
Radin Haji Hadi Munir): 

Y.B. Tuan Speaker, Ahli-ahli Yang Berhormat, Tuan-tuan dan 
Puan-puan, hadirin-hadirat yang dihormati sekalian. 
Assalamualaikum warahmatullahi wabarakatuh dan salam sejahtera. 
Terima kasih kepada Tuan Speaker yang mengizinkan saya untuk 
sama-sama menyokong usul terima kasih di atas ucapan Tuan Yang 
Terutama pada 19 Mei yang lepas dan ada beberapa isu yang saya 
akan sentuh secepat yang boleh. Saya difahamkan bahawa saya 
hanya ada masa selama setengah jam untuk buat deliberation. 

Tuan Speaker, di dalam ucapan Tuan Yang Terutama tempoh 
hari, beliau berprihatin tentang masaalah yang berlaku ke atas belia­ 
belia dan beliawanis khususnya belia, pihak remaja yang tercebur 
gejala dadah khususnya. Saya sama-sama terpanggil untuk 
berbincang walaupun ada Ahli Yang Berhormat Permatang Pasir 
mengatakan bahawa setakat ini kerajaan gagal membanteras gejala 
ini dan kita akui bahawa kes-kes semakin hari semakin bertambah 
sama ada kes-kes bar ataupun kes-kes lama berulang tetapi kali ini 
saya sama-sama ingin menyokong hasrat kerajaan negeri dan 
Kerajaan Pusat supaya dapat menangani dengan lebih berkesan. 
Saya akan berikan sedikit pandangan dan saranan supaya kita sama­ 
sama bergerak di dalam satu pasukan, kalau tidak boleh pun secara 
individu bagi memastikan gejala ini tidak terus melanda negara kita 
yang akan merosakkan generasi yang akan bakal memimpin negara 
yang kita cintai ini. Jadi, memanglah banyak NGO-NGO dan badan­ 
badan yang mengambil perhatian tentang masaalah ini tetapi saya 

menyarankan supaya NGO yang khusus seperti PEMADAM ini yang 
diketuai oleh Pegawai-pegawai Daerah di peringkat daerah ini 
supaya mengambil usaha yang lebih aktif di dalam menangani 
masaalah ini melalui beberapa cara. 

Pertama, dalam segi pencegahan sebab kita percaya 
prevention is better than cure, pencegahan itu adalah lebih baik 
daripada mengubati. lni memang kita semua akui dan telah 
disarankan oleh Y.B. daripada Bertam supaya kita ini pergi ke 
sekolah-sekolah melalui jabatan sekolah, melalui belia di sekolah­ 
sekolah untuk mengenalpasti bukan mengenalpasti kerana kita tidak 
boleh mengenalpasti sebenarnya tetapi kita boleh lihat di kalangan 
pelajar-pelajar ini yang mempunyai potensi untuk menjadi penagih 
dadah. Jadi, mereka ini telah dikatakan yang agak terkebelakang di 
dalam segi bidang akademik. Memang terbukti dalam statistik, dalam 
kajian bahawa majoriti yang terlibat dalam dadah ialah mereka yang 
mempunyai pendidikan yang rendah setakat PMR ataupun SPM yang 
kebanyakan gaga! sebenarnya. Dengan ini, kita harus tumpukan 
kepada pelajar-pelajar yang tercorot dalam kelas-kelas ini dengan 
mengadakan lebih banyak aktiviti seperti aktiviti motivasi, aktiviti 
sukan dan juga berpersatuan. Sebab apa, saya boleh lihat sekarang 

-ini ramai kalangan belia yang tidak bekerja ataupun yang sudah 
bekerja, mereka ini agak berat untuk mengambil bahagian dalam 
aktiviti-aktiviti sukan dan juga berpersatuan. Sebab itu, pelajar-pelajar 

-yang lemah ini, kita salurkan tenaga mereka ini ke dalam aktiviti 
sukan, kebanyakannya aktiviti fizikal supaya tenaga mereka ini lebih 
ditumpukan kepada aktiviti-aktiviti yang berfizikal. 

Diharapkan dengan minat bersukan ini akan terbawa-bawa 
nanti semasa mereka keluar dari alam persekolahan untuk sekurang­ 
kurangnya mengambil bahagian atau sekurang-kurangnya 
mengambil minat tentang sukan-sukan. Jadi kalau orang itu minat, 
mereka ini akan mengikuti perkembangan bola sepak di negara 
sendiri, di Eropah atau pun di luar negara. Minda mereka ini dipenuhi 
dengan aktiviti-aktiviti yang lebih baik. Kemudian mereka ini juga 
harus mengajak mereka supaya mereka ini banyak berpersatuan 
mengikuti program-program ko-kurikulum seperti pandu puteri atau 
pun kebanyakan lelaki pasukan-pasukan pengakap atau pun lain 
yang boleh apabila keluar daripada sekolah pun mereka boleh terus 
berkecimpung. 

Ahli Kawasan Sungai Dua (Y.B. Encik Jasmin bin Mohamed): 

Ulasan. 

Tuan Timbalan Speaker: 

Penjelasan. Sungai Dua. 

Ahli Kawasan Sungai Dua (V.B. Encik Jasmin bin Mohamed): 

Tadi, ada Ahli Seberang Jaya mengatakan bahawa dengan 
memperbanyakan aktiviti-aktiviti sukan dapat menghindarkan mereka 
ini daripada terlibat dalam kegiatan dadah tetapi kita dapati bahawa 
ramai dikalangan ahli-ahli sukan yang terlibat dalam dadah. Tengok 
pemain sepak takraw, bola sepak, atlit-atlit banyak yang terlibat 
dengan dadah, macam mana. 

Ahli Kawasan Seberang Jaya (V.B. Dr. Radin Muhamad Amin bin 
Radin Haji Hadi Mumir): 

Tuan Speaker, penglibatan dalam dadah ini ada 2 bentuk 
untuk ahli-ahli sukan. Pertama penglibatan dadah ini untuk 
menguatkan daya kekuatan mereka dalam bersukan menggunakan 
steroid dan sebagainya jenis-jenis metabolic dan anabolic yang boleh 
menguatkan otot-otot mereka untuk bersukan atau pun di kategorikan 
setengah-setengah atlit itu menggunakan jenis bahan ubat supaya 
dapat mengurangkan berat badan terutama dalam sukan tinju sebab 
banyak kategori sukan karate dan sebagainya. Memang kita akui 
ahlli-ahli sukan yang juga terkecimpung walau pun aktif masih ada 
yang menghisap dadah, ganja dan sebagainya. lni mungkin selepas 
mereka bersukan, saya tidak tahu kemungkinan ini terbawa oleh 
rakan-rakan mereka yang mungkin ada seorang dua dan terikut-ikut 
oleh kerana keseronokan dan sebagainya. Ini, saya tidak berapa 
jawab tetapi yang jelas jumlah mereka ini adalah terlalu sedikit untuk 
kita nyatakan bahawa walau pun bersukan menyebabkan dan boleh 
juga berkecimpung dalam gejala dadah ini. 

Tuan Speaker, yang keduanya saya lihat usaha-usaha bagi 
mereka ini yang terjebak walau pun dalam peringkat di syaki. Kita 
telah diberitahu ada kalangan muda-muda dan remaja yang 
ditangkap secara rambang oleh pihak polis dan ditahan reman. Yang 
ditangkap melalui sekatan jalan raya, saya rasa mungkin bukan satu 
amalan yang biasa tetapi selalunya pihak polis buat tindakan apabila 
mendapat laporan daripada JKKK bahawa sesuatu tempat itu ramai 
kalangan belia seronok dengan ganja, mereka akan datang dan 
menangkap, selalunya begitulah tindakan polis. Kepada mereka­ 
mereka yang telah ditangkap, ditahan reman ada yang positif dan 
negatif dari segi kandungan dadah dalam air kencingnya. Jabatan 
Kebajikan dan juga NGO lain haruslah ketengah supaya mereka­ 
mereka ini walau pun negatif tetapi mempunyai potensi harus dibawa 
untuk kaunseling dan walau pun mereka ini telah diajar sebab tahan 
reman selama 5 hingga 7 hari, sekurang-kurangnya mereka rasa 
serik dan sedar bahawa dengan penglibatan mereka dengan kawan­ 
kawan yang tidak baik akan menyebabkan mereka ini mendapat 

kesusahan dan sebagainya. Tetapi yang ingin saya tekankan ialah 
remaja-remaja yang telah ditangkap, yang didapati negatif dan 
mempunyai potensi untuk menjadi pengguna dadah hendaklah 
diadakan follow-up dan juga kaunseling oleh pihak-pihak khususnya 
pihak PEMADAM supaya mereka yang tidak terus terjebak dan 
janganlah hanya diserahkan kepada ibu bapa yang mungkin mereka 
ini pun sendiri terkejut kalau positif dengan apa yang berlaku kepada 
anak mereka. Banyak kes-kes yang kita lihat ialah remaja-remaja ini 
keluar dari rumah hanya dalam tempoh masa yang singkat tetapi oleh 
kerana tarikan daripada kawan-kawan, terikut-ikut dan akhirnya 
terjebak. 

Yang ketiga, di dalam membantu mereka-mereka yang 
terjebak dan mereka-mereka yang telah menerima rawatan di pusat­ 
pusat serenti bahkan mengikut statistik di katakan 30% daripada 
mereka yang telah lulus dan ha bis tempohnya daripada pusat serenti, 
balik kembali mengamalkan tabiat lama. Di sinilah peranan NGO, 
persatuan-persatuan, pejabat-pejabat belia untuk sama-sama 
membantu supaya mereka ini tidak lagi tertarik oleh kawan-kawan 
mereka untuk mengamalkan amalan yang lama, kena galakkan 
mereka dengan aktiviti-aktiviti yang lebih produktif. 

Saya dapati kalangan remaja-remaja yang bekerja yang 
terlibat dengan dadah apabila mereka keluar mereka mendapati 
sudah untuk mendapatkan pekerjaan oleh kerana stigma ini. Saya 
rasa berilah mereka peluang dan kita cadangkan supaya syarikat­ 
syarikat ini memberikan layanan khas dan istimewa kepada syarikat­ 
syarikat yang mengambil dan rnemberi pekerjaan kepada bekas­ 
bekas penagih. Dengan cara ini kita harap mereka ini tidak tersisih 
dan sama-sama dapat berada di arus kehidupan yang lebih 
sempurna. 

Tuan Speaker, satu lagi gejala sosial yang harus kita tangani 
dan perangi ialah aktiviti lumba haram. Ini dijalankan oleh belia-belia 
dan remaja, masing-masing dengan kenderaan, motosikal mereka 
atau pun motosikal kawan atau motosikal curi untuk berlumba secara 
haram. Saya tidak ada statistik untuk melihat berapakah kes 
kematian atau kecederaan disebabkan aktiviti lumba haram ini tetapi 
apa yang kita lihat terdapat petanda-petanda dan juga implikasi­ 
implikasi buruk yang telah berlaku oleh kerana lumba haram. 

Pertama, aktiviti lumba haram ini berlaku ditengah malam dan 
awal pagi, kadang-kadang sampai dua tiga pagi yang biasanya 
dijalankan dihujung minggu oleh remaja-remaja sedang masa itu 
adalah masa untuk mereka berada di rumah untuk rehat, tidur dan 
sebagainya. 

Yang keduanya, kita rasa sedih sebab aktiviti ini dijalankan 
oleh golongan remaja belasan tahun yang masih berada dibangku 
sekolah kalau diikutkan sepatutnya berada di bawah jagaan ibu bapa. 
Bagaimanakah tahap pengawasan ibu bapa ini terhadap anak 
mereka. Sebab itu, ada kes-kes yang berlaku, emaknya tidak percaya 
anaknya terlibat dalam lumba haram ini tetapi apabila diberitahu 
bahawa anaknya berada di hospital di dalam keadaan koma oleh 
satu kemalangan, barulah dia sedar, ini berlaku. lnilah golongan 
yang muda yang keluar dari rumah tanpa pengetahuan ibu bapa. 

Yang ketiganya, kita dapati sekarang ini bengkel-bengkel 
motor bukan hanya di bandar-bandar, bengkel motor ini beroperasi 
waktu malam bahkan dikampung-kampung terdapat bengkel-bengkel 
yang beroperasi hingga tiga empat pagi. Mengapa mereka beroperasi 
sampai begitu lewat dan lama sedang orang rehat. lni adalah 
menandakan bahawa mereka ini sama ada melakukan aktiviti haram 
modified motor dan sebagainya untuk pelumba-pelumba atau pun 
mereka ini bersekongkol dengan pencuri-pencuri motosikal. Kes 
kecurian motosikal ini, sudah menjadi perkara biasa bahkan 
dilaporkan satu-satu kawasan itu di Seberang Jaya umpamanya satu 
hari satu motosikal hilang. Maknanya orang yang hilang motokal 
memang tidak ada harapan untuk mendapat balik, kalau mendapat 
balik motor yang hilang memang bernasib baik. Kita harus lihat 
keadaan keseluruhannya. 

Cara yang pertama saya lihat ialah pihak berkuasa kerajaan 
tempatan haruslah memantau bengkel-bengkel motosikal ini iaitu 
umpamanya mengeluarkan lesen/permit khas mengendalikan 
bengkel ini supaya lidak sebarang orang boleh membuka bengkel 
membaiki atau modified motor. 

Yang keduanya saya lihat pihak polis bahkan JPJ 
kebanyakannya telah berputus asa, mereka telah kerap berlumba 
waktu pagi dengan kakitangan yang lidak cukup dan kejadian ini 
berlaku pada masa-masa yang agak lewat. Kadang-kadang mereka 
rasa putus asa dan mengikut dialog, saya dengar seakan-akan putus 
asa kerana mereka tidak mempunyai kuasa yang secukupnya bagi 
menangani masalah lumba haram ini. 

Satu lagi yang kita tekankan ialah ibu bapa melalui PIBG dan 
JKKK haruslah menasihatkan ibu bapa supaya dapat memerhatikan 
gerak-geri anak-anak mereka bahkan kalau boleh kita curfewkan 
mereka, tidak dibenarkan keluar selepas pukul 7.00 malam dan kalau 
keluar pun kena ada teman dikalangan adik-adik dan sebagainya. 

Tuan Speaker, tarikan untuk mengambil bahagian dalam 
lumba haram ini memang hebat, saya difahami hadiahnya lumayan 
sampai RM1,000 dan setengah itu pula satu pertandingan di antara 
geng-geng tetapi yang menyebabkan mereka tertarik, kadang-kadang 
kita sediakan track pun mereka tidak menggunakannya, sebab trill 
nya lebih hebat umpamanya memecut di dalam gelap tanpa 
memasang lampu dan sebagainya atau pun dengan cara memecut 
motosikal mereka ke arah bertentangan arus trafik. lni berlaku di 
highway. Di Juru pun ada, di Seberang Jaya di kawasan Sunway 
dan juga di Bandar PERDA. Jadi banyak kawasan-kawasan pasir 
pun berlaku di mana remaja-remaja ini dalam umur belasan tahun 
terlibat dalam lumba haram ini. 

Tuan Speaker, kita sarankan banyak oleh kerana berlakunya 
wabak SARS ini kita ini harus menjaga kesihatan kita. Lebih 
banyakkan riadah, kempen bagaimana kita menjaga kesihatan dan 
sebagainya tetapi apa yang kita nampak sekarang ini kawasan­ 
kawasan riadah ini semakin berkurangan dan kita lihat pemuda­ 
pemuda kampung baik di kawasan Seberang Jaya ataupun di banyak 
kawasan, laluan saya ke klinik saya di Penaga di kalangan orang 
muda-muda ini gunakan bendang yang tak dipakai dijadikan padang 
bola umpamanya. Mereka ini tidak mempunyai kemampuan untuk 
menyewa padang di Sunny Complex umpamanya kena bayaran 
alau main di situ. Mereka adakan permainan bola di kampung­ 
kampung yang tidak perlu disewa ataupun dulunya mereka gunakan 
padang-padang sekolah untuk main dan sebagainya. Tetapi 
sekarang ini padang-padang sekolah saiznya sudahpun kecil oleh 
kerana bangunan-bangunan blok-blok baru yang dibina, blok 
tambahan di sekolah-sekolah. 

Oleh itu mereka ini kekurangan tempat berlatih untuk 
beriadah. Kita sarankan supaya kerajaan negeri kalau boleh tiap­ 
tiap tahun adakan peruntukan pengambilan tanah. Tahun 2003 tidak 
ada dan kalau boleh seterusnya tahun-tahun seterusnya 
mengadakan peruntukan yang secukupnya tanah-tanah ini ataupun 
mengarahkan kerajaan tempatan untuk mengambil padang-padang 
yang asalnya bendang-bendang untuk dijadikan padang bola yang 
harganya saya rasa masih murah lagi. Saya rasa mampu dengan 
kos yang tidak tinggi ini mampu oleh pihak berkuasa kerajaan 
tempatan. Jadi boleh dilaku secepat mungkin di banyak kampung di 
Seberang Jaya pun boleh, Kampung Pertama dia main bola bukan 
setakat petang, pagi pun kalau tidak sekolah, musim cuti pagi-pagi 
pun dah mula main. Boleh dikatakan digunakan dengan sepenuhnya, 
pagi bila tidak ada sekolah dan petangnya. Petangnya belia jadi 
sebelah pagi murid-murid sekolah bila musim cuti. 

Di Kampung Titi Timah dan banyak-banyak tempat lagilah di 
Seberang Perai Tengah, Seberang Perai Selatan dan Seberang 
Perai Utara. Saya memang sedar beban yang berat yang 
ditanggung oleh MPSP khususnya untuk menyelenggara Stadium 
Batu Kawan, menyelenggara Kompleks Batu Kawan, Bertam dan 
baru-baru ini Dewan Millenium. Banyak belanja yang diperlukan tapi 
saya yakin dengan tanah yang masih murah ini tanggungjawab kita 
bagi memastikan anak-anak muda ini mendapat kemudahan riadah 
ini akan berterusan supaya mereka ini sentiasa dalam keadaan 
yang aktif dan produktif dan mustahaknya tidak terjebak dengan 
gejala-gejala anti sosial. 

Tuan Speaker, semasa pihak PDC mempromosikan 
Seberang Jaya sebagai kawasan kediaman yang ideal bahkan satu 
tarikan juga. Saya tertarik untuk datang duduk di Seberang Jaya 
ialah kerana promosi ini, promosi di Seberang Jaya terdapat satu 
taman, yang dinamakan Taman Tengku. Taman ini agak besar dan 
agak selesa pada ketika dulu. Pada suatu ketika kerajaan Jepun 
telah memberi peruntukan untuk membina satu sudut dipanggil 
Japanese Garden di situ. Dengan suasana nyaman jadi ramailah 
pengunjung, ramai datang untuk berehat, untuk beriadah di situ 
pada waktu pagi dan petang. Tetapi Tuan Speaker, senario yang 
sudah berubah apabila projek tebatan banjir dijalankan di kawasan 
melalui Taman Tengku ini menyebabkan kawasan ini menjadi kecil, 
banyak pokok-pokok yang ditebang dan jalan-jalan yang dulunya 
sebagi joging track telah tidak sempurna, debunya dan kalau hujan 
jalan-jalan menjadi becak. Jadi ini mengganggu jadual senaman, 
kadang-kadang orang tua-tua ini ada jadual tidak semestinya hari­ 
hari. Rancangan itu tergendala oleh kerana becak dan sebagainya. 
Taman Tengku ini agak exclusive pada asalnya kerana tidak ada 
kereta, bahkan tidak ada motosikal yang dibenarkan memasuki 
kawasan. Tetapi sejak projek dijalankan kontraktor yang 
diamanahkan, membesarkan sungai dan membina ban di kiri kanan 
sungai ini telah berjanji untuk balik laluan masuk ke taman ini tetapi 
mereka tidak tunaikan, jalan keluar masuk masih terbuka. Jadi oleh 
kerana tidak ada sekatan, tiada railing jadi kereta-kereta pun 
masuk, jadi tahulah kalau kereta-kereta masuk pada waktu petang, 
malam ini banyak yang rosak. Bahkan dalam satu laporan dalam 
berita terdapat orang muda-muda ini sedang tawar menawar. Jadi 
kita rasa kalau dulunya kita malulah Seberang Jaya dipanggil 
sebagai dululah dalam tahun 80-an dipanggil sebagai Hadyaai of 
Penang. Kita malulah kalau Taman Tengku di Seberang Jaya ini 
dijadikan sebagai tempat golongan-golongan gay, golongan-golongan 
pondan yang mereka ini aktif di Jalan Pantai datang ke Seberang 
Jaya. 

Oleh itu dengan ini saya sarankan golongan pondan yang 
datang untuk membuka business di situ. Jadi kita rasa malu dan 
sebab itu kita sarankan supaya selain pihak MPSP, JPS membaiki 
track-track joging kita juga mahukan supaya pihak Majlis Bandaran 
dan juga polis sama-sama usaha membenteras gejala ini dengan 
mengadakan rondaan, intipan, serbuan dan sebagainya. Tetapi 
setakat mana pihak polis boleh mengawal dengan anggota yang 
terhad. Dengan mereka ini menjalankan aktiviti sehingga jauh 
malam. Jadi saya rasa jalan yang practical yang saya nampak untuk 
mencegah daripada gejala sosial ini berlaku, gejala yang buruk 
beroperasi di situ, saya cadangkan supaya MPSP mengadakan 
lampu-lampu yang besar, yang tinggi gunakan spot light macam di 
lebuh raya sebab lampu yang dipasang terlalu rendah mereka boleh 
pecahkan. Mereka sengaja pecahkan dengan membaling batu ke 
arah lampu-lampu itu. Dengan itu adakan di tempat yang tinggi, spot 
light yang tinggi, yang tidak mudah dipecahkan dan lebih terang 
supaya aktiviti-aktiviti yang haram ini, dengan suasana yang cerah 
ini aktiviti haram ini tidak akan berlaku. 

pengangkutan, komunikasi, perumahan, kemudahan awam dan 
sebagainya. Memang natijahnya baik untuk keseluruhan bagi Pulau 
Pinang dan ucapan Tuan Yang Terutama terdapat 14 daripada 22 
indikator ini didahului oleh Negeri Pulau Pinang. Walau 
bagaimanapun kita harus sedar bahawa terdapat kawasan-kawasan 
yang mundur yang masih daif dan golongan-golongan miskin di 
bandar dan juga di luar bandar. Umpamanya di Seberang Jaya yang 
di bandarnya ada masalah dan di luar bandarnya ada masalah. 
Yang jelasnya di luar bandar ialah di Kampung Bagan Serai di 
mana jalan-jalannya dan lorong-lorong di antara rumah agak sempit, 
dan sistem longkang, parit yang tidak sempurna. Kita korek 
kemudian selepas empat, enam bulan dia akan tertimbus balik dan 
jadi kita sebenarnya banyak membelanjakan peruntukan yang kita 
perolehi untuk kampung ini. Dengan perparitan dan sebagainya ia 
cepat rosak di mana keadaan rumah yang dekat, itu di bandar. 
Setinggan-setinggan yang duduk di bandar yang agak tertekan oleh 
kerana kemiskinan. Sebab itu kita sarankan supaya syarikat-syarikat 
besar kalau dulunya ada cadangan daripada UDA, daripada ABBA 
Group of Companies melaksanakan projek di situ. Tetapi oleh kerana 
kegawatan ekonomi, dianya dibatalkan dan saya rasa dengan 
kedudukan yang agak strategik ini, berhampiran dengan lebuh raya 
utara selatan saya rasa pihak kerajaan negeri bolehlah 

Tuan Speaker, saya ingin menyentuh tentang kualiti hidup, 
bagi memantu keadaan kualiti hidup dan alam sekitar di Pulau 
Pinang, Seri di bawah pimpinan YB. Ahli Kawasan Machang Bubok 
telah melaksanakan kajian-kajian kualiti hidup bagi Negeri Pulau 
Pinang. Memanglah indikator-indikator yang dihasilkan itu 
komprehensil dalam merangkumi kesihatan, pendapatan, 

menggalakkan syarikat-syarikat untuk majukan tempat ini, supaya 
tempat ini bukan sahaja kemudahan asasnya kita beri tetapi 
sosialnya masalah dadah banyak berlaku di tempat itu oleh kerana 
sistem rumah yang terlalu dekat antara satu sama lain. Jaga kita 
dapati di kampung umpamanya di Kampung Besar, di situ 
kemudahan elektrik ada juga yang tidak dapat, kemudahan air ada 
setengah itu menggunakan air parit untuk mandi dan sebagainya 
ataupun menggunakan air daripada rumah jiran tapi yang menjadi 
masalah rungutan mereka ini ialah rumah ini tidak bernombor. 
Apabila rumah tidak bernombor ada masalah timbul dengan pihak 
Majlis Perbandaran tetapi yang kita khuatirkan ialah jumlah rumah­ 
rumah ini semakin hari semakin bertambah dan tidak ada 
pemantauan daripada pihak MPSP umpamanya jadi kita risaulah 
keadaan rumah yang tidak teratur dan dekat antara satu sama lain, 
penyakit senang merebak, yang kita risau bila berlaku kebakaran 
akan senang merebak antara satu rumah ke satu rumah. lni sudah 
tentu akan mengakibatkan kerosakan dan kita tidak mahu berlaku 
kemalangan jiwa di tempat itu. Jadi saya minta supaya ada 
perancangan yang khusus kepada kedua-dua tempat itu bagi 
memastikan kemudahan dan juga keselesaan rumah-rumah ini dapat 
disediakan. 

Tuan Speaker, saya mengucapkan tahniah di alas inisiatif 
kerajaan kita, Kerajaan Negeri Pulau Pinang yang terus menaikkan 
tarafkan lalu lintas di dalam kawasan luar bandar melalui projek­ 
projek Kerajaan Tempatan dalam segi pembesaran jalan, dalam segi 
mengadakan lampu-lampu isyarat ataupun kalau perlu mengadakan 
bulatan-bulatan atau round about tetapi saya kerap complaint 
berkenaan dengan bulatan yang sepatutnya dibina telah disetujui 
dibina berhampiran dengan Kompleks Sony kerana terdapat banyak 
kemalangan berlaku berhampiran dengan Masjid Seberang Jaya oleh 
kerana kenderaan-kenderaan mengambil u-turn dan sebagainya 
tetapi projek ini walaupun telah akui mustahak dan penting dan diakui 
memang perlu oleh MPSP tetapi tidak boleh dijalankan oleh kerana 
pihak PDC tidak menyerahkan tanah itu kepada pihak MPSP untuk 
usahakan satu bulatan ini sehingga pihak MPSP menyerahkan 
ataupun bayar harga tanah yang bernilai lebih kurang dalam 
RM88,000.00. Saya rasa perlu ada compromise di antara pihak PDC 
dan pihak MPSP, perlukah bayar? Saya rasa sebagai satu 
perbadanan yang bertanggungjawab, saya rasa apa salahnya kalau 
serahkan saja tanah itu kepada MPSP untuk jadikan satu bulatan 
yang harga sebenarnya mahal yang memang sanggup dibiayai oleh 
pihak MPSP. 

Tetapi apa yang saya hendak tekankan ialah berkenaan 
projek-projek untuk menaiktaraf ini, projek-projek ini diserahkan 
kepada Kerajaan Tempatan untuk dimajukan. Jadi saya lihat kualiti 
kerja umpamanya dan juga yang jelas ialah dalam segi pembaziran, 
maksud saya pembaziran melalui over design, banyak projek-projek 
persekutuan yang over design ini menguntungkan bukan saja 
kontraktor bahkan juga juruperunding yang berlaku di jejambat Bukit 
Tengah, di jejambat Nibong Tebal. Kalau lihat jejambat Nibong Tebal 
umpamanya yang melintasi laluan keretapi ini, kita lihat ianya tidak 
ada unsur-unsur seni. Saya lihat tiang yang banyak, tiang yang 
besar. Tidak kira lagi dengan finishing dan cara kualiti kerja yang 
agak teruk. Saya rasa kita tidak mahu salahkan tetapi bukan saya 
yakin bahkan kalangan orang biasa, yang lihat pun merasai ada tidak 
kena. Cuba kita bandingkan dengan design jejambat di negara­ 
negara lain contohnya di Negara China yang dibina semasa zaman 
komunis dulu pun, kita lihat jejambat mereka ini nampak kemas, 
nampak cantik dan ada seni dan sebagainya. Kalau kita lihat juga di 
Shanghai di Negara China khususnya jejambat ini dibina dengan 
begitu menarik tidak begitu messy tetapi jejambat yang saya nampak 
ini boleh dijadikan tempat sarang penagih dadah untuk duduk dan 
buat dia punya aktiviti sebab tidak kena dengan ia punya design. 
Saya rasa pihak JKR negeri harus sama-sama melihat design yang 
sedemikian ini yang saya rasa kualiti kerja yang agak teruk ini dan 
menyebabkan ini tidak menjadi kebanggaan. Jambatan-jambatan ini 
sebenarnya kalau kita lihat dengan cerunnya, dengan cara ia dibina 
tidak menjadi kebanggaan kepada kita yang ada di Negeri Pulau 
Pinang. 

Tuan Speaker, satu aspek lagi saya hendak sebutkan di sini 
berkenaan dengan kecemerlangan sukan. Sejak pertengahan tahun 
90-an kerajaan negeri telah melaksanakan strategi bagi kemudahan 
sukan, padang, stadium dan sebagainya untuk meningkatkan 
kemudahan mutu sukan dan juga melaksanakan program 
pembangunan ailet dengan harapan supaya strategi ini dapat 
melahirkan atlet-atlet yang cemerlang yang berjaya menjadi juara 
atau johan di peringkat nasional atau antarabangsa. Jadi kerajaan 
melalui Majlis Sukan Negeri telah merangka beberapa program dan 
salah satunya ialah menggaji jurulatih-jurulatih asing. Kita dapati ada 
9 orang jurulatih dari luar negara yang melatih atlet-atlet kita mulai 
tahun 2000, 2001 dalam bidang-bidang sukan tertentu. Umpamanya 
dalam bidang akuatik, kita dapat 3 jurulatih iaitu dari Negeri China 
untuk renang, terjun dan synchronize swimming, kemudian untuk 
pingpong ada 1, angkat berat ada 1, olahraga ada 1, tinju ada 1 iaitu 
jurulatih dari Rusia, penembak ada 1 dan gymrama ada 1. Jadi gaji­ 
gaji mereka ini rata-rata secara kasarnya lebih kurang RM3,800 
sebulan dengan elaun antara RM200 - RM250 sebagainya dan ini 
tidak termasuk menyediakan tempat-tempat kediaman. 

Jadi kita anggarkan dalam menyediakan kemudahan ini pihak 
Majlis Sukan Negeri memperuntukkan lebih kurang RMS0,000 
sebulan untuk menggaji jurulatih-jurulatih ini. lni tidak termasuk 
menyediakan tambang untuk mereka pergi dan balik setiap tahun 
untuk mereka balik cuti, balik jumpa dengan keluarga dan 
sebagainya. 9 jurulatih ini daripada luar manakala terdapat 12 
jurulatih tempatan yang diberi gaji antara RM1 ,500 hingga RM2,000 
sebulan setiap seorang untuk sukan-sukan lain ataupun sukan-sukan 
yang sama sebagai jurulatih tambahan atau assistant ataupun 
sebagainya. lni kalau kita lihat, dianggarkan, kita membelanjakan 
RM20,000 sebulan untuk ke semua dua belas jurulatih ini. Apa isu ini 
sebenarnya? lsu ini ialah pertama kalau kita lihat keputusan atau 
perolehan pingat semasa SUKMA 2002 di Sabah, kita menduduki 
tempat yang kelima tetapi keputusannya tidaklah begitu memuaskan 
umpamanya dalam bidang akuatik, ada 41 pingat dipertandingkan. 
Kita hanya memperolehi 1 emas, 3 perak dan 3 gangsa. Kita ada 3 
jurulatih sebenarnya daripada luar negara sedangkan Negeri 
Sarawak ada 10 pingat emas, Kuala Lumpur ada 9 pingat emas, 
Perak ada 11 pingat emas, Negeri Sembilan yang kecil pun 
mendapat 6 pingat emas di dalam SUKMA 2002 itu. Jadi perolehan 
pingat ini masih terlalu kecil dengan nisbah perbelanjaan yang kita 
buat. 

Ahli Kawasan Telok Ayer Tawar (Y.B. Dato' Hajah Jahara binti 
Hamid): 

Penjelasan. 

Tuan Timbalan Speaker: 

Ya, penjelasan. 

Ahli Kawasan Telok Ayer Tawar (Y.B. Dato' Hajah Jahara binti 
Hamid): 

Yang Berhormat Tuan Speaker, latihan untuk atlet-atlet 
sebenarnya mengambil masa, ianya tidak boleh dicernakan dengan 
segera, its not like production line....(dengan izin). Oleh sebab itu 
Pulau Pinang baru sahaja memberi tumpuan kepada pembangunan 
sukan sejak kebelakangan ini, sejak kita mula melobi untuk mendapat 
SUKMA, untuk menjadi tuan rumah dan mula membuat program 
pembangunan sukan jadi kita kena memberi ruang untuk membuat 
persediaan dan latihan dan ini semua mengambil masa. Kita tidak 
boleh latih hari dan kemudian akhir tahun akan dapat jaguh. la 
mengambil masa terutama sekali beberapa acara seperti akuatik 
yang disebutkan oleh Yang Berhormat dan juga gimnastik dan kita 

tengok....(dengan izin) junior development programmer kita. Insya­ 
Allah kita akan mempunyai jumlah atlet yang lebih ramai di masa 
hadapan yang boleh kita ketengahkan sebagai jaguh-jaguh untuk 
mewakili Pulau Pinang, terima kasih. 

Ahli Kawasan Seberang Jaya (Y.B. Dr. Radin Muhamad Amin bin 
Radin Hadi Munir): 

Terima kasih, Yang Berhormat dari Telok Air Tawar tentang 
penjelasan ini tetapi sebenarnya apa yang saya hendak tekankan 
ialah berkenaan dengan peranan-peranan jurulatih-jurulatih yang 
diimport dari luar negara ini. Ada di kalangan jurulatih-jurulatih ini 
ialah mereka yang tidak lagi diperlukan tugasnya di Majlis Sukan 
Negara. Memang tidak diperlukan bahkan terdapat jurulatih 
tempatan, jadi kehadiran mereka ada juga dikatakan membazir. 
Bahkan kita lihat juga ada jurulatih-jurulatih yang tidak lagi diterima 
berkhidmat di negeri lain, ini saya tidak mahu sebutlah jurulatih itu 
yang pernah berkhidmat di Kedah, Kedah tidak mahu, pernah 
khidmat di Melaka, Melaka pun tidak mahu tetapi kita serap mereka. 
Kita jadi tukang sanggup untuk menerima sedangkan mereka rasa 
bahawa keupayaan mereka ini tidak begitu setimpal dengan kos 
perbelanjaan. Tuan Speaker, saya tidak berhasrat bercakap panjang 
mengenai sukan ini tetapi dengan keadaan ekonomi yang gawat ini 
kita haruslah menumpukan peruntukan yang ada ini sebaik mungkin 
dan juga memberi banyak lagi peluang kepada jurulatih-jurulatih 
tempatan untuk berkhidmat bagi kecemerlangan sukan. 

Tuan Speaker, Tuan Yang Terutama ada menyarankan 
supaya usaha pembangunan usahawan Bumiputera ini harus 
dilakukan dengan lebih serius dan kita haruslah memberi satu 
komitmen dan juga tindakan yang berterusan supaya hasrat untuk 
membangunan usahawan-usahawan Bumiputera ini terus dapat 
dilaksanakan. Kita memang berterima kasih dengan pihak MARA, 
pihak PERDA dan sedikit sebanyak dengan PDC yang telah banyak 
mengadakan program kursus, latihan dan bimbingan dan 
sebagainya. Tetapi saya nampak kerajaan perlu juga ke depan 
menyediakan tapak-tapak pembangunan usahawan ini. Memang kita 
lihat banyak projek-projek dibina khususnya gerai-gerai di banyak 
daerah, ini merupakan satu tangga ke arah hasrat itu. Tetapi kita 
harus lihat dengan lebih jauh, lebih jauh melalui khidmat EXCO 
Perumahan dan EXCO Keusahawanan ini supaya pihak pemaju­ 
pemaju perumahan ini dapat menyediakan unit-unit kedai yang 
harganya berpatutan untuk disewa ataupun sebaik-baiknya dibeli 
oleh usahawan Bumiputera. Jadi dengan harga yang berpatutan ini 
memanglah kadang-kadang agak berat untuk buat dilakukan nampak 
senang tapi berat sebenarnya tetapi saya rasa kena ada political wing 

bagi memastikan bahawa pemaju-pemaju ini dapat menyediakan 
kedai-kedai yang mampu dibeli oleh usahawan Bumiputera seperti 
apa yang dijalankan oleh pihak Projek Bandar Perda dengan kos 
rumah kedai selingkal dengan harga RM150,000 alaupun rumah 
yant dua lingkal berharga RM250,000 dan sebagainya yang boleh 
dibeli oleh pihak Bumipulera. Saya rasa dengan menyediakan ruang­ 
ruang perniagaan ini khusus untuk Peniaga Bumipulera ini. 

Ahli Kawasan Padang Kota (Y.B. Encik Teng Chang Yeow): 

Penjelasan. 

Tuan Timbalan Speaker: 

Penjelasan Ahli daripada Padang Kola. 

Ahli Kawasan Seberang Jaya (Y.B. Dr. Radin Muhamad Amin bin 
Radin Haji Hadi Munir): 

Sedikil sahaja lagi, saya hendak habiskan. 

Ahli Kawasan Padang Kota (Y.B. Encik Teng Chang Yeow): 

Saya kira sudah lambat, Yang Berhormal sudah cakap 
panjang, baik kita panjangkan sekali. Sebentar tadi Ahli Seberang 
Jaya mencadangkan kedai-kedai mampu dibeli untuk usahawan 
bumiputera disediakan, bukankah lebih baik kita berikan peluang 
kesemua usahawan sama ada dia itu bumiputera ataupun bukan 
bumiputera untuk membeli kedai-kedai ataupun ruang pejabat yang 
mampu dibeli kerana kila memerlukan satu usahawan yang besar 
untuk kemajuan dalam pertumbuhan ekonomi, apakah salahnya 
sekiranya kita adakan dan membantu kepada semua usahawan 
sebab semua usahawan sama ada bumiputera ataupun bukan 
bumiputera bermula daripada asas, jadi sekiranya kila boleh bantu, 
adalah baik bagi keseluruhan masyarakal supaya kita buka kepada 
semua. 

Ahli Kawasan Seberang Jaya (Y.B. Dr. Radin Muhamad Amin bin 
Radin Haji Hadi Munir): 

Tuan Speaker, saya memang bersetuju dengan Ahli Yang 
Berhormat Padang Kola, kalau kila boleh menyediakan ruang-ruang 
perniagaan yang mampu dibeli kepada semua dengan tidak mengira 
bangsa Melayu, Cina alaupun India, tetapi sekiranya kila lihal kalau 
dalam segi peningkalan peniaga-peniaga bumiputera ini saya lihat 
mereka ini mengharapkan ataupun menjalankan hanya setakat di 

gerai sahaja jauh lebih ketinggalan daripada kaum tioughua 
umpamanya. Jadi sememang kalau kita mempunyai kemampuan kita 
akan sediakan semua, tetapi dari segi tahap pencapaian setakat ini 
kita berhasrat kalau boleh peniaga gerai-gerai ini suatu ketika nanti 
berniaga di kedai dan suatu hari lagi mereka akan berniaga di 
gedong-gedong tetapi saya tekankan pada usahawan bumiputera ini 
di mana rata-rata kita lihat di mana bangunan perumahan dijalankan 
tidak ada pembeli-pembeli pengusaha-pengusaha bumiputera yang 
mampu membeli harta-harta itu. 

Tuan Speaker, saya lompat kepada point yang terakhir iaitu 
dengan masalah banjir. lni mungkin masalah yang membosankan 
tetapi saya ingin meningatkan kesalahan kita, iaitu kesalahan kita 
dalam tujuh puluhan dan lapan puluhan. Apabila kerajaan tempatan 
di masa itu telah meluluskan projek-projek perumahan di kawasan 
perai kursusnya di Chai Land Park banyak taman-taman di kawasan 
Bukit Mertajam. Projek-projek ini diluluskan tidak mengambil kira 
tentang kedudukan tanah yang ada kalanya tanah-tanah itu berada di 
bawah paras sungai ataupun laut. Apabila pembangunan di buat 
akibat daripada tanah yang begitu rendah dan apabila berlaku hujan 
air tidak boleh keluar dan bertakong menjadikan taman perumahan 
itu sebagai kolam dan berlaku banjir yang agak besar. Jadi untuk ­ 
membetulkan kesilapan itu kerajaan telah membelanjakan banyak 
peruntukan bukan sahaja satu ataupun dua juta bahkan berpuluh­ 
puluh juta bagi memastikan banjir ini tidak berlaku dengan membina 
ban-ban, membina rumah-rumah pam dan sebagainya. 

Saya tekankan di sini, kita tidak mahu sebenarnya benda ini 
akan berlaku di kawasan lain khususnya di kawasan Seberang Jaya 
sebab di dalam laporan berkenaan dengan sungai ini, sungai yang 
level air yang agak tinggi sedangkan kawasan-kawasan sekeliling 
pembangunan itu agak rendah dengan pembangunan yang berlaku di 
sekitar kampung-kampung ini yang diwajibkan untuk ditambah 
sebanyak di mana ada kalanya lima kaki ataupun sampai tujuh kaki 
dari paras yang sedia ada menjadikan kampung-kampung ini berada 
dalam kedudukan yang agak rendah daripada kawasan-kawasan 
ataupun taman-taman pembangunan yang baru naik ini. 

Jadi apa yang berlaku ialah apabila hujan lebat air-air yang 
jatuh di kawasan taman ini akan terus menuju ke arah sungai yang 
rata-rata tidak mampu menampung pertambahan jumlah air ini. 
Apabila berlaku seperti ini walaupun kita sudah membaiki parit tetapi 
ianya masih berlaku. Tuan Speaker mereka memberikan warning 
kepada saya, jadi apa yang berlaku Tuan Speaker, air yang berada di 
paras tanah ini mengalir dengan begitu laju dan tertumpu kepada 
parit-parit yang begitu kecil dan kalau dibesarkan pun masih tidak 

boleh menampung. Jadi ada kemungkinan nanti, walaupun kita 
membina parit, tetapi airnya akan melimpah balik ke kampung­ 
kampung dipersekitaran kawasan pembangunan. lni berlaku di 
Kampung Pertama, Permatang Rawa dan banyak lagi kawasan. 
Oleh kerana paras sungai pun tinggi dan di tambah pula dengan air 
yang mengalir daripada projek pembangunan ini, melimpah ke 
kawasan kampung. Oleh sebab itu saya sarankan selain daripada 
mencuci parit dengan lebih kerap, dan saya juga difahamkan 
mengikut jawapan ini dicuci tiga kali setahun tetapi masih terdapat 
rumput-rumput seperti kangkung dan sebagainya apabila hujan lebat 
ianya akan timbul dan menyumbat sistem perparitan dan juga ini 
menyebabkan banjir. Walaupun saya nampak pembersihan kalau 
dilakukan sepenuhnya di mana sekarang ini belum dilakukan banyak 
sampah-sampah yang terapung termasuk kangkung dan pokok­ 
pokok lain yang menyebabkan tersumbatnya perjalanan air di dalam 
parit, tetapi saya Ii hat juga akan berlaku banjir sekiranya dibersihkan 
sebab tidak ada sistem untuk pengaliran ini yang berjalan dengan 
perlahan. Oleh sebab itu, saya menyarankan untuk masa hadapan 
supaya ini tidak berlaku yang besar atau banjir kilat di kawasan­ 
kawasan kampung supaya apabila cadangan projek perumahan yang 
melebihi 25 hektar ataupun mengikut saiz kajian MPSP, saya tidak 
begitu mahir. Mengadakan kolam tadahan supaya boleh menyerap 
air-air ini daripada terus masuk ke dalam parit ataupun sistem sungai 
dan akan dikeluarkan dengan secara perlahanan supaya tidak 
berlaku banjir yang merosakkan banyak harta benda dan juga 
menjadi rintihan kepada orang-orang kampung yang bukan tidak 
mahu pembangunan di sekitar kawasan mereka, akan tetapi 
janganlah disebabkan pembangunan ini menyusahkan pula diri 
mereka. Jadi Tuan Speaker saya memberi peluang kepada orang 
lain dan saya ingin menyokong. Terima kasih. 

Tuan Timbalan Speaker: 

Terimakasih Ahli Kawasan Seberang Jaya, dan saya 
menjemput Ahli Kawasan Telok Kumbar. 

Ahli Kawasan Telok Kumbar (Y.B. Tuan Syed Amerruddin bin 
Dato' Haji Syed Ahmad): 

Terima kasih Dato' Speaker, dan saya ingin mengambil 
bahagian dalam perbahasan ucapan terima kasih TYT dan saya rasa 
dalam ucapan TYT ini sememangnya begitu padat, memberasangkan 
dan kita rasa confiden alas pembangunan yang akan dilakukan di 
masa kini dan juga di masa hadapan. Dalam sesi perbahasan ini 
kami telah berpakat Tuan Speaker, tiga orang tadi saya sendiri, Ahli 
Kawasan Padang Kola dan Ahli Kawasan Seberang Jaya. Kita ada 
satu setengah jam dan seorang diberikan setengah jam tetapi dia 
balas hingga satu jam lebih. 

Jadi pada petang ini, saya berasa gembira kerana dapat 
bersama-sama dan sekiranya dilihat sejarah sejak saya menjadi wakil 
rakyat hingga sekarang ini banyak perbezaan, pembangunan yang 
begitu pesat sekali, banjir agak kurang dan saya rasa ini kerana 
EXCO dan Ahlis Majlis Kerajaan Negeri memang begitu prihatin 
tentang pembangunan dan memang mengambil berat, cuma ada lagi 
masalah yang masih berlaku dan masalah ini selalunya diambil berat 
di mana kadang-kadang teguran agak kasar, ada yang lembut, ada 
yang steal melawak tetapi bukannya untuk niat untuk menjatuhkan 
seseiapa tetapi ianya hanya semata-mata melihat kerajaan kita lebih 
maju di bawah Barisan Nasional. 

Jadi Tuan Speaker, saya ada mendengar dua, tiga 
perbahasan khasnya ahli daripada kawasan Jawi. Beliau menyebut 
tentang kuasa, kuasa yang dikatakan oleh rakyat, tetapi pada 
pandangan saya Tuan Speaker, kuasa untuk memerintah ini 
sememangnya ada pada sesebuah parti yang mendapat majoeriti 
sokongan daripada rakyat, tetapi sekiranya kita lihat sistem pindahan 
kuasa pada kerajaan kita agak unik dan berlainan sedikit, contohnya 
ialah satu parti Barisan Nasional ahli-ahli kerajaan, mesti 
mengadakan mesyuarat agong diperingkat cawangan dan di 
cawangan ini menunjukkan ahli yang banyak, pengaruh yang banyak. 
Setelah mengadakan mesyuarat agong itu secara tidak langsung, 
rakyat datang beramai-ramai melalui parti dan akan menyuarakan 
apakah masalah dan kadang-kadang melalui parti, kadang melalui 
JKKK, melalui wakil rakyat dan secara tidak langsung kuasa itu 
diberikan kepada peringkat parti di peringkat cawangan, cawangan 
pula mengambil mandat daripada orang kampung bawa ke 
mesyuarat bahagian, bahagian pula bercakap, bahagian pula ambil 
mandat yang ada kuasa ini bawa ke peringkat MKT. MKT maka itu 
kita lantik pula kerajaan kita, kerajaan sesiapa yang menjadi 
president dan automatic menjadi prime minister sesiapa Majlis 
Tertinggi yang menang dalam majlis tertinggi akan menjadi secara 
tidak langsung menteri-menteri yang akan mentadbirkan kerajaan 
Barisan Nasional khasnya di Malaysia dan juga di Pulau Pinang. 

Jadi yang aneh dikatakan sebentar tadi, setelah saya 
diberikan peluang oleh Tan Sri Ketua Menteri yang telah memberikan 
kami peluang dengan PSC melawat pada tahun ini di Austalia dan 
saya rasa dalam semua lawatan kerajaan negeri yang saya hadiri ini 
adalah yang memberikan manfaat kepada saya. Saya dapat belajar 
banyak mengenai sistem pemerintahannya, sistem low class, apa­ 
apa class, saya dapat belajar banyak sistem pindaan kuasanya 
bagaimana dia memerintah kita belajar banyak di sana. Setelah kita 
melantik satu anggota yang akan menjadi bidang kuasa ataupun 
teraju untuk memerintah kerajaan, selalu Perdana Menteri kita pula, 

98 



kita tidak tahu sama ada beliau salah ataupun kita salah yang ini 
bukannya saya hendak mempertikaikan sesiapa, tetapi biarlah kita 
cakap terus terang, dia berikan kuasanya kepada kerajaan iaitu 
-pegawai kerajaan, sebab itulah kita lihat, kalau dari segi protokol kita 
Ahli ADUN ataupun wakil rakyat biasa dia cuma mendapat elaun, dia 
bukan kerajaan, bukan gaji dan dia bukan ahli kerajaan. 

Oleh itu dari segi protokol, ini sebagai bukti bukannya hendak 
menyalahkan sesiapa, kalau kita lihat mesyuarat rasmi Dewan 
Undangan Negeri secara susunan kerusi protokol siapa yang dahulu 
Gabenor kerana ia melambangkan Agong, kedua Ketua Menteri, 
ketiga kadang-kadang Timbalan Menteri, nombor empat, kadang­ 
kadang Dato' Setiausaha Kerajaan, kadang-kadang Hakim 
Mahkamah Tinggi dan ini susunan yang ada selepas itu baru EXCO, 
selepas itu baru ADUN bersama-sama dengan Pengarah sebab itu 
sistem kita kuasa ini bukan saya hendak pertikaikan apa yang 
dikatakan oleh Jawi, tetapi agak perangai saya ini berlainan sekidik, 
belainan sedikit atau banyak saya tidak tahu, sebab itu kita ADUN 
seperti C.M. telah mengesahkan Ketua Menteri telah 7mengesahkan 
dalam perjumpaan baru-baru ini dalam Mesyuarat Majlis Tindakan 
Daerah ADUN bukan jadi Ahli Majlis Mesyuarat, tetapi ADUN hanya 
dijemput menghadiri mesyuarat untuk memberi padangan, tindakan 
Tuan Daerah yang buat. Bila kita pergi kita beri pandangan kita tidak 
suatu kuasa atau kata yang kita bersama-sama berpakat untuk kita 
lihat perjalanan dalam pembangunan setempat itu lebih laju atau 
smooth ini saya rasa tidak tahu saya kod benda yang salah kata 
Ketua Menteri sendiri kita ADUN, sebab itu bila kita lihat dalam 
perjalanan kita untuk secara rasmi kita hanya duduk di ekonomi klas, 
bukan saya perbesarkan diri saya, saya tidak masalah duduk di 
ekonomi, belakang kapal terbang saya boleh duduk, tiada masalah, 
naik kereta api tidak mengapa, tiada masalah, tetapi hendak tunjuk 
menyatakan kuasa tadi, ada pada siapa. Sebab itu saya katakan tadi 
kalau kita lihat kalau wakil rakyat buat salah habis semua orang tahu, 
publisiti masuk cuba pegawai kerajaan, bukan saya katakan semua 
pegawai kerajaan, saya minta maaf saya cakap terus terang, siapa 
buat salah wrong decision is make yang merugikan RM1 juta, RM ½ 
juta kerajaan itu letakkan di mana apa selalu berlaku, adakah orang 
tahu, orang tidak tahu, adakah kita tahu mungkin kita tahu dia tidak 
tahu sebab itu kita lihat dalam ucapan T.Y.T. yang menyatakan good 
government saya ingat jangan kita tumpu hanya EXCO atau yang 
mendapat EXCO kerana jawatan politik, tetapi mesti ada kerjasama 
dari semua pihak kadang-kadang decision atau keputusan yang 
dibuat akan merugikan tetapi semua orang tidak tahu, contohnya 
ditempat saya sendiri, ini hasil kajian orang kata apa mungkin sekali 
lagi kita tidak ada baik kita cakap terus terang, saya kaji tempat saya 

projek JKP melantik JKP Sdn. Bhd. dia appoint kontraktor yang salah 
hasilnya, masyarakat yang rugi, JKP sendiri yang rugi wakil rakyat 
dipersalahkan di maki jadi ini masalah Tuan Speaker, masalah kita 
kadang-kadang keputusan dibuat salah kita yang jadi mangsa, kita 
wakil politik kita buat silap sikit dituduh kita makan rasuah mudah­ 
mudah dikatakan makan rasuan. 

Dato' Speaker, disebut mengenai rasuan saya ada lagi 2 
penggal, baru-baru ini saya bercakap dengan orang dan saya sedar 
bahawa dalam politik ini, parti mana, bendera manapun pada 
hakikatnya musuh kita sebenarnya bukan daripada parti bendera 
mana, musuh sebenarnya ialah rasuah kalau tanpa kita makan 
rasuah, jalan apapun akan berjalan dengan lancar, penguatkuasaan 
kita kalau tidak boleh memang tidak boleh dan kita diperingkat yang 
memberi keputusan akan berani kata jangan buat, kerana kita tidak 
ada kepentingan diri kita. Lepas ini tidak lantik akupun tidak 
mengapa tidak dapat gaji RM5,000.00, 10,000.00 tidak kisah kita 
akan kuat dengan keputusan kita kearah menuju pembangunan, jadi 
banyak benda yang saya rasa jadi masalah dalam pemilihan jawatan 
pegawai baru. Bukan niat saya hendak kata sesiapa dalam pemilihan 
jawatan pegawai baru contohnya kesempatan yang boleh dibuat 
keputusan oleh orang di Pulau Pinang sendiri kadang-kadang kita 
lihat ...(dengan izin) is the matter you now how jadi ada dikalangan 
rakyat biasa, di mana bapa dia tidak begitu hebat mungkin tidak 
begitu aktif dalam politik, mungkin seorang petani atau nelayan tetapi 
dia tidak kenal sesiapa, anak dia mendapat keputusan yang baik 
dalam universiti, sentiasa mendapat keputusan baik dalam senarai 
dekan tetapi jawatan yang diminta dalam pegawai kerajaan ini 
selalunya akan diketepikan, dan kita jangan salah sangka orang 
politik akan masuk campur arah dia tidak ikut juga perkara ini berlaku 
saya boleh bukti sekarang. Pemilihan itu hendaklah adil bukan hanya 
good government tetapi tertakluk kepada EXCO yang membuat 
keputusan, tetapi oleh semua pihak. Saya pada satu masa dahulu 
ada juga orang Kata kebanyakan orang politik mengambil advantage 
tentang peluang-peluang berniaga, saya tidak mahu kata apa takut 
berkelahi sesama kita, tetapi sekarang ini saya nampak, kerjasama 
bukan hanya di peringkat EXCO, kepada semua, kalau Timbalan 
Ketua Menteri arah contohnya satu kes yang saya diberitahu dalam 
mesyuarat EXCO telah mengarahkan seperti yang dikatakan untuk 
agensi-agensi kerajaan negeri menjadi keluarga angkat kepada satu 
badan sukan supaya dapat sumbang peruntukan dan boleh tolong 
semuanya menjadikan sukan itu membawa kejayaan untuk Negeri 
Pulau Pinang, tetapi bila saya tanya berapa agensi yang ikut patuh 
keputusan EXCO, hanya satu yang lain tidak ikut, bila yang lain tidak 
ikut menunjukkan orang di agensi kerajaan ini tidak mematuhi, tidak 

menghormati keputusan yang dibuat oleh EXCO,jadi kita letak di 
mana, terutama kami duduk di mana lagi. Bukan kita hendak luahkan 
perasaan kita seperti yang saya katakana tadi kita hendak cari 
keputusan terbaik untuk settle masalah yang kita sedang hadapi 
dengan pertolongan daripada orang-orang, dengan EXCO. Perkara 
ini memang berlaku sebab itu saya minta. 

Tuan Timbalan Speaker: 

Penjelasan Telok Ayer Tawar. 

Ahli Kawasan Telok Ayer Tawar (Y.B. Dato' Hajah Jahara bt. 
Hamid): 

Sebab Adun menyentuh Tuan Speaker, isu yang mungkin 
disalah fahamkan, saya ingin membuat pembetulan sebab Yang 
Berhormat Telok Kumbar menyebut tentang agensi yang menjadi 
Keluarga Angkat Sukan ini sebenarnya lebih daripada satu sebab 
Y.B. Telok Kumbar menyebut satu tadi. Kita ada MPPP, MPSP, 
PBA, PDC dan juga Penang Port. Terima kasih. 

Ahli Kawasan Telok Kumbar (Y.B. Tuan Syed Ameruddin b. Dato' 
Haji Syed Ahmad): 

Saya dapat maklumat ini daripada orang yang beri label, 
sebab bila saya sebut mungkin dia kena tukar ke negeri lain pula. 
Saya rasa keputusan yang dibuat oleh EXCO ini, saya hendak tanya 
EXCO, keputusan ini dibuat kerana takut kepada jawatan macam 
mana atau perkara yang saya cakap ini benar atau kita takut 
kedudukan kita. Penjelasan yang dibuat tadi adakah perkara ini 
benar betul-betul berlaku dinyatakan 4 agensi kerajaan telah menjadi 
keluarga angkat kepada satu badan sukan atau kerana sebab kita 
berhadapan dengan ... (gangguan). 

Ahli Kawasan Telok Ayer Tawar (Y.B. Dato' Hjh. Jahara bt. 
Hamid): 

Kerana ini bukanlah perkara yang sebenar. 

Ahli Kawasan Telok Kumbar (Y.B. Tuan Syed Ameruddin b. Dato' 
Haji Syed Ahmad): 

Mendapat maklumat memang daripada orang yang 
bertanggungjawab, ini saya cerita, lidak perlu sebut nama very 
reliable source. Saya akan cerita kepada Dato' sendiri, tapi Dato' 
janji jangan ambil tindakan kepada dia, saya akan cerita siapa yang 
beritahu. 

Ahli Kawasan Penaga (Y.B. Dato' Hj. Azhar b. Ibrahim): 

Minta laluan boleh, Y.B. Telok Kumbar kata dapat reliable 
source daripada orang itu, jadi Yang Berhormat Telok Ayer Tawar 
jawab ini tidak reliablekah, yang jawab dalam Dewan ini, kata 5 
seolah-olah kata sana reliable, yang di sini tidak reliable, itu sahaja. 

Ahli Kawasan Telok Kumbar (Y.B. Tuan Syed Ameruddin b. Dato' 
Haji Syed Ahmad): 

ltu saya tidak mahu buat kalau saya buat kita akan perli 
sesama kita, baik saya cakap dengan Dato' sendiri, dalam Mesyuarat 
Majlis Belia saya hadir, saya tahu apa yang berlaku juga. 

Dato' Speaker, menyentuh perkara-perkara lain saya hendak 
puji EXCO daripada Ahli Yang Berhormat daripada Machang Bubuk 
kerana yang dahulu bila saya bercakap mengenai pendidikan disebut 
anak murid yang tidak ada sekolah, kita ada orang yang homeless 
tetapi kita di Pulau Pinang ada juga student yang homeless, yang 
school's tetapi sekarang ini telah selesai masalah itu. Walaupun 
pelajar-pelajar telah pindah ke sekolah baru, Sekolah Menengah Batu 

Maung yang baru ini tetapi masih lagi terdapat banyak barang-barang 
atau fizikal yang tidak siap dari segi dawai, elektrik, dan lain-lain 
banyak lagi berselerak dan tidak siap dan saya difahamkan 
kontraktor yang kali kedua telah lari. lni saya katakan tadi, bila 
kontraktor kedua cabut siapa yang bertanggungjawab orang yang 
buat keputusan, pegawai kerajaan yang buat keputusan, siapa yang 
bertanggungjawab perlu cari satu lagi kontraktor baru, wang lagi kita 
perlu keluar, masalah pembaziran wang, kontraktor kedua telah lari 
jadi anak-anak murid terpaksa masuk sekolah juga kerana dia perlu 
buat makmal, semua perlu pembelajaran tetapi masuk juga, 
alhamdulillah saya katakan tadi kerana usaha daripada Ahli Machang 
Bubuk sekarang ini telah ada sekolah, cuma kita minta masalah yang 
tinggal kecil-kecil kalau boleh dapat diselesaikan dengan secepat 
mungkin kerana lagi dua, tiga bulan kita akan menghadapi 
peperiksaan, SPM, PMR dan kita perlu satu makmal yang lengkap 
atau benda ini saya rasa Ahli Machang Bubuk boleh selesaikan, 
cuma di segi pendidikan saya lihat sekarang ini jadi trend baru, tahun 
ini saya tidak tahu kenapa. 

Sekarang ini kita utamakan pelajaran dan Bahasa lnggeris 
dalam dua mata pelajaran bila saya pergi kesekolah lihat, ada kelas 
yang tidak ada guru sekolah, bila saya tanya kenapa anak murid 
berjalan tidak masuk kelas, kata guru dia kena pergi kursus Bahasa 
lnggeris, kadang sampai seminggu, kadang yang lain pula pergi, 
tukar orang lain pula pergi. Saya hendak minta penjelasan daripada 

Ahli Machang Bubuk bila trend ini akan selesai, bila kita pergi bagi 
kursus kepada guru-guru, anak kita akan ketinggalan dari segi 
pelajaran kalau pelajaran tinggal lebih lama, tahap atau taraf 
pendidikanya lebih rendah sekali. Jadi kita hendak bertanya minta 
penjelasan bilakah trend guru-guru sekolah ini kerap pergi kursus ini, 
minta dia tumpu lebih banyak kepada pelajaran murid-murid sekolah 
dia dapat kursus yang lengkap untuk jadi satu guru yang berkualiti 
untuk mengajar dalam Bahasa lnggeris. 

Satu lagi ialah tentang Sekolah Rendah Kebangsaan Sungai 
Batu di kawasan saya ini baru siap di bina tahun sudah sekolah 
begitu cantik sekali, baru-baru ini bila Gabenor daripada Sumatera 
Utara melawat Pulau Pinang, bawa belia pergi makan sebelah Telok 
Kumbar, dia ingat yang itu sebuah universiti, saya kata tidak, kami 
Malaysia yang ini bukan universiti yang ini cuma sekolah rendah 
begitu cantik sekolah rendah, cantik sunggu dia kata, tetapi masih 
tidak diguna, ini kita hendak tahu kenapa, masih tidak diguna dan 
siap hampir 6 bulan tidak diguna, benda itu masih begitu juga. 
Perkara ini kalau boleh kita dapat selesaikan kerana kalau kita lihat 
anak murid yang belajar di sekolah kebangsaan di kawasan saya 
satu kelas hampir 46 orang, 44 orang hendak belajar macam mana, 
jadi sekolah telah siap kita kena gunalah sekolah ini. Kita minta 
perkara-perkara ini Ahli daripada Machang Bubuk boleh selesaikan 
dengan cara secepat mungkin. 

Satu lagi mengenai pendidikan juga ialah cadangan saya 
pada sesi yang sudah di mana saya katakan tadi di mana tiap-tiap 
taman perumahan pangsa perumahan murah di mana kadang­ 
kadang terdapat rumah yang begitu kecil tinggal ada dua bilik kalau 
seseorang itu ada banyak anak, maka dia ada masalah dari segi 
pembelajaran di dalam rumah dia sendiri, Saya telah cadang dalam 
sesi yang lalu kita jadikan satu perkara yang wajib di mana tiap-tiap 
pemaju rumah yang hendak buat rumah bukan hanya menyediakan 
rumah asas yang lain tetapi perlu juga dimasuk sebagai satu tempat 
untuk kita pembelajaran. 

Kalau tidak akan jadi masalah kawasan saya banyak taman­ 
taman rumah pangsa, kadang-kadang bila kita lihat bile ibu bapa 
balik kerja anak tengah belajar, dia lihat cerita Hindustan, dia lihat 
Shah Rukh Khan, habis anak-anakpun tidak belajar, jadi ini akan jadi 
masalah, jadi kita minta kepada Ahli Machang Bubuk juga kalau 
boleh perkara ini dapat dilihat dengan serius kerana kalau kita biar 
perkara ini berlarutan maka kita lihat keputusa peperiksaan daripada 
yang tinggal di taman-taman pangsa murah akan menurun kerana 
time untuk belajar itu tidak ada jadi time untuk mereka rehat secara 
betul-betul rehat tidak ada kerana rumah begitu sempit. lni yang 
saya minta tentang pendidikan. 

Satu lagi saya hendak sentuh tentang pemasangan paip PBA 
di mana baru-baru ini PBA pasang paip baru terima kasih banyak­ 
banyak kerana kawasan kami dari kawasan Bayan Lepas sampai 
Permatang Damar Laut paip selalu pecah sudah ditukar paip baru, 
cuma kami hendak ingatkan pada hari ini supaya jalan tar itu ditarkan 
semula kerana banyak accident berlaku dan satu itu nyaris mati jadi 
kita minta jalan itu ditarkan semula supaya trafik berjalan dengan elok 
dan smooth flowing. Tentang isu mosque net ini memang ada 
masalah besar. Mosque net ini telah dilancarkan oleh boss saya Ahli 
Yang Berhormat Telok Bahang pada tahun sudah di mana dari 
dilancarkan dari sekarang tidak dapat dilaksanakan dengan 
sempurna, tidak wujud dan belum ada lagi mosque net. Jikalau kita 
masuk dalam net komputer belum ada lagi mosque net. Yang paling 
sedih kita difahamkan perkara ini diambilalih oleh JKP di mana JKP 
sekali lagi menggunakan sebanyak RM600,000 untuk dibuat mosque 
net, RM200,000 diserahkan kepada Majlis Agama Islam untuk dibuat 
bancian atau SISMAK dan yang lain itu dia hendak buat program 
portal dan bancian kariah-kariah masjid tentang bilangan orang-orang 
yang susah untuk diketahui dengan secara detail. Masalahnya ialah 
hingga sekarang tinggal sistem tidak berfungsi dan saya difahamkan 
RM400,000 yang balance itu sudah hendak habis tetapi masih belum 
take off, masih belum berjalan dengan lancar di mana Jabatan 
Agama Islam telah menjalankan tugas mereka. Mereka telah 

- membekalkan komputer dan juga telah mengajar kursus-kursus 
pengenalan komputer di masjid-masjid tetapi untuk kegunaan 
mosque net belum dilancarkan dengan sempurna kerana masih ada 
sistem-sistem yang belum dapat berjalan. Contohnya yang kita lantik 
ialah dari Syarikat Pernas Net, Pernas NEC. Pernas NEC ini 
suppose to be, orang yang pakarlah tetapi dia tidak tahu kerjanya dan 
duit sudah habis tetapi sistem belum berjalan lagi. Yang ini saya 
katakan keputusan daripada siapa yang buat ini? Memilih orang 
yang tidak betul, jadi keputusan ini yang kita habis duit mudah 
sangat. Jadi kita rugilah, kita kena appoint lain pula, duit lagi keluar. 
Sama juga dengan Penang Net, saya tidak tahu sama ada Penang 
Net kita boleh guna atau tidak. Jadi hari itu telah jadi pada Penang 
Net, sekarang hendak jadi pula pada mosque net. Saya ingat net-net 
ini cukuplah di Pulau Pinang ini, tidak payah buatlah ADUN net pun 
tidak payahlah ....(ketawa) kita sudah buat hari itu, okeylah itu tetapi 
dari segi mosque net ini cukuplah. Satu lagi ialah mengenai dana 
wakaf yang juga telah dilancarkan pada tahun lepas dan kita tidak 
tahulah mengenai duit dana wakaf ini, tidak dengar cerita langsung. 
Adakah kita beli bangunan baru atau kita menggalakkan ahli-ahli baru 
masuk melaburkah? Kita tidak dengar cerita langsung macam mana. 
Yang kita tahu ada dana wakaf tetapi kita tidak tahu perjalanan dana 
wakaf macam mana. Jadi kita minta kalau boleh Ahli dari Telok 
Bahang dapat menjelaskan, boss sayalah, boss jangan marah 
orang...(ketawa) tidak marah, kawan. 

Selain daripada itu mengenai projek terbengkalai memang di 
Pulau Pinang ini ada juga. Saya difahamkan satu tempat lagi projek 
terbengkalai ialah di Taman Sejahtera, Telok Ayer Tawar di mana 
pemaju dia sudah lari. Mula buat projek perumahan ini pada tahun 
1996, tanah itu asal tanah wakaf, macam mana boleh jadi cerita pun 
tidak tahu mereka jual tanah ini kepada pemaju. Sekarang ini pemaju 
itu ...(gangguan). 

Ahli Kawasan Telok Ayer Tawar (Y.B. Dato' Hajah Jahara binti 
Hamid): 

Penjelasan. 

Tuan Timbalan Speaker: 

Penjelasan. 

Ahli Kawasan Telok Ayer Tawar (Y.B. Dato' Hajah Jahara binti 
Hamid): 

Tuan Speaker, saya mesti betulkan kalau maklumatnya 
tidak betul. Projek itu tanahnya bukan tanah wakaf, tanahnya ialah 
tanah Baitulmal dibeli dengan duit Baitulmal, jadi banyak perbezaan 
di antara tanah wakaf dengan tanah Baitulmal, terima kasih. 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

Pemaju itu larikan? Apabila pemaju itu lari, pembeli sudah 
mula kena potong gaji. Yang inilah masalah, yang ini Dato' kena fikir 
Dato', yang ini really problem, orang dah potong duit tetapi rumah 
tidak ada. Takkan kita hendak biar begitu, banyak masalah Dato'. 
Sebenarnya projek pertama perumahan ini memang banyak 
masalah. Pemaju ini telah lari, kalau hendak tahu syarikat itu nama 
Interlink. Tanah Baitulmal yang dibeli itu seluas 20 ekar dengan 
harga RM3 juta, inilah masalah. Satu lagi masalah tentang strata 
title. Strata title ini berpunca masalahnya ini memang seriusnya 
sekali. Semua taman-taman projek perumahan rumah murah ini 
Dato', dia dari segi maintenancenya, management corporation dan 
MC syarikat untuk maintenance itu kebanyakan ada masalah kedua­ 
dua belah. Saya tidak masuk sebelah pihak, satu pihak pembeli tidak 
bayar duit yuran dia dan satu pihak lagi iaitu pihak pemaju yang 
melantik satu syarikat tidak membuat kerja dia dengan begitu cekap 
sekali dari segi buangan sampah, dari segi bumbung yang bocor 
tidak direpair, saluran sampah yang pecah tidak direpair 
langsung....(gangguan). 

Ahli Kawasan Bertam (Y.B. Encik Hilmi bin Haji Abdul Rashid): 

Penjelasan. 

Tuan Timbalan Speaker: 

Penjelasan Ahli Bertam. 

Ahli Kawasan Bertam (Y.B. Encik Hilmi bin Haji Abdul Rashid): 

Tuan Speaker, penjelasan. Saya hairan, saya pun tidak 
berapa tahu mengenai strata title apa semua tetapi saya tahu sikit­ 
sikit strata title ini something to do dengan apartment ini apakan. 
Saya lihat di Gurney Drive apartment orang duduk seronok sahaja 
kenapa? Mereka tidak ada masalah, si/verstone mereka seronok 
sahaja, jadi ini di kawasan mana? 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

lni rumah murah (ketawa). 

Ahli Kawasan Bertam (Y.B. Encik Hilmi bin Haji Abdul Rashid): 

Oh! rumah murah (ketawa). 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

Jadi bumbung yang rosak, kadang-kadang paip bomba itu bila 
dibuka tiada air, pembetungan ia tidak berjalan, pavement retak, 
bocor antara rumah ke rumah. Siapa yang hendak kita pergi jumpa? 
Sebab itu kita cadangkan kalau boleh masalah ini kita serah kepada 
pemaju sama kerana pemaju tidak memohon mendapatkan strata 
title. Pemaju tidak memohon mendapatkan strata title kerana dia dah 
cagar tanah yang dia majukan itu kepada bank. Kalau dia hendak 
memohon strata title dia kena bayar kepada bank yang dia charge, 
yang dia hutang kepada bank atas tanah itu sendiri apabila dia dapat 
geran itu balik daripada bank. Adakah kita di peringkat kerajaan 
negeri kita hendak biar keadaan ini berlaku. Sebab itu saya 
cadangkan dia ada dua pilihan, satu pilihan jawatankuasa kerajaan 
negeri kena tubuh jawatankuasa khas untuk melihat balik strata title 
yang pemaju tidak kisah hendak memohon sehingga selama 6 tahun, 
10 tahun pun ada. 

Satu cadangan lagi ialah kita jangan buat rumah berpangsa 
dah, no more, kerana kalau kita buat rumah murah berpangsa kita 
kena pakai satu Management Corporation. Kalau boleh saya 
cadangkan buat satu tempat di mana Batu Kawan kita banyak rumah, 
buat rumah fended properties low cost di sana. State Government 
siapkan shuttle bus jadi saya ingat settle masalah itu. Majlis 
Perbandaran Seberang Perai yang mengendalikan masalah sampah, 
maintenance everything MPSP yang kendalikan. Kalau kita biar 
management corporation memang masalah. Di satu tempat itu Iii dia 
rosak, satu rosak tinggal satu sahaja, dia tingkat 17, hendak jadi 
cerita air pula tidak ada Yang Berhormat, jadi masalah Yang 
Berhormat bagi orang hendak pergi sembahyang. Bila diadukan 
kepada tempat mengadu maka tidak tahu kita hendak pergi ke mana, 
jawapan tidak dapat, kita tidak tahu siapa yang hendak 
bertanggungjawab. 

Ahli Kawasan Batu Lancang (Y.B. Encik Law Heng Kiang): 

Penjelasan. 

Tuan Timbalan Speaker: 

Batu Lancang minta penjelasan. 

Ahli Kawasan Batu Lancang (Y.B. Encik Law Heng Kiang): 

Tuan Speaker, berkenaan dengan strata title saya ada satu 
masalah ingin Yang Berhormat Sungai Acheh boleh menjcelaskan 
iaitu satu blok bangunan di mana kos sederhana di luluskan dan di 
samping itu juga ada terdapat kos sederhana rendah sama blok, jadi 
semasa mereka dapat sijil penghunian mereka akan menubuhkan 
MC di mana kos rendah, sederhana rendah juga mahu menubuhkan 
MC mereka dan juga kos sederhana juga mahu menubuhkan MC 
mereka, macam mana ini? 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

Tuan Speaker, dia kena tanya tuan speaker dulu, tidak apa 
saya jawab (ketawa). 

Tuan Timbalan Speaker: 

Teruskan. 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

Saya jawab begini, saya bercakap bukan sampai level ini lagi, 
saya bercakap strata title pun tidak dapat. Kalau strata title dapat 
baru masalah ini kurang kerana pembeli ada hak untuk engage 
management corporation tetapi strata title pun tidak dapat. Perkara 
ini pergi balik, pergi balik jadi saya kadang-kadang hendak pergi 
rumah pangsa murah pun takut, tambah lagi dari jauh mereka tahu 
saya berkilat di atas....(ketawa) mereka sudah tahu jadi saya tidak 
berani pergi, jadi perkara ini saya minta serius this year kita kena sit 
down and settle perkara ini. Bukan kerana pilihan raya tetapi kerana 
tanggungjawab kita untuk settle perkara ini. Jadi saya minta 
sangatlah perkara ini dapat dilaksana dengan cepat mungkin kita 
dapat settle dengan cepat. 

Tuan Timbalan Speaker: 

Yang Berhormat, banyak lagikah? 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad). 

Satu lagi sahaja, satu lagi sahaja. 

Tuan Timbalan Speaker: 

OK teruskan lagi satu (gangguan), kita sambung esoklah. 

Ahli Kawasan Telok Kumbar (Y.B. Tuan Syed Amerruddin bin 
Dato' Syed Ahmad): 

Okay, kita sambung esok. 

Tuan Timbalan Speaker: 

Ahli-ahli Yang Berhormat Dewan ditangguhkan sehingga esok 
jam 9 .30 pagi. 

Dewan ditangguhkan jam 6.10 petang 

